
ACTA DA XUNTA DE GOBERNO LOCAL
Sesión  do 28 de febreiro de 2025

ASISTENTES: NON ASISTEN:

Membros :
D. Abel Caballero Álvarez Dª Mª José Caride Estévez
Dª Mª Carmen Silva Rego
D. Francisco Javier Pardo Espiñeira
Dª Elena Espinosa Mangana
Dª. Ana M.ª Mejías Sacaluga
D. Angel Rivas González
D. Jaime Aneiros Pereira
Dª Yolanda Aguiar Castro
Dª Patricia Rodríguez Calviño

Na Casa do Concello de Vigo, ás nove horas do día vinte e oito de febreiro de dous
mil vinte e cinco e baixo a presidencia do Excmo. Sr. alcalde, Sr. Caballero Álvarez,
coa asistencia dos concelleiros/as anteriormente citados, actuando como Secretaria
a concelleira, Sra. Rodríguez Calviño, constitúese a Xunta de Goberno Local desta
Corporación co obxecto de realizar sesión ORDINARIA de acordo coa orde do día
remitida a tódolos membros coa antelación legal precisa.

Están tamén presentes por invitación, a secretaria de Goberno Local, Sra. Gallardo
Fariña, e a titular da Asesoría Xurídica, Sra. Parajó Calvo.

A Xunta de Goberno Local adopta os seguintes acordos:

1(134).-  APROBACIÓN  ACTAS. Apróbase  a  acta  da  sesión  ordinaria  do  21  de
febreiro  de  2025.  Deberán  incorporarse  ó  libro  de  actas  da  Xunta  de  Goberno
autorizada coa miña sinatura e maila do  Sr.Alcalde–presidente.

2(135).- ADXUDICACIÓN DA CONTRATACIÓN DAS OBRAS DO “PROXEC-
TO DE REMODELACIÓN DA AVENIDA DE MADRID”. EXPTE. 2003/441.
Visto  o  informe  de  fiscalización  de  data  21/02/2025,  sométese  a  aprobación  a
proposta da Mesa de Contratación realizada o 20/02/2025, que di o seguinte:

11.- Propostas de adxudicación

b) Procedemento aberto para a contratación das obras do “Proxecto de remodelación
da Avenida de Madrid” (2003-441)

LEXISLACIÓN  APLICABLE

• Lei 9/2017, do 8 de novembro, de contratos do Sector Público, pola que se
traspoñen  ao  ordenamento  xurídico  español  as  Directivas  do  Parlamento
Europeo e do Consello 2014/23/UE e 2014/24/UE, do 26 de febreiro de 2014

• Real decreto 817/2009, de 8 de maio, polo que se desenvolve parcialmente a
Lei 30/2007, de 30 de outubro, de contratos do sector público (RLCSP)

• Real decreto 1098/2001, de 12 de outubro, polo que se aproba o regulamento
xeral da Lei de contratos das Administracións Públicas (RLCAP), no que non se
opoña ao Real decreto lexislativo 3/2011

• Prego  de  cláusulas  administrativas  particulares  que  rexe  o  procedemento
aberto  para  a  contratación  das  obras  do  “Proxecto  de  remodelación  da
Avenida de Madrid” (2003-441)

ANTECEDENTES

Primeiro.- Con data do 9 de agosto de 2025 a Xunta de Goberno local, acordou: 

“Primeiro.-  Aprobar  o  expediente  de  contratación  a  través  de  procedemento
aberto  e  tramitación  ordinaria  das  obras  do  proxecto  de  “PROXECTO  DE
REMODELACIÓN DA AVENIDA DE MADRID. A-55 PP.KK. 0+000 A 2+370. T.M. DE
VIGO. PROVINCIA DE PONTEVEDRA”,  cun orzamento base de licitación máis IVE de
QUINCE MILLÓNS OITOCENTOS NOVENTA E CATRO MIL  DOUSCENTOS TRINTA E
TRES EUROS CON CORENTA CÉNTIMOS  (15.894.233,40 €), Ive engadido, segundo
a seguinte distribución de anualidades:

2024 1.770.000,00 €

2025 8.890.000,00 €

2026 5.234.233,40 €

TOTAL 15.894.233,40 €

Segundo.- Aprobar o Prego de Cláusulas Administrativas particulares que rexerá o
contrato asinado pola Xefa da Área de Contratación e Novos Proxectos con data
30 de xullo de 2024.

Terceiro.- Autorizar o gasto con cargo á aplicación orzamentaria 1532.6190091,
proxecto de gasto 23153291 (1º ANUALIDADE HUMANIZACIÓN AVD. MADRID) por
importe de 1.770.000,00 €, e asumir o compromiso de dotar no orzamento inicial
dos exercicios 2025 e 2026, na aplicación orzamentaria 1532.6190091, crédito
por importe de 8.890.000,00 € e 5.234.233,40 € respectivamente.

Cuarto.-  Para  posibilitar  a  execución  do  proxecto,  conforme  ao  plan  de  obra
previsto  e  ás  dispoñibilidades  orzamentarias,  modifícanse  as  porcentaxes  de
gastos establecidas para os importes plurianuais, en base ao disposto no artigo
174  do  RDL  2/2004  de  5  de  marzo  que  aproba  o  texto  refundido  da  Lei  de
Facendas Locais, quedando establecido respecto ao previsto no presente exercicio

para  a  segunda  anualidade  nun  502,26%  e  para  a  terceira  anualidade  nun
295,72%.

Quinto.-  Abrir  o  procedemento de licitación para a  selección do contratista na
forma prevista na lexislación vixente.”

Segundo.- A concelleira da Área de Goberno de Seguridade, Contratación, Festas e
Xestión Municipal, por delegación da Xunta de Goberno local (acordo do 28 de xuño
de 2024), o 30 de xaneiro de 2025 adoptou a seguinte resolución:

“Primeiro.-  Excluír  deste  procedemento a  CIVIS  GLOBAL,  S.L.U.  por  conter  a  súa
oferta valores anormais ou desproporcionados e non cumprirse os requisitos para
considerala xustificada consonte o  informe emitido pola enxeñeira industrial de 27
de xaneiro de 2025.

Segundo.- Clasificar, de acordo cos criterios de adxudicación sinalados no prego, as
proposicións admitidas neste procedemento aberto para a contratación das obras do
“Proxecto  de  remodelación  da Avenida de  Madrid”  (2.003-441)  na seguinte orde
descendente:

Orde Licitador Puntuación total

1 UTE ORECO BALGON, SA - CONSTRUCIÓNS, 
OBRAS E VIAIS, SA

91,74

2 PRACE, SERVICIOS Y OBRAS, SA 83,35

3 UTE FERROVIAL CONSTRUCCIÓN, SA - ORESA
CONSTRUCCION Y SERVICIOS GLOBALES, SL 

82,86

4 SA DE OBRAS Y SERVICIOS, COPASA 81,53

5 ALDESA CONSTRUCCIONES, SA 80,29

6 UTE DRAGADOS - PETROLAM 79,83

7 ACCIONA CONSTRUCCIÓN, SA 75,51

8 VILOR INFRAESTRUCTURAS, SL 72,87

9 UTE CITANIAS - ROGASA 72,83

10 CONSTRUCTORA SAN JOSE, SA 72,72

Terceiro.- Requirir ao licitador clasificado en primeiro lugar, UTE ORECO BALGON, SA -
CONSTRUCIÓNS,  OBRAS  E  VIAIS,  SA,  para  que  presente,  no  prazo  de  dez  días
hábiles, a seguinte documentación (artigo 150.2 LCSP):

1. Declaración responsable de non estar incurso en prohibición de contratar.

2. A  documentación  esixida  nas  cláusulas  9  e  18  do  prego  de  cláusulas
administrativas particulares (PCAP). 

3. Resgardo da garantía definitiva esixible de acordo co disposto na cláusula 20
do prego de cláusulas administrativas particulares.

4. Certificado positivo de débedas da ATRIGA ao non ser posible, por cuestións
técnicas, a súa comprobación de oficio por esta administración.

Recordar  que  tal  e  como  establece  a  cláusula  9.2  do  PCAP,  os  licitadores  que
estivesen inscritos no Rexistro Xeral de Contratistas da Comunidade Autónoma de
Galicia  ou  no  Rexistro  Oficial  de  Licitadores  e  Empresas  Clasificadas  do  Sector
Público,  están exentos de presentar  a documentación acreditativa dos datos que
obren neles sempre que se atope vixente. Neste caso, deberá presentar, asemade, a
correspondente declaración de vixencia dos datos reflectidos no mesmo”.

Terceiro.- Esta resolución foi notificada ao licitador clasificado en primeiro lugar, UTE
ORECO BALGON, SA - CONSTRUCIÓNS, OBRAS E VIAIS, SA,  o día 31 de xaneiro de
2025, que presenta a documentación requirida o 11 de febreiro de 2025, dentro do
prazo concedido.

Esta documentación consta de:

➢ Os  certificados  de  inscrición  de  ambos  licitadores  (xunto  con  sendas
declaracións  de  vixencia  dos  datos  que  alí  figuran)  no  Rexistro  Xeral  de
Contratistas  da  Comunidade  Autónoma  de  Galicia  nos  que  figuran  as
constitucións das mercantís, o obxecto social de ambas, o nomeamento dos
respectivos  representantes,  a  clasificación  e  os  certificados  positivos  de
débedas da AEAT, a TGSS e a ATRIGA. 

➢ Anexo IV do PCAP, asinado dixitalmente polo seu representante.

➢ Anexo V do PCAP, asinado dixitalmente polo seu representante.

➢ Para a acreditación da solvencia económica e financeira e da solvencia técnica
e profesional,  tendo en conta que neste procedemento esíxese clasificación
obrigatoria  (Grupo  G,  Subgrupo  6,  categoría  5  e  Grupo  E,  Subgrupo  1,
Categoría 5) presentan as seguintes clasificacións:

• ORECO  BALGON,  SA:  Grupo  G,  Subgrupo  6,  Categoría  4  e  Grupo  E,
Subgrupo 1, Categoría 3.

• CONSTRUCIÓNS, OBRAS E VIAIS, SA: Grupo G, Subgrupo 6, Categoría 6 e
Grupo E, Subgrupo 1, Categoría 5

➢ Seguros de caución por un importe cada un de  279.725,37 € que cobren o
importe  total  da  garantía  definitiva  requirida,  figurando  no  expediente  os
correspondentes documentos da Tesourería do Concello de Vigo.

Ademais desta documentación, figuran no expediente, os certificados positivos de
débedas do Concello de Vigo, a AEAT, a TGSS e a ATRIGA.

Cuarto.-  A Mesa de Contratación  na presente sesión do 20 de febreiro de 2025
comproba a documentación presentada pola licitadora e detallada pola secretaria e,
sendo esta correcta,  acorda, por unanimidade dos/as membros presentes, propoñer
ao órgano de contratación a adxudicación deste procedemento.

FUNDAMENTOS XURÍDICOS

Primeiro.-  A nosa lexislación contractual impón ao órgano de contratación a obriga
de  adxudicar  o  contrato  dentro  dos  cinco  días  hábiles  seguintes  á  recepción  da
documentación.  O  acordo  de  adxudicación  deberá  ser  motivado,  notificarase  aos
licitadores  e,  simultaneamente,  publicarase  no  perfil  de  contratante  no prazo  de
quince días (artigo 151.1 LCSP).

Recibida tanto  a  documentación  presentada  polo  licitador  clasificado en  primeiro
lugar  UTE  ORECO  BALGON,  SA  -  CONSTRUCIÓNS,  OBRAS  E  VIAIS,  SA, como  a
solicitada de oficio pola Administración municipal e, comprobado que esta é correcta,
procede adxudicar este contrato.

Segundo.- A competencia para formular a proposta de adxudicación ao órgano de
contratación correspóndelle á Mesa de Contratación. A proposta realizarase a favor
do licitador que teña presentado a mellor oferta, de conformidade coo disposto no
artigo 145, segundo proceda de conformidade co prego de cláusulas administrativas
particulares que rexa a licitación.

A oferta máis vantaxosa para a administración contratante é a formulada por  UTE
ORECO BALGON, SA - CONSTRUCIÓNS, OBRAS E VIAIS, SA, de acordo cos informes de
valoración das proposicións avaliables mediante xuízo de valor e das proposicións
avaliables mediante fórmula, de datas 30 de decembro de 2024 e 27 de xaneiro de
2025, respectivamente.

Terceiro.- A competencia para a resolución deste expediente correspóndelle á Xunta
de Goberno local  (apartado 4 da disposición adicional  segunda da LCSP),  na súa
calidade de órgano de contratación.

En  base  ao  que  antecede,  proponse  á  Xunta  de  Goberno  local  como  órgano  de
contratación, en uso das facultades que lle confire a lexislación vixente, a adopción
do seguinte acordo:

“Primeiro.- Tomar razón da exclusión adoptada por resolución da concelleira da
Área de Goberno de Seguridade, Contratación,  Festas e Xestión Municipal,  por
delegación da Xunta de Goberno local (acordo do 28 de xuño de 2024), de data 30
de xaneiro  de 2025,  de  CIVIS  GLOBAL,  S.L.U.  por  conter  a  súa  oferta  valores
anormais ou desproporcionados e non cumprirse os requisitos para considerala
xustificada consonte o informe emitido pola enxeñeira industrial de 27 de xaneiro
de 2025.

Segundo.- Adxudicar a UTE ORECO BALGON, SA - CONSTRUCIÓNS, OBRAS E VIAIS,
SA o  procedemento  aberto  para  a  contratación  das  obras  do  “Proxecto  de

remodelación da Avenida de Madrid” (2003-441) por un prezo total do contrato de
13.538.708,00 euros, sendo a cota correspondente ao IVE de 2.349.693,12 euros.

Todo  iso  de  acordo  cos  pregos  de  prescricións  técnicas  e  de  cláusulas
administrativas particulares aprobados por acordo da Xunta de Goberno e a oferta
presentada”.

ACORDO
A Xunta de Goberno local aproba a proposta contida no precedente informe.

3(136).- PROCEDEMENTO  PARA  A  XESTIÓN  DIRECTA  POLOS
CONSELLOS  ESCOLARES  DO  ORZAMENTO  MUNICIPAL DE  MANTEMENTO
ORDINARIO  DOS  CENTROS  PÚBLICOS  DE  EDUCACIÓN  INFANTIL  E
PRIMARIA: PROGRAMA AUTOXESTIÓN 2025. EXPTE. 98771/332.
Visto  o  informe  de  fiscalización  de  data  20/02/2025,  sométese  a  aprobación  o
informe-proposta  do  17/02/2025,  asinado  pola  xefa  do  Servizo  de  Educación  e
conformado pola concelleira-delegada,  a  concelleira  da  Área de Goberno e polo
concelleiro da Área de Goberno de Orzamentos e Facenda, que di o seguinte:

A conservación, mantemento e vixilancia  dos edificios de titularidade local destinados a centros
públicos  de  educación  infantil,  de  educación  primaria  e  de  educación  especial  de  Vigo  é
competencia propia e responsabilidade do Concello, segundo se recolle no artigo 25.2 da Lei
7/1985, de 2 de abril, reguladora das bases do réxime local, tras a modificación operada pola Lei
27/2013, do 27 de decembro.

Como  en  anos  anteriores,  co  criterio  de  acadar  unha  maior  economía,  axilidade  e
operatividade e para potenciar a maior participación dos consellos escolares na conservación
dos colexios públicos, a Concellería de Educación desenvolve o presente expediente para a
xestión  directa  de  fondos  municipais  no  mantemento  dos  centros  públicos  de  educación
infantil  e  primaria  (en  adiante,  Programa  Autoxestión),  correspondente  ao  ano  2025.  O
Programa Autoxestión é un sistema polo cal o Concello de Vigo entrega aos centros escolares
unha  parte  da  partida  económica  anual  correspondente  (3230.212.0000  “Reparación  e
mantemento  edificios  colexios”),  para  que  poidan  acometer  obras  de  mantemento,
conservación, reparación e seguridade no seu centro, durante cada exercicio orzamentario.
No presente expediente, no período comprendido entre o 01/01/2025 e o 31/12/2025. Interesa
recalcar, como concepto vertebrador deste programa, que as obras de mantemento que o
centro  debe  afrontar  deben  de  fundamentarse  no  MANTEMENTO PREVENTIVO  dos
elementos (sobre todo dos estruturais, por cuestións de seguridade) que sexan susceptibles
de incluírse en tal concepto. Así, o mantemento e reparación dos colexios públicos realizarase
do seguinte xeito:

- A UTSE (Unidade Técnica do Servizo municipal de Educación)  realizará as obras
de  mantemento  e  conservación  de  maior  entidade,  complexidade  e  contía
económica,  así  como  aquelas  que  poidan  afectar  a  elementos  sensibles  da
edificación ou requiran dunha maior especialización no seu deseño e control.

-  Os  Consellos  Escolares  dos  centros  educativos afrontarán  o  mantemento,
conservación  e  reparación  das  súas  instalacións  mediante  actuacións
preventivas  de  pequena  entidade  co  PROGRAMA  AUTOXESTIÓN.  Nestas

pequenas tarefas de mantemento tamén ten unha importancia destacada o traballo do
persoal municipal adscrito ao Servizo de Educación que desenvolve as súas funcións
nos centros educativos, os Oficiais de Instalacións Municipais..

- Pode suceder que, ao longo do ano, un determinado centro escolar esgote o seu orzamento
do Programa Autoxestión e non poida facer fronte ás actuacións de mantemento que lle
corresponderían; neste caso, xustificados todos os gastos, o Servizo municipal de Educación
asumirá, ata o remate do ano, o mantemento que debería facer o Consello Escolar do centro
correspondente.

Para unha mellor optimización dos recursos municipais destinados a estes fins, así como
para clarexar as competencias e procedementos das tarefas de conservación e mantemento
diante dos equipos directivos dos centros públicos de ensino, a Unidade Técnica do Servizo
de  Educación  (UTSE)  do  Concello  de  Vigo  ten  realizada  unha  Guía  técnica  de
mantemento para os centros escolares públicos, que se achega no expediente, na que
se presentan e centran convenientemente todos estes aspectos,  consonte ao acordo da
Xunta  de Goberno Local  na súa sesión ordinaria  do 16 de maio de 2014,  polo  que se
aprobou o contido refundido e consolidado da “Guia Técnica de Mantemento para os centros
escolares públicos” (expte. 16026/332).

Tendo  en  conta  a  situación  orzamentaria,  así  como  as  indicacións  da  citada  Guía  con
respecto aos traballos a desenvolver por cada unha das partes, redactouse,  para  o ano
2025,  o  correspondente  Procedemento  para  a  xestión  directa  polos  Consellos
Escolares  do  orzamento  municipal  de  mantemento  ordinario  dos  centros  de
educación infantil e primaria para o ano 2025, que se achega no presente expediente.
Neste documento, en base ao indicado no baremo que figura na base SÉTIMA, estímase a
cantidade que corresponde neste ano a cada centro público, reflectida no seu  Anexo I. A
contía global anual ascende a 363.614,00 euros (para determinar exactamente o monto que
corresponde a cada colexio faise un cálculo dos puntos que corresponden a cada centro e o
seu equivalente en euros). 

No  Anexo  I  indícase,  pois,  a  distribución  destes  fondos entre  os  diferentes  colexios  de
educación infantil e primaria de Vigo.

De resultas do establecido na base SEGUNDA do citado procedemento, haberá que ter en
conta que, para a determinación final do importe a transferir este ano 2025 aos centros, e
conforme ao establecido na base TERCEIRA do Programa Autoxestión, naqueles centros
que presentan saldo positivo na xustificación do Programa no anterior exercicio (2023), ese
saldo detraerase da cantidade asignada no Anexo I, quedando deste xeito a conformación
final do financiamento para este ano conforme se reflicte no Anexo II, cun montante total de
356.810,46 euros. Aínda así, a cantidade a xustificar no presente exercicio de 2025 será a
indicada  no  Anexo  I  inicial,  pois  representa  a  totalidade  do  financiamento  municipal
dispoñible  por  cada  centro  educativo  (saldo  2024  +  financiamento  2025).
Complementariamente, non houbo ningún centro  público de educación infantil,  primaria e
especial que manifestase intención de deixar de participar no Programa Autoxestión 2025,
polo que participan nel a súa totalidade que ascenden a un total de 50 centros educativos: 6
centros  públicos  de  educación  infantil  de  2ª  etapa  (3-6  anos),  39  centros  públicos  de
educación infantil  e primaria (3-12 anos), 4 centros públicos de educación primaria (6-12
anos) e 1 centro público de educación especial (3-21 anos). 

S.ord. 28/02/2025



No que respecta á xustificación do financiamento municipal  do Programa de Autoxestión
2024 ou procedemento  para a xestión  directa polos  Consellos  Escolares  do presuposto
municipal de mantemento ordinario dos centros de educación infantil e primaria de Vigo para
o ano 2024, que foi aprobado pola  Xunta de Goberno Local na súa sesión ordinaria de 23
de  febreiro  de  2024 (expte.  80465/332);  cómpre  indicar  que  a   base  terceira  deste
procedemento determinaba que a xustificación do financiamento municipal que se librou a
cada centro educativo, debía ser presentada polos equipos directivos achegando a relación
de facturas que se imputan ao mantemento ordinario e preventivo e unha certificación do
acordo do Consello Escolar de centro no que se indique a aprobación das contas que se
presentan ao Concello para liquidación.

Seguindo o procedemento indicado, os 50 centros públicos de educación infantil e primaria
de Vigo participantes  no programa municipal  de Autoxestión 2024,  teñen presentado no
Servizo  de Educación a citada documentación xustificativa,  a cal  ten sido revisada pola
Unidade  Técnica  do  Servizo  de  Educación  (UTSE),  resultando  o  gasto  e  actuacións
realizadas en mantemento, conservación e reparación das instalacións escolares, conforme
ao obxecto e finalidade do programa de financiamento municipal “Autoxestión 2024”. Esta
documentación xustificativa atópase  arquivada nas dependencias deste Servizo Municipal
de Educación.

En base ao exposto, e de conformidade co réxime de atribucións en materia de xestión
económica establecido no artigo 127.1 g) da Lei 7/1985, do 2 de abril, reguladora das bases
do réxime local, elévase a Xunta de Goberno Local a seguinte

PROPOSTA DE ACORDO:

1.  Aprobar  o   Procedemento  para  a  xestión  directa  polos  Consellos  Escolares  do
orzamento municipal  de mantemento ordinario dos centros públicos de educación
infantil e primaria de Vigo, para o ano 2025 (Programa Autoxestión 2025, que se achega
ao expediente.

2.  Aprobar  a  autorización  do gasto  previsto  para  a  posta   en  marcha  do Programa de
Autoxestión 2025, destinando para tal fin a cantidade de  356.810,46 euros da aplicación
orzamentaria  3230.212.0000 “Reparacións e mantemento edificios colexios” do orzamento
municipal vixente.

ACORDO
A Xunta de Goberno local aproba a proposta contida no precedente informe.

BASES PROGRAMA AUTOXESTIÓN 2025

PRIMEIRA.- Destínase  a  cantidade  de 363.614,00 euros para  o  ano  2025,  para  ser
xestionada  directamente  polos  consellos  escolares  de  cada  centro  público  de  educación
infantil e primaria, para atender as reparacións ordinarias dos mesmos, fundamentalmente no
referido  aos  traballos  de  mantemento  dos  centros  que  precisen  actuacións  de  pequena
entidade, consonte coas consideracións que se especifican na  Guía técnica de mantemento
para os  centros escolares  públicos,  editada  polo Servizo municipal  de Educación (expte.

16026/332), sobre competencias e procedementos de mantemento e conservación, que obra en
poder dos respectivos equipos directivos dos centros públicos, e de conformidade co indicado
no presente Procedemento.

SEGUNDA.- Esta cantidade distribuirase en cada colexio seguindo o baremo que se indica na
base  Sétima  e  que  queda  reflectido  no  Anexo  I.  Haberá  que  ter  en  conta  que,  para  a
determinación  final  do  diñeiro  a  transferir  este  ano  2025  aos  centros,  e  conforme  ao
estabelecido na base Terceira do Programa Autoxestión, aqueles centros que presentan saldo
positivo na xustificación do Programa no anterior exercicio (2024), ese saldo detraerase da
cantidade asignada no Anexo I, quedando deste xeito a conformación final do financiamento
conforme se reflicte  no  Anexo II,  cun  montante  total  de  356.810,46 euros. Aínda así,  a
cantidade  a  xustificar  no  presente  exercicio  de  2025  será  a  indicada  no  Anexo  I  inicial
(363.614,00 euros), pois representa a totalidade do financiamento municipal dispoñible por
cada  centro  educativo  (saldo  2024  +  financiamento  2025).  A cantidade  asignada  para  o
presente ano 2025 farase efectiva do xeito que se indica no seguinte punto.

TERCEIRA.- O Concello entregará á dirección de cada colexio a cantidade asignada nun
pago  único,  a  principios  do  ano,  consecuencia  da  tramitación  e  aprobación  polo  órgano
competente do correspondente expediente para o Programa Autoxestión.
Durante  o  primeiro  mes  do  ano  seguinte,  a  Dirección  do  centro  educativo  presentará  a
xustificación  da  totalidade  do  importe  librado  (Relación  de  facturas),  tal  e  como  a
continuación  se  indica,  xunto  coa  correspondente  Certificación  do  acordo  do  Consello
Escolar.  No  caso  de  que  o  importe  xustificado  fose  inferior  ao  importe  librado,  o
correspondente saldo será deducido do seguinte ingreso a realizar (pago do ano seguinte) polo
Concello de Vigo ao abeiro do Programa Autoxestión, contabilizándose a partir dese momento
como importe a xustificar no novo período. Se o centro educativo non participase no citado
programa nesa anualidade,  o saldo deberá ser ingresado na conta do Concello,  polo que a
achega municipal para a conservación e mantemento será xustificada na súa totalidade.
Esta  documentación  xustificativa,  correspondente  ao  Programa Municipal  de  Autoxestión,
será supervisada pola Unidade Técnica do Servizo de Educación (UTSE) para o seu posterior
informe do Servizo de Educación,  acreditativo de que as facturas son conformes aos fins
previstos nas presentes bases.
A  xustificación  de  fondos  librados  deberá  ser  presentada  pola  dirección  dos  centros
educativos do seguinte xeito:

1) Relación de facturas: conxunto ordenado de facturas (legais e orixinais) que xustifican
gasto referido a traballos de mantemento ordinario e preventivo. As facturas deberán ser de
curso legal e nelas debe figurar:

•A palabra “Factura”, co seu número correspondente.
•Datos completos do proveedor: nome, CIF, enderezo.
•Concepto do gasto, o máis concreto posible.
• Importe total, co IVE desglosado ou indicando IVE incluído.

Os orixinais  das  facturas  serán arquivados na secretaría  do centro  para,  se  é  o  caso e
conforme á base Sexta do Programa Autoxestión, poder seren consultados polos servizos
técnicos e económicos unicipais.

O modelo de encabezado para a citada relación de facturas deberá ser obrigatoriamente
deste formato:

Data
factura

Nº factura Provedor NIF provedor Concepto Importe

2)  Certificación  do  acordo  do  Consello  Escolar  correspondente,  no  que  se  indique  a
aprobación das contas que se presentan ao Concello para a liquidación. Esta certificación
deberá recibirse no Servizo de Educación preferentemente dentro da segunda quincena do
mes  de  xaneiro  de  cada  ano.  Para  a  súa  elaboración,  a  correspondente  Comisión
Económica,  coa  presencia  do  representante  municipal  no  Consello  Escolar,  reunirase
previamente  á  celebración  do  citado  Consello  Escolar,  co  obxecto  de  presentar  a
xustificación  dos  gastos  efectuados  ao  abeiro  do  presente  programa  municipal  de
Autoxestión, que se concretará na supervisión da relación ordenada das facturas pagadas
con cargo a Autoxestión.

CUARTA.- As  contías  entregadas  destinaranse  integramente  a  gastos  relativos  ao
mantemento ordinario e mantemento preventivo, tanto no referido ao pagamento de facturas
relativas  aos  materiais  necesarios  (cristais,  bombillas,  peches,  apliques,  ...),  como  ao
pagamento das facturas por man de obra e servizos de empresas competentes nas materias
obxecto do gasto, legalmente establecidas. Para a concreción do aquí indicado, estarase ao
disposto na citada  Guía técnica de mantemento para os centros escolares públicos (expte.
16026/332). Para  aqueles  gastos  cun importe  superior  aos  1.000 euros,  deberase  efectuar
consulta previa de conformidade coa UTSE.

QUINTA.- Prohíbese expresamente,  baixo  a  responsabilidade  da  dirección  do  centro,  a
realización  con  fondos  do  Programa  Autoxestión  de  obras  de  mellora,  reforma  ou
ampliación,  así  como  aquelas  reparacións  que  afecten  ás  instalacións  da  calefacción
central,  gas,  instalacións  eléctricas  e  instalacións  de  fontanería  (abastecemento  e
saneamento) e  as  que  poidan  supoñer  ponteo,  modificación  ou  sobrecarga  das  liñas  ou
demais  elementos,  agás  nos  casos  nos  que  a  Unidade  Técnica  do  Servizo  de  Educación
(UTSE) as autorice expresamente.  No entanto, a substitución de elementos eléctricos como
bombillas, lámpadas, cebadores, resistencias, etc, entran no Programa Autoxestión e deberán
ser realizados polo centro, ao igual que as actuación simples de fontanería que non afecten ás
tubaxes de abastecemento e saneamento.

Todas as reparacións a efectuar nos colexios que non poidan ser comprendidas nos termos
deste acordo deberán ser solicitadas por escrito (preferentemente mediante correo electrónico)
á Unidade Técnica do Servizo de Educación (UTSE), que actuará, así mesmo, en caso de
emerxencias ou grandes avarías, así como nos casos nos que os colexios non teñan recursos
suficientes  para  afrontalos  cunha programación  plurianual  e  por  fases,  previo  informe da
Unidade Técnica do Servizo municipal de Educación.

O  Concello  resérvase  a  capacidade  de  rescindir  unilateralmente  este  acordo  cun  colexio
determinado, no caso de incumprimento dalgún dos seus apartados.

SEXTA.-  Dada as  diferenzas  que  existen  entre  uns  colexios  e  outros,  a  fin  de evitar  un
progresivo distanciamento da calidade entre os centros, controlarase estritamente o uso das
cantidades  asignadas. Este control realizarase por medio do persoal técnico do Servizo de
Educación  e  polos  mecanismos  propios  da  Intervención  municipal  e  os  procedementos
ordinarios de inspección de contas previstos na lexislación vixente.

SÉTIMA.- Para a distribución do presuposto xeral previsto, asignarase a cada colexio un
número de puntos, resultante da aplicación do seguinte BAREMO:

Estado xeral do centro (criterio da UTSE): 
•estado xeral bo (superior á media): ........................... 2 puntos
•estado xeral regular (media): ..................................... 5 

puntos
•estado xeral malo (inferior á media): ....................... 10 puntos

Número de alumnos (datos da Consellería de Educación da Xunta de Galicia):
•entre 11 e 
50: ............................................................ 2 puntos
•entre 51 e 
150: .......................................................... 5 puntos
•máis de 150: ............................................................
10 puntos

Superficie edificada (m2):
•entre 50 e 500: .........................................................
10 puntos
•entre 501 e 1500: ..................................................... 
15 puntos
•entre 1501 e 2500: ................................................... 20
puntos
• entre 2501 e 4000: .................................................. 25
puntos
•entre 4001 e 5500: ................................................... 30
puntos
• máis de 
5500: ..........................................................35 puntos

Superficie terreos (m2):
•entre 50 e 1000: ........................................................
10 puntos
•entre 1001 e 3000: .................................................... 
15 puntos
•entre 3001 e 6000: .................................................... 
20 puntos
•entre 6001 e 9000: .................................................... 
25 puntos
•máis de 
9000: ............................................................ 30 
puntos

OITAVA.-  O mantemento das vivendas dos vixilantes-porteiros e do profesorado non está
incluído nos custos asumibles polo Programa Autoxestión.

NOVENA.- O Servizo de Educación cursará as ordes oportunas á Intervención Xeral para o
ingreso das cantidades correspondentes a cada colexio acollido ao Programa Autoxestión.

DÉCIMA.- Os centros educativos do Anexo I que, por calquera razón, decidan deixar de
participar  no presente Programa, deberán manifestalo expresamente por escrito. O Servizo
municipal de Educación, en base a causas xustificadas e documentadas, poderá dar de baixa
do presente Programa aos centros educativos que incumpran o establecido nas disposicións
que  o  regulan  (Procedemento  para  a  xestión  directa  polos  Consellos  Escolares  do
presuposto  municipal  de  mantemento  ordinario  dos  centros  de  educación  infantil  e
primaria de Vigo -de aprobación anual-, e  Guía técnica de mantemento para os centros
escolares públicos).

4(137).- BASES REGULADORAS E CONVOCATORIA DAS “SUBVENCIÓNS
PARA O FOMENTO DO EMPREGO MEDIANTE PROXECTOS RELACIONADOS
COA INVESTIGACIÓN, INNOVACIÓN E O EMPREGO”. EXPTE. 21375/77.
Visto o informe de fiscalización do 21/02/2025, sométese a aprobación o informe-
proposta  de  data  17/02/2025,  asinado  pola  xefa  de  Participación  Cidadá  e
Desenvolvemento Local e conformado pola concelleira da Área de Goberno e polo
concelleiro da Área de Goberno de Orzamentos e Facenda, que di o seguinte:

I. Obxecto da subvención:

Esta  convocatoria  de  subvencións,  realizada  pola  concellería  da  Área  de  Goberno  de
Emprego,  Patrimonio,  Participación  Cidadá,  Tecnoloxía  e  relación  coas  empresas do
Concello  de  Vigo  -  que  se  integra  na  liña  4.12 de fomento  de  actividades  sociais:
emprendemento e proxectos empresariais innovadores do Plan Estratéxico de Subvencións
(PES) aprobado pola Xunta de Goberno Local na súa sesión ordinaria do 08.03.2024  -  ten
por obxecto a concesión,  en réxime de concorrencia competitiva, de axudas económicas
para o desenvolvemento  de proxectos  relacionados  coa investigación,  a  innovación  e  o
emprego a entidades sen ánimo de lucro, que se realizasen como máximo entre o 1 agosto
de 2024 e o 31 de xullo de 2025.

II. Competencia para a actividade de fomento do emprego:

A Lei 27/2013, do 27 de decembro, de Racionalización e Sustentabilidade da Administración
Local que modificou á Lei 2/1985, do 2 de abril,  reguladora das Bases do Réxime Local
(LRBRL),  trata  de  clarificar,  segundo  a  súa  Exposición  de  Motivos,  as  competencias
municipais,  para  evitar  duplicidades  coas  competencias  doutras  Administracións,
racionalizar  a  estrutura  organizativa  da  Administración  local  e  procede,  xa  que  logo,  a
modificar o réxime competencial municipal coa modificación entre outros, dos artigos 25, 26
e 27 da LRBRL.

Neste  marco  normativo,  a  Xunta  de  Goberno  Local,  mediante  acordo  do  09/03/2012,
considerou que o fomento do emprego, constitúe unha actividade prioritaria dentro desta
Administración municipal en atención ao seu persoal beneficiario, e no marco de contextos
económicos e sociais desfavorables.

A Comunidade Autónoma de Galicia, de acordo coa competencia atribuída en materia de
réxime local no artigo 27.2 do Estatuto de Autonomía e, respectando a autonomía que ás
entidades locais lles recoñecen os artigos 140 e 142 da Constitución, aprobou a Lei 5/2014,
do 27 de maio, de medidas urxentes derivadas da entrada en vigor da Lei 27/2013.

A devandita lei establece no seu artigo 3.3 – a propósito das competencias distintas das
propias e das atribuídas por delegación- que non considera, entre outras, como exercicio de
novas competencias  a continuidade na prestación dos servizos xa establecidos (apartado
terceiro  a)  nin  a  continuidade  da  actividade  de  fomento  xa  establecida  en  exercicios
anteriores  (apartado  terceiro  b);  como  é  o  caso  das  convocatorias  de  subvencións  e
convenios  que  se  veñen  formalizando  en  exercicios  anteriores   desde  o  Servizo  de
Participación Cidadá e  Emprego.

De conformidade co exposto, queda determinada a competencia municipal para o exercicio
da actividade de fomento do emprego.

III. Beneficiarias:

Poderán concorrer a esta convocatoria pública as entidades sen ánimo de lucro que estean
inscritas no Rexistro Municipal de Asociacións (RMA) con anterioridade ao inicio do prazo de
presentación de solicitudes á presente convocatoria.

IV. Finalidade: 

Estas axudas están dirixidas a que mediante a investigación e a innovación, se fomente o
desenvolvemento de proxectos de investigación e innovación, preferentemente relacionadas
co sector secundario, que poidan dar lugar a xeración de emprego e permitan: 

-  Facilitar  a adquisición de experiencia no ámbito da investigación e a innovación en
sectores de interese para o emprego en Vigo e Galicia.
- Fomentar as actividades ocupacionais e informativas de cara a unha integración laboral.
- Fomentar a investigación e o desenvolvemento de proxectos que melloren a actividade
económica,  preferentemente  do sector  secundario,  cara  a  incidir  na  mellora  real  e  o
incremento do emprego.

V. Procedemento de concesión da subvención:

A convocatoria realízase en réxime de concorrencia competitiva.

VI. Tramitación:

As novidades introducidas nas bases reguladoras respecto de anteriores convocatorias son
as seguintes:

- Na Base 9ª referente aos Criterios de valoración dos proxectos, engádese o criterio 5, que
fai referencia ao número de persoas participantes no proxecto, para poder valorar a enver-
gadura do proxecto en canto ás persoas que o compoñen e desenvolven.

- Na Base 8ª referente á documentación a aportar na solicitude destas subvencións, para
poder valorar o novo criterio indicado no parágrafo anterior redáctase o apartado h) do se-
guinte xeito: 

h)  Certificación  asinada  polo/a  secretario/a  ou  persoa  habilitada  para  o  efecto  pola
entidade na que se indique a relación de persoas contratadas  e/ou participantes no
proxecto  presentado  contratadas  con  cargo  a  esta  subvención  (función e  tarefas  a
realizar, nome, apelidos, DNI e data de inicio do contrato, se procede)..

onde aparece en letra negra e cursiva a novidade introducida.

Ademáis, seguindo as indicacións de Intervención, elimínase o último parágrafo do apartado
3º, de Memoria económica, da Base 12ª que dicía: “Non será preciso que nos documentos
xustificativos de pago conste de forma expresa que os pagos aos que os mesmos se refiren
foron satisfeitos con anterioridade ao proceso de xustificación do cumprimento da finalidade
para a que se concedeu a subvención”  xa que resultaba contraditorio co exposto anterior-
mente nese apartado.

VII. Normativa de aplicación:

De acordo co disposto no artigo 17.2 da LXS as bases reguladoras das subvencións das
corporacións locais deberanse aprobar no marco das bases de execución do orzamento, a
través dunha ordenanza xeral de subvencións, ou mediante unha ordenanza específica para
as distintas modalidades de subvencións.
A este respecto, de acordo co disposto nas Bases de Execución do Orzamento do Concello
de  Vigo  do  2025  e,  sen  prexuízo  da  desexable  ordenanza  municipal  reguladora  das
subvencións  que se  aprobe a  tal  efecto  -  resulta  de  aplicación  para  a  elaboración  das
presentes bases o previsto na Lei 38/2003, de 17 de novembro, Xeral de Subvencións e o
Real Decreto 887/2006, de 21 de xullo, polo que se aproba o seu regulamento, nos seus
preceptos básicos; a Lei 9/2007 do 13 de xuño, de Subvencións de Galicia; a lexislación
básica do Estado en materia de réxime local e de procedemento administrativo común das
Administracións  públicas;  os  preceptos  non  básicos  da  Lei  38/2003  e  do  Real  Decreto
887/2006;  as Bases de Execución do Orzamento do Concello de Vigo para o ano 2024 as
restantes normas de dereito administrativo e, no seu defecto, as normas de dereito privado.

VIII. Tramitación electrónica:

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento Administrativo Común das Administracións Públicas, establécese o emprego,
de xeito exclusivo,  de medios electrónicos para presentar e tramitar estas solicitudes de
subvención  xunto  coa  documentación  complementaria,  a  través  da  sede  electrónica  do
Concello  de Vigo,  por  calquera  dos mecanismos de identificación  e  sinatura  electrónica
admitidos  na  sede  electrónica,  que  se  poden  consultar  no  enlace
https://sede.vigo.org/expedientes/usuarios/login.jsp?lang=ga.

As  solicitudes  de  subvención  achegaranse  debidamente  cumprimentadas,  mediante  os
modelos  oficiais  aprobados  con  estas  bases,  que  estarán  dispoñibles  na  páxina  web
(www.vigo.org).
  
No  caso  de  que  se  achegue  a  solicitude  ou  a  documentación  complementaria
presencialmente, requirirase a súa subsanación mediante a súa presentación electrónica. A

https://sede.vigo.org/expedientes/usuarios/login.jsp?lang=ga
http://www.vigo.org/

estes efectos, considerarase como data de presentación da solicitude aquela na que tivese
realizado a subsanación. 

Así  mesmo e,  a  tenor  do  disposto  no  art.  81  do  Regulamento  da  LXS  establécese  o
emprego  de  medios  electrónicos,  informáticos  e  telemáticos  para  o  procedemento  de
xustificación das subvencións, con indicación dos trámites que deberán ser cumprimentados
por  vía  electrónica,  informática  ou  telemática  e  os  medios  electrónicos  e  sistemas  de
comunicación utilizables, que deberán axustarse ás especificacións que se establezan por
Orde do Ministerio de Economía e Facenda (Orde EHA/2261/2007, do 17 de xullo, pola que
se regula o emprego de medios electrónicos, informáticos e telemáticos na xustificación de
subvencións).  A  tal  efecto,  as  entidades  beneficiarias  achegarán  a  documentación
xustificativa por medios electrónicos, informáticos e telemáticos (EIT), resultando esixible a
presentación de facturas electrónicas e/ou copias dixitalizadas compulsadas das facturas
orixinais en papel.

IX. Contía total  e crédito orzamentario:

a)  A contía total destinada a estas subvencións serán como máximo de 40.000 € (corenta
mil euros), que se imputarán con cargo á partida 2410 4800008 “Axudas desenvolvemento
de  proxectos  investigación  relacionados  coa  investigación”,  dos  orzamentos  xerais  do
Concello de Vigo.
b) O importe máximo da subvención ou axuda será de 15.000,00 €, en ningún caso, poderá
ser de tal contía que, illada ou en concorrencia con outras subvencións ou axudas, supere o
custe da actividade ou actuación subvencionada.
c) A concesión da subvención non xerará ningún dereito á percepción da mesma en futuras
convocatorias.

X. Publicidade:

As presentes bases reguladoras e a convocatoria, cuxo contido responde ao disposto no art.
20 da LSG, publicarase conforme o establecido no artigo 20.8 apartados a) e b) da Lei
38/2003, de 17 de novembro, Xeral de Subvencións, en aplicación dos principios recollidos
na Lei 19/2013, de 9 de decembro, de transparencia, acceso á información pública e bo
goberno,  publicarase,  unha  vez  aprobadas,  a  convocatoria  e  bases  reguladoras  da
convocatoria de “Subvencións para o fomento do emprego mediante proxectos relacionados
coa investigación, a innovación e o emprego” en:

• A convocatoria, na  Base de Datos Nacional de Subvencións (BDNS), no portal de
transparencia e na páxina web do Concello de Vigo (www.vigo.org), conforme ao art.
14.1 da LSG, a publicación que determinará o inicio do prazo de 10 días hábiles para
a presentación de solicitudes, será a do extracto enviado pola BDNS e que se realice
no Boletín Oficial da Provincia.

• As bases  reguladoras,  no  BOP,  no  portal  de  transparencia  e  na  páxina  web  do
Concello de Vigo (www.vigo.org).

As  subvencións  concedidas  remitiranse á  BDNS para  a  súa  publicación  con  indicación,
segundo cada caso, da convocatoria, o programa e crédito orzamentario ao que se imputen,

beneficiario,  cantidade concedida e finalidade da subvención con expresión dos distintos
programas ou proxectos subvencionados.

A tal efecto, tense procedido a elaborar unha convocatoria, así como as bases reguladoras e
un extracto da mesma en galego e castelán.

XI. Órgano competente:

O artigo 74 da Lei de Subvencións de Galicia establece que a competencia para conceder
subvencións nas corporacións locais correspóndelle aos órganos que teñen atribuída esa
función na lexislación de réxime local. Xa que logo, de conformidade co disposto na vixente
LRBRL  e  de  acordo  coas delegacións  competenciais  efectuadas  en  data  18/06/2019,
correspóndelle á Xunta de Goberno Local a adopción do presente acordo.

XII. Recursos:

De conformidade cos artigos 52.2.a) da Lei 7/1985, do 2 de abril, Reguladora das Bases do
Réxime  Local  (LRBRL)  e  210.a)  do  Regulamento  de  Organización,  Funcionamento  e
Réxime Xurídico das Entidades Locais, aprobado por RD 2568/1986, do 28 de novembro, as
resolucións da Xunta de Goberno Local poñen fin á vía administrativa.

Segundo  os  artigos  132  e  124  da  Lei  39/2015,  do  1  de  outubro,  do  Procedemento
Administrativo Común das Administracións Públicas, os actos administrativos que poñen fin
á vía administrativa,  poden ser recorridos potestativamente en reposición ante o mesmo
órgano que os ditou no prazo dun mes, ou directamente ante a xurisdición contencioso-
administrativa. Se se interpón o recurso de reposición, non poderá interpoñerse o recurso
contencioso-administrativo  ata  a  resolución  do  primeiro  ou  ata  a  súa  desestimación
presunta. O prazo para a interposición do recurso contencioso-administrativo será de dous
meses.

De conformidade co anteriormente exposto, a tenor do previsto nas bases reguladoras da
subvención, do artigo 23.3 da Lei de Subvencións de Galicia,  e nos termos e condicións,
alcance e contido dos informes de fiscalización da Intervención Xeral Municipal;  previa a
conformidade  da  Tenente  de  Alcalde  e  concelleira  delegada  da  Área  de  Goberno  de
Emprego,  Fondos  Europeos,  Patrimonio,  Medio  Ambiente,  Educación,  Deportes  e
Xuventude, nos termos competencias que me atribúe a vixente lexislación (art. 124 da Lei
7/85 e Resolución de Delegación de Competencias  de Alcaldía de 19 de xuño de 2023),
elévase á Xunta de Goberno Local a seguinte 

PROPOSTA DE ACORDO

PRIMEIRO:  Aprobar  o  gasto  por  importe  de  40.000,00  €  (corenta  mil  euros),  que  se
imputarán con cargo á partida orzamentaria 2410 4800008  “Axudas desenvolvemento de
proxectos investigación relacionados coa investigación”, dos orzamentos xerais do Concello
de Vigo do exercicio orzamentario do ano 2025.

SEGUNDO:  Aprobar  a  convocatoria,  o  extracto  da  mesma,  as  Bases  reguladoras  da
convocatoria de "Subvencións para o fomento do emprego mediante proxectos relacionados

coa investigación, a innovación e o emprego” correspondentes ao ano 2025 e os modelos
de formularios oficiais, que se achegan ao presente acordo. 

TERCEIRO:  Publicar,  unha  vez  aprobadas,  a  convocatoria,  as  bases  reguladoras  da
convocatoria de “Subvencións para o fomento do Emprego mediante proxectos relacionados
coa investigación, a innovación e o emprego” e os modelos oficiais, nos seguintes termos:

-  A  convocatoria,  na  Base  de  Datos  Nacional  de  Subvencións  (BDNS), no  portal  de
transparencia e na páxina web do Concello de Vigo (www.vigo.org). Conforme ao art. 14.1
da  LSG,  a  publicación  que  determinará  o  inicio  do  prazo  de  10  días  hábiles  para  a
presentación de solicitudes,  será a do extracto enviado pola BDNS e que se realice  no
Boletín Oficial da Provincia.
- As bases reguladoras, no BOP, no portal de transparencia e na páxina web do Concello de
Vigo (www.vigo.org).
-  Os  modelos de formularios oficiais,  que se publicarán na páxina web (www.vigo.org) a
disposición das persoas usuarias.

Contra o presente acordo poderase interpoñer potestativamente recurso de reposición ante
o  mesmo órgano  que  os  ditou  no  prazo  dun  mes,  ou  directamente  ante  a  xurisdición
contencioso-administrativa. Se se interpón o recurso de reposición, non poderá interpoñerse
o  recurso  contencioso-administrativo  ata  a  resolución  do  primeiro  ou  ata  a  súa
desestimación presunta. O prazo para a interposición do recurso contencioso-administrativo
será de dous meses.

ACORDO
A Xunta de Goberno local aproba a proposta contida no precedente informe.

BASES  REGULADORAS  DAS  SUBVENCIÓNS  PARA  O  FOMENTO  DO  EMPREGO
MEDIANTE PROXECTOS RELACIONADOS COA INVESTIGACIÓN, A INNOVACIÓN E O
EMPREGO.

Base 1ª.- OBXECTO, FINALIDADE E BENEFICIARIAS DAS SUBVENCIÓNS

Obxecto:

Esta  convocatoria  de  subvencións,  realizada  pola  concellería  da  Área  de  Goberno  de
Emprego,  Patrimonio,  Participación  Cidadá,  Tecnoloxía  e  relación  coas  empresas do
Concello  de  Vigo  -  que  se  integra  na  liña  4.12 de fomento  de  actividades  sociais:
emprendemento e proxectos empresariais innovadores do Plan Estratéxico de Subvencións
(PES) aprobado pola Xunta de Goberno Local na súa sesión ordinaria do 08.03.2024  -  ten
por obxecto a concesión,  en réxime de concorrencia competitiva, de axudas económicas
para o desenvolvemento  de proxectos  relacionados  coa investigación,  a  innovación  e  o
emprego a entidades sen ánimo de lucro, que se realizasen como máximo entre o 1 agosto
de 2024 e o 31 de xullo de 2025.

Finalidade:

Estas axudas están dirixidas a que mediante a investigación e a innovación, se fomente o
desenvolvemento de proxectos de investigación e innovación, preferentemente relacionadas
co sector secundario, que poidan dar lugar a xeración de emprego e permitan: 
-  Facilitar  a  adquisición  de  experiencia  no  ámbito  da  investigación  e  a  innovación  en
sectores de interese para o emprego en Vigo e Galicia.
- Fomentar as actividades ocupacionais e informativas de cara a unha integración laboral.
- Fomentar a investigación e o desenvolvemento de proxectos que melloren a actividade
económica,  preferentemente  do  sector  secundario,  cara  a  incidir  na  mellora  real  e  o
incremento do emprego.

Beneficiarias:

Poderán concorrer a esta convocatoria pública as entidades sen ánimo de lucro que estean
inscritas no Rexistro Municipal de Asociacións (RMA) con anterioridade ao inicio do prazo de
presentación de solicitudes á presente convocatoria.

Base 2ª.- REQUISITOS DAS ENTIDADES SOLICITANTES

Poderán solicitar subvencións e obter a condición de beneficiarias as entidades, sen ánimo
de lucro, que  reúnan os seguintes requisitos:

 1. Que teñan a súa sede social ou delegación no termo municipal de Vigo.
 2. Que estean debidamente inscritas no Rexistro Municipal de Asociacións (RMA) con

anterioridade  ao  inicio  do  prazo  de  presentación  de  solicitudes  á  presente
convocatoria,

 3. Que,  conforme  aos  seus  estatutos  ou  normas  reguladoras,  teñan  obxectivos  e
finalidades  coincidentes  cos  establecidos  nas  presentes  bases,  e  que  veñan
desenvolvendo actividades de investigación e innovación en proxectos relacionados
coa industria, cando menos 6 meses antes da publicación da convocatoria.

 4. Que dispoñan dunha estrutura suficiente para garantir o cumprimento dos obxectivos
propostos e acrediten a experiencia e capacidade necesaria para acadalos.

 5. Que se atopan ao corrente no cumprimento das súas obrigas tributarias coa Axencia
Estatal Tributaria (AEAT), coa Axencia Tributaria de Galicia (ATRIGA), co Concello de
Vigo e coa Seguridade Social. A/s interesada/s poderá/n autorizar, expresamente, ao
Concello de Vigo a consulta e verificación automática do cumprimento de obrigas
tributarias  e  coa  Seguridade  Social,  para  o  cal  achegarán  o  Anexo  VI
cumprimentado e asinado electronicamente. Noutro caso, será preciso achegar a/s
oportuna/s  certificación/s que acrediten que están ao corrente, nos termos dos
artigos 22 do RD 887/2206, do 21 de xullo, polo que se aproba o Regulamento da Lei
38/2003,  do  17  de  novembro,  Xeral  de  Subvencións  (RLXS),  e  vixentes  de
conformidade co artigo 23 do mesmo.

 6. Acompañar á solicitude a documentación preceptiva detallada na Base novena desta
convocatoria.

 7. Que  as  persoas  físicas  que  ostentan  a  representación  legal  das  entidades
beneficiarias  e  os  seus  membros  asociados,  non  estean  incursas  nalgún  dos
supostos de prohibición ou circunstancias previstas no art. 13 da LXS que impiden
acadar a condición de beneficiario/a.

Base 3ª.- GASTOS SUBVENCIONABLES

En xeral, son gastos subvencionables os que, de xeito indubitado, respondan á natureza da
actividade subvencionada e se realicen no prazo establecido por estas bases reguladoras.

A efectos  desta  subvención,  sempre  e  cando  se  acredite  a  realización  dos  gastos  de
funcionamento  e  difusión  necesarias  para  o  desenvolvemento  do  proxecto,  e  das
actividades  que  motivan  a  súa  concesión,  considéranse  gastos  subvencionables  os
realizados dentro dos prazos establecidos na convocatoria entre o 1 agosto de 2024 e o 31
de  xullo  de  2025,  que  se  revelen  como  obxectivamente  necesarios  para  que  a/as
entidade/s poidan cumprir  os fins que lle  son propios ou derivados específicamente das
contratracións de persoal e gastos de funcionamento realizadas para o desenvolvemento
das actividades programadas, e que teñan acomodo no obxecto de convocatoria: 

• Custes  salariais  derivados  do  persoal  contratado  e/ou  da  entidade  con  cargo  a
subvención  e  que  non  sexan  imputadas  ningunhas  porcentaxes  dos  mesmos  a
outras subvencións da concellería de Emprego.

• Custes  de seguridade social  a  cargo da entidade do persoal  contratado e/ou da
entidade con cargo a subvención e que non sexan imputadas ningunhas porcentaxes
dos mesmos a outras subvencións da concellería de Emprego.

• Gastos  financieiros  e  de  xestión  relacionados  coa  posta  en  marcha  do  proxecto
presentado.

• Gastos de difusión, publicidade e asistencia a eventos.
• Gastos de aluguer de locais e maquinaria.
• Gastos de compoñentes necesarios para o desenvolvemento do proxecto.
• Gastos de transporte necesarios para o desenvolvemento do proxecto.
• Gastos de inscrición en feiras, competicións, simposios, xornadas ..., co obxecto de

expoñer e/ou compartir coñecementos e execución do proxecto innovador.
• En  xeral  todos  aqueles  necesarios  para  a  execución  do  proxecto  ou  proxectos

presentados.

En ningún caso serán subvencionables:
– intereses, recargos e sancións administrativas e penais
– os gastos de procedementos xudiciais

Tampouco se considerarán como gastos subvencionables incluídos entre os custos salariais
obxecto da subvención, os seguintes:
a) A indemnización prevista polo artigo 49.1.c) do Estatuto dos traballadores.
b) Os incentivos e complementos extrasalariais que non formen parte da base de cotización.
c) As vacacións pagadas, pero non desfrutadas. 
d) As horas extras ou traballos realizados fóra da xornada habitual de traballo.

En  ningún  caso,  o  custe  dos  gastos  subvencionables  poderá  ser  superior  ao  valor  de
mercado.

Base 4ª.- CONTÍA TOTAL  E CRÉDITO ORZAMENTARIO

a)  A contía total destinada a estas subvencións serán como máximo de 40.000 €
(corenta mil euros), que se imputarán con cargo á partida 2410 4800008 “Axudas

desenvolvemento  de  proxectos  investigación  relacionados  ca  investigación”,  dos
orzamentos xerais do Concello de Vigo.
b) O importe máximo da subvención ou axuda será de 15.000,00 €, e en ningún caso
poderá ser de tal contía que, illada ou en concorrencia con outras subvencións ou
axudas, supere o custe da actividade ou actuación subvencionada.
c) A concesión da subvención non xerará ningún dereito á percepción da mesma en
futuras convocatorias.

Base 5ª.- COMPATIBILIDADE DA SUBVENCIÓNS

Estas subvencións serán compatibles con outras subvencións ou axudas para a mesma
finalidade, procedentes de calquera outra administración ou de entes públicos ou privados,
nacionais, da Unión Europea ou organismos internacionais.

As entidades beneficiarias  deberán comunicar  ao Concello  de Vigo  a obtención doutras
subvencións, axudas, ingresos ou recursos que financien a actividade subvencionada. Esta
comunicación  deberá  efectuarse  no  momento  en  que  se  coñeza  e,  en  todo  caso,  coa
presentación da xustificación da subvención outorgada.

En  calquera  caso,  o  importe  total  da  subvención  ou  subvencións  recibidas  non  poderá
superar o da actividade subvencionada, en cuxo caso, procederase na forma prevista no
artigo  34 do RD 887/2006,  de 21 de xuño,  polo  que se aproba o Regulamento  da Lei
38/2003, 17 de novembro, Xeral de Subvencións (RLXS).

De existir no orzamento municipal vixente consignación orzamentaria nominativa ao favor
dunha  entidade  para  a  concesión  dunha  subvención  ou  axuda  directa,  é  dicir,  para  a
formalización  dun  convenio,  para  axudar  ao financiamento  da  contratación  e  de  gastos
subvencionados  segundo  estas  bases,  a  entidade  solicitante  non  poderá  concorrer  na
presente convocatoria.

Base 6ª.- OBRIGAS QUE ASUMEN AS BENEFICIARIAS

As beneficiarias das subvencións conforme á presente normativa, están obrigadas a:

1. Xustificar ante o órgano concedente o cumprimento dos requisitos e condicións da
convocatoria.
2. Acreditar  que  se realizaron  os  gastos  subvencionados  asumindo  as  obrigas  e
demais responsabilidades legalmente esixibles en cada caso.
3. Para os efectos de difusión pública, en todos os lugares onde se realicen as activi-
dades, deberá figurar de forma visible, cartel informativo no que constará o financia-
mento do Concello de Vigo, segundo o Anexo VII aprobado nesta convocatoria e que
estará a disposición no departamento de Desenvolvemento Local e Emprego para to-
das aquelas persoas que o soliciten. Así mesmo, na páxina web e/ou nas redes so-
ciais, ata a finalización do ano 2024, publicitarase que o Concello de Vigo colaborou
no financiamento dos gastos.

4. Someterse  ás  actuacións  de  comprobación,  seguimento,  control  financeiro  e
inspección que o Concello  de Vigo considere necesario levar a cabo, para o que
facilitará toda a información e documentación complementaria que se lle requira.
5. Responder  legalmente  da  falta  de  veracidade  dos  datos  expostos  e  do
incumprimento das presentes bases.
6. Cumprir  as  condicións  que  se establecen  nestas  Bases  para  a  concesión  da
subvención.
7. Conservar os documentos xustificativos da aplicación dos fondos recibidos, por
canto poderán ser obxecto de actuación de comprobación e control.
8. Comunicar,  con  motivo  da  xustificación  da  subvención,  a  obtención  doutras
subvencións para os mesmos gastos subvencionados nesta convocatoria, ou para a
mesma  finalidade  procedentes  de  calquera  das  administracións  públicas  ou
entidades  públicas  ou  privadas,  nacionais  ou  internacionais,  así  como,  outros
ingresos ou recursos que financien a mesma.
9. Estar ao corrente fronte ás súas obrigas tributarias e coa Seguridade Social.
10. Responder  da  veracidade  da  información  e  autenticidade  da  documentación
achegadas.
11. Cumprir coas demais obrigas establecidas no art. 14 da LXS.
12. Cumprir  cos  requisitos  de  publicidade  esixidos  por  mor  do  artigo  3  da  Lei
19/2013, de 9 de decembro, de transparencia, acceso á información pública e bo
goberno, resultando suxeitos obrigados polas disposicións do capítulo II do título I: os
partidos  políticos,  organizacións  sindicais  e  organizacións  empresariais  e  as
entidades privadas que perciban durante o período dun ano axudas ou subvencións
públicas nunha contía superior a 100.000 euros ou cando menos o 40% do total dos
seus ingresos anuais teñan carácter de axuda ou subvención pública, sempre que
alcancen como mínimo a cantidade de 5.000 euros.

Base 7ª.- PRAZO E PRESENTACIÓN DA SOLICITUDE 

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento Administrativo Común das Administracións Públicas (LPAC),  establécese o
emprego,  de  xeito  exclusivo,  de  medios  electrónicos  para  presentar  e  tramitar  a
solicitude desta subvención a través da sede electrónica do Concello de Vigo,  por
calquera  dos  mecanismos  de  identificación  e  sinatura  electrónica  admitidos  na  sede
electrónica,  que  se  poden  consultar  no  enlace
https://sede.vigo.org/expedientes/usuarios/login.jsp?lang=ga.

O  prazo  de  presentación  das  solicitudes  e  da  documentación  complementaria
correspondente, será de 10 días hábiles, a contar dende o día seguinte á publicación do
extracto da convocatoria no Boletín Oficial da Provincia, que será comunicado desde a
Base de Datos  Nacional  de Subvencións  (BDNS)  que opera como sistema nacional  de
publicidade de subvencións, nos termos do art. 30 da LPAC.

As solicitudes de subvención achegaranse debidamente cumprimentadas a través da sede
electrónica do Concello de Vigo, mediante os modelos oficiais aprobados con estas bases,
que estarán dispoñibles na páxina web (www.vigo.org) e asinadas electronicamente.  

Cada entidade poderá presentar unha única solicitude. 

BASE 8ª.- DOCUMENTACIÓN

A documentación complementaria deberá achegarse asinada electronicamente e remiti-
rase a través do Rexistro electrónico do Concello de Vigo. Os solicitantes responsabili-
zaranse da veracidade dos documentos que presenten. 

Excepcionalmente, a Administración poderá requirir a exhibición do documento orixinal para
o cotexo da copia electrónica presentada.

Os solicitantes achegarán coa solicitude a documentación que se indica a continuación: 

a)  Anexo I “Solicitude”:  Unha solicitude de participación,  con expresión,  segundo
proceda, de:

– datos da entidade solicitante
– datos da persoa representante legal
– identificación dun dispositivo electrónico (teléfono móbil  ou similar)  e/ou un

enderezo  de  correo  electrónico,  que  servirán  para  o  envío  dun  aviso  de
notificación de posta a disposición das notificacións electrónicas. 

– enderezo a efectos de notificación
– datos do proxecto (contía solicitada)
– sinatura electrónica 

b)  Anexo  II: Declaración  responsable  de  cumprimento  dos  requisitos  asinada
electronicamente.

c)  Anexo III: Ficha de solicitude de transferencia bancaria ou certificación bancaria
asinada electronicamente.

d)  Anexo  IV:  Declaración  responsable  das  axudas  solicitados  e/ou  concedidas
asinada electronicamente.

e)  Anexo V:  “Memoria do proxecto de contratacións,  actividades e metodoloxía a
empregar no proxecto a realizar” asinado electronicamente.

f) Anexo VI:  Autorización expresa para a consulta e verificación de datos polo
Concello de Vigo, para comprobar se o/a solicitante ten ou non débedas coa AEAT,
Tesourería da Seguridade Social, a Axencia Tributaria de Galicia e Concello de Vigo.
No caso de non querer achegar este Anexo ou de non estar debidamente cuberto, o
solicitante terá que achegar as Certificacións de estar ao corrente coas obrigas
tributarias e fronte a Seguridade Social, vixentes de conformidade co art.  23.3
RLXS, de xeito que, de ter presentados os certificados requiridos no Concello  de
Vigo cunha antigüidade inferior a seis meses, non será esixible a súa presentación,
sempre que se indique o número de expediente no que obran.

g)  Anexo VII:  cartel informativo no que constará o financiamento do Concello de
Vigo.

h) Certificación asinada polo/a secretario/a ou persoa habilitada para o efecto pola
entidade na que se indique a relación de persoas contratadas e/ou participantes no
proxecto presentado contratadas con cargo a esta subvención (función e tarefas a
realizar, nome, apelidos, DNI e data de inicio do contrato, se procede).

i) Calquera outra comunicación de modificación ou actualización de datos da enti-
dade que  consideren  relevante  (declaración  de  utilidade  pública,  honras,  distin-
cións...), puidendo, así mesmo, acompañar os elementos que estimen convenientes
para completar os datos dos modelos, que serán tidos en conta á hora de estudar e
avaliar as solicitudes.

A entidade solicitante poderá acollerse ao dereito establecido no art. 28.2 da LPAC, que
indica  que  os  interesados  non  estarán  obrigados  a  achegar  documentos  que  fosen
elaborados ou que obren en poder de calquera Administración. A administración actuante
poderá consultar ou recabar os devanditos documentos agás que o interesado se opoña a
isto. Non caberá oposición cando a achega do documento se esixise no marco do exercicio
de potestades sancionadoras ou de inspección.

Se por imposibilidade técnica non fose posible recabar os documentos electronicamente a
través das redes corporativas ou mediante consulta ás plataformas de intermediación de
datos  e/ou  outros  sistemas  electrónicos  habilitados  ao  efecto,  poderán  requirirse,
excepcionalmente, os documentos acreditativos dos datos indispensables para a tramitación
do presente procedemento. 

Para unha mellor avaliación das solicitudes achegadas, o departamento de Emprego poderá
requirir  calquera  outra  documentación  acreditativa  que  resulte  indispensable  para
complementar a información facilitada polas entidades solicitantes.

Base 9ª.- CRITERIOS DE VALORACIÓN DOS PROXECTOS

A concesión das subvencións atenderá a criterios obxectivos e tramitarase en réxime de
concorrencia competitiva, tendo sempre como límite a dispoñibilidade orzamentaria da Área
de Emprego destinadas para tal fin no presente exercicio. Neste sentido, levarase a cabo a
comparación  das  solicitudes  presentadas  a  fin  de  establecer  unha  prelación  entre  as
mesmas, de acordo cos criterios de valoración que se indican, adxudicándolle as axudas
proporcionalmente á puntuación obtida, co límite fixado na presente convocatoria e dentro
do crédito dispoñible.

Como criterios xerais de valoración para o outorgamento das subvencións, terase en conta:

 1. Calidade e viabilidade técnica e económica do proxecto.    Ata  20
puntos.
 a) Valorarase  o  proxecto  de  actividades, atendendo  ás  mesmas  de  maneira

individual e tendo en conta:

• Que sexan capaces de xerar grupos de innovación na actividade económica
de Vigo e o seu entorno, ou programas estables de innovación e investigación
fronte a accións puntuais. 9 puntos.

• Que se baseen na análise das necesidades existentes no entorno económico
e laboral e, que teñan viabilidade técnica. 6 puntos.

• Colaboración,  coordinación  e  concertación  dos  proxectos  con  outras
entidades asociativas e aposta pola promoción de alianzas e do traballo en
rede. 5 puntos.

No caso de que o proxecto de actividades non obteña a puntuación mínima de
cinco (5) puntos por este concepto, entenderase desestimada a solicitude.

 2. Áreas económicas relacionado co proxecto (só se puntuará por unha das áreas, a
prioritaria do proxecto):
 a) Tecnoloxías da comunicación 5 puntos
 b) Automoción 5 puntos
 c) Industria naval 5 puntos
 d) Enerxías renovables 5 puntos
 e) Biotecnoloxía 4 puntos
 f) Outras áreas e/ou sectores 2 puntos

 3. Uso da lingua galega no/s proxecto/s     5 puntos.

 4. Número de persoas contratadas con cargo a esta subvención:
 a) 1 punto por cada contrato.

5. Número de persoas participantes no proxecto, aínda que non estean contratadas
Entre 1 – 5 persoas: 1 punto
Entre 6 – 10 persoas: 2 puntos
Entre 10 – 15 persoas: 3 puntos
Entre 15 – 20 persoas: 4 puntos
Máis de 20 persoas: 5 puntos

A Comisión de Valoración encargada da avaliación dos proxectos terá en consideración os
datos presentados pola  entidade xunto co seu propio  coñecemento,  a través dos datos
existentes no Servizo de Emprego do Concello de Vigo.

BASE 10ª.- PREAVALIACIÓN DAS SOLICITUDES E SUPOSTOS DE DESESTIMACIÓNS

Nesta  fase  de  preavaliación,  verificarase  o  cumprimento  das  condicións  impostas  para
acadar a condición de entidades beneficiaras das subvencións.

Unha  vez  examinada  a  documentación  achegada  polas  entidades,  desestimaranse  as
seguintes solicitudes:

1- Cando as actividades que se pretenden fomentar, segundo memoria achegada:

•Non se axusten aos fins e obxectivos perseguidos nesta convocatoria.

•Supoñan a edición de documentos internos ou externos de signo exclusivamente
propagandístico.
•Aquelas de carácter político e doutrinal de signo partidario e/ou confesional.
•Actividades de signo docente previstas nos programas de ensino.
•Aquelas  que,  en  consideración  ao  proxecto  e  programación,  non  reúnan  as
condicións mínimas de interese xeral indicando unha mala definición do mesmo ou
que a materia non se axusta aos obxectivos e finalidades da convocatoria.
•Cando non se axuste á solicitude o proxecto de actividades que fundamentan a
concesión da subvención.

2- Con carácter xeral:

•Aquelas  que  non  cumpran  cos  requisitos  establecidos  na  Base  2ª  desta
convocatoria  e  na  lexislación  vixente  aplicables  para  acadar  a  condición  de
beneficiarias.
•Aquelas que non tivesen achegado a correspondente/s renuncia/s cando proceda,
no exercicio orzamentario anterior á presente convocatoria.
•Aquelas solicitudes para Programas que comprenden gastos subvencionables que
xa  foron  solicitados  noutras  áreas  ou  servizos  do  Concello  de  Vigo  ou
subvencionados  pola  concellería  da  Área  de  Goberno  de  Emprego,  Fondos
Europeos,  Patrimonio,  Medio  Ambiente,  Educación,  Deportes  e  Xuventude,   no
vixente exercicio orzamentario.

BASE 11ª.- PROCEDEMENTO: INSTRUCIÓN, RESOLUCIÓN, NOTIFICACIÓN E/OU PU-
BLICACIÓN, RECURSOS E RENUNCIA

1.-  Todos os  trámites  administrativos  que se deban realizar  durante a  tramitación  deste
procedemento deberán ser realizados a través da sede electrónica do Concello de Vigo.

2.-  O  Servizo  de  Emprego,  revisará  os  expedientes,  comprobando  que  conteñen  a
documentación  esixida. No caso de documentación incompleta ou defectuosa, requirirase á
solicitante para que nun prazo máximo e improrrogable de dez (10) días, emende a falta ou
achegue os documentos preceptivos, con indicación de que, se así non o fixese, de acordo
co disposto no artigo 68 da LPAC, se considerará que desiste da súa petición,  logo da
correspondente resolución que deberá ditarse nos termos previstos no artigo 21 da citada
lei.

As notificacións electrónicas realizaranse a través da sede electrónica do Concello de Vigo.
Remitiranse aos/ás interesados/as os avisos da posta á disposición das notificacións á conta
de correo e/ou teléfono móbil que consten na solicitude. Estes avisos non terán, en ningún
caso, efectos de notificación practicada e a súa falta non impedirá que a notificación sexa
considerada plenamente válida. 

As notificacións por medios electrónicos entenderanse practicadas no momento en que se
produza o acceso ao seu contido. A notificación entenderase rexeitada cando transcorresen

dez días naturais desde a posta á disposición da notificación sen que se acceda ao seu
contido.

Se o envío da notificación electrónica non fose posible por problemas técnicos, practicarase
a  notificación  polos  medios  previstos  na  normativa  reguladora  do  procedemento
administrativo común.

3.-  A instrución  do  procedemento  de  concesión  de  subvencións  correspóndelle  aos/ás
técnicos/as de Emprego, que baixo a dirección da xefatura do servizo, poderán realizar de
oficio  cantas  actuacións  estimen  necesarias  para  a  determinación,  coñecemento  e
comprobación da veracidade dos datos achegados en virtude dos cales debe formularse a
proposta de resolución. 

4.- A avaliación das solicitudes de subvención de cada un dos Programas, conforme aos
criterios  sinalados  na  Base  Décima, realizarase  pola  Comisión  de  Valoración,  órgano
colexiado constituído ao efecto e que terá a seguinte composición:

•1 Presidente: A quinta  tenente  de alcalde  e  concelleira  da Área  de  Goberno de
Emprego, Patrimonio, Participación Cidadá, Tecnoloxía e relación coas
empresas ou concelleiro/a en quen delegue.

•2 Vogais: A xefa de servizo de Participación Cidadá e Desenvolvemento Local e
un/unha técnico/a do mesmo.

•1 Secretario/a: Actuará como secretario/a un/ha dos/as vogais membro da Comisión,
con voz e voto.

A concelleira da Área de Goberno de Emprego, Patrimonio, Participación Cidadá, Tecnoloxía
e relación coas empresas, resolverá o nomeamento das persoas titulares e suplentes da
referida Comisión.
A Comisión poderá requirir  a presenza ou solicitar  o asesoramento de persoas expertas
sobre materias concretas se o considera conveniente.

5- As solicitudes avaliaranse con arreglo á documentación achegada, no seu caso, aos infor-
mes emitidos, ás limitacións orzamentarias existentes e aos criterios de avaliación estableci-
dos na Base Novena, deixando constancia en acta do resultado da avaliación debidamente
motivada.

6- Unha vez avaliadas as solicitudes achegadas, o órgano colexiado remitirá a acta na que
se concrete o resultado da avaliación, á vista do cal, o instrutor do procedemento formulará
proposta de resolución definitiva á Xunta de Goberno Local, como órgano competente para
resolver o procedemento, na que incluirá unha relación na que se indicarán todas as entida-
des solicitantes que participan na convocatoria co NIF, nome, nº de expediente, puntuación
obtida, estimación da súa solicitude ou desestimación (con indicación do/s motivo/s polo/s
que se lle denega), e o importe da subvención que se lle outorga; farase constar, así mes-
mo, que da información que obra en poder do órgano instrutor, despréndese que as benefi-
ciarias cumpren os requisitos necesarios para acceder ás subvencións. 
O prazo de resolución e notificación será de  tres meses  contados a partir da publicación
desta convocatoria. A resolución do procedemento será obxecto de publicación para xeral
coñecemento na páxina web do Concello de Vigo (www.vigo.org).

En calquera momento anterior á resolución do procedemento de subvencións, a interesada
poderá desistir da súa solicitude; desistimento que será aceptado de plano pola administra-
ción concedente, declarando concluso/s o/s procedemento/s correspondente/s, de conformi-
dade cos artigos 84 e seguintes da LPAC.

7- A resolución do procedemento notificarase electronicamente ás entidades solicitantes a
través da sede electrónica. Remitiranse aos/ás interesados/as os avisos da posta á disposi-
ción das notificacións á conta de correo e/ou teléfono móbil que consten na solicitude. Estes
avisos non terán, en ningún caso, efectos de notificación practicada e a súa falta non impe-
dirá que a notificación sexa considerada plenamente válida. 

As notificacións por medios electrónicos entenderanse practicadas no momento en que se
produza o acceso ao seu contido. A notificación entenderase rexeitada cando transcorresen
dez días naturais desde a posta á disposición da notificación sen que se acceda ao seu
contido.

Se o envío da notificación electrónica non fose posible por problemas técnicos, practicarase
a notificación polos medios previstos na normativa reguladora do procedemento administrati-
vo común.

8- Todas as subvencións concedidas, individualmente consideradas, con expresión da con-
vocatoria, programa e crédito orzamentario ao que se imputen, beneficiario, cantidade con-
cedida e programa específico subvencionado, serán publicadas na Base de Datos Nacional
de Subvencións. 

9- O vencemento do prazo máximo sen terse dictado e notificado a resolución expresa, lexi-
tima aos interesados para entender desestimada por silencio administrativo a solicitude de
concesión de subvención, sen prexuízo do disposto no art. 24.3.b) da LPAC.

10- Contra a resolución administrativa que aprobe as presentes bases e as resolucións que
se adopten na súa execución poderá interpoñerse, potestativamente, recurso de reposición
perante o órgano que a ditou no prazo dun mes. Entenderase desestimado se transcorre ou-
tro mes sen contestar; neste caso poderá interpoñerse recurso contencioso-administrativo
no prazo de dous meses. Así mesmo, contra a presente resolución tamén poderá interpoñer-
se directamente recurso contencioso-administrativo no indicado prazo. En todos os casos,
os prazos contaranse a partir do día seguinte ao da notificación, publicación ou desestima-
ción do recurso de reposición.

11.- A beneficiaria poderá renunciar, expresamente, á subvención concedida; renuncia que
será aceptada de plano pola administración concedente, declarando concluso o/s procede-
mento/s correspondente, de conformidade co artigo 94 da LPAC.  A non presentación da/s
correspondente/s renuncia/s cando proceda, determinará a imposibilidade de concorrer á
convocatoria de subvencións da Concellería de Emprego no vindeiro exercicio orzamentario.

Base  12ª.- PRAZO E FORMA DE XUSTIFICACIÓN DA SUBVENCIÓN OUTORGADA

As beneficiarias deberán xustificar o cumprimento da finalidade para a que se concedeu a
subvención e, no seu caso, da aplicación dos fondos recibidos, para o cal disporán dun pra-
zo de quince (15) días  a contar desde o remate das accións do proxecto subvencionado, e
que finalizará, en todo caso, o 31 de agosto de 2025.

A tal efecto deberá achegar unha conta xustificativa (integrada pola memoria de actividades
e a memoria económica dos gastos incorridos) a través da sede electrónica do Concello de
Vigo,  por calquera dos mecanismos de identificación e sinatura electrónica admitidos na
sede  electrónica,  que  se  poden  consultar  no  enlace
https://sede.vigo.org/expedientes/usuarios/login.jsp?lang=g  a  , na que deberá constar a declaración das
actividades realizadas e dos gastos incorridos. 

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento  Administrativo  Común  das  Administracións  Públicas  (LPAC),  a  entidade
beneficiaria está obrigada a relacionarse electronicamente coas Administracións Públicas. 

A tenor do disposto no art. 81 do Regulamento da LXS establécese o emprego de medios
electrónicos,  informáticos  e  telemáticos  para  o  procedemento  de  xustificación  das
subvencións,  con  indicación  dos  trámites  que  deberán  ser  cumprimentados  por  vía
electrónica, informática ou telemática e os medios electrónicos e sistemas de comunicación
utilizables,  que  deberán  axustarse  ás  especificacións  que  se  establezan  por  Orde  do
Ministerio de Economía e Facenda (Orde EHA/2261/2007, do 17 de xullo, pola que se regula
o  emprego  de  medios  electrónicos,  informáticos  e  telemáticos  na  xustificación  de
subvencións). A tal efecto, a entidade beneficiaria achegará a documentación xustificativa
por medios electrónicos, informáticos e telemáticos (EIT), resultando esixible a achega de
facturas  electrónicas  e/ou  copias  dixitalizadas  das  facturas  orixinais  en  papel  asinadas
dixitalmente.

Os documentos que requiran sinatura, deberán asinarse electronicamente antes do seu
envío a través da sede electrónica.

A tal efecto deberá achegar electronicamente unha conta xustificativa que estará integrada
pola documentación que se indica a continuación: 
 
1º) Declaración responsable asinada electronicamente (Anexo VIII)  na que manifesten
que a  documentación  dixitalizada  que  se  achega  para  a  xustificación  da  presente
subvención é fiel reprodución da documentación orixinal e  que son certos todos os datos
reflectidos na documentación achegada para xustificar o cumprimento da finalidade para a
que se concedeu a subvención e da aplicación dos fondos recibidos.

2º) Memoria de actividades realizadas asinada electronicamente (Anexo IX), conforme
ao proxecto achegado coa solicitude, no que fundamentaron a concesión da/s subvención/s
realizadas,  e na que deberá figurar,  como mínimo, e para cada unha delas,  a seguinte
información:

➢Denominación 
➢Financiamento.
➢Contratacións realizadas:

▪Novas contratacións:
▪Denominación do/s posto/s.

https://sede.vigo.org/expedientes/usuarios/login.jsp?lang=ga
https://sede.vigo.org/expedientes/usuarios/login.jsp?lang=g

▪Perfís profesionais
▪Persoas contratadas.
▪Período de contratación.
▪Xornada  laboral  indicando  horarios  de  desenvolvemento  das
actividades.

➢Contratos  do  persoal,  debidamente  rexistrados  no  SEPE,  da  entidade  para  o
desenvolvemento do proxecto:

▪Denominación do posto.
▪Perfil profesional.
▪Persoa asignada ao proxecto.
▪Período de traballo.
▪Xornada laboral indicando horarios de desenvolvemento das actividades.

➢Nos cursos de formación realizados ao persoal contratado con cargo a subvencións
explicitarase:

▪Programa do curso.
▪Horas de formación.
▪Identificación  dos  participantes  e  do  monitor/a  con  apelidos  e  nome,
enderezo e número de teléfono.

➢Actuacións realizadas por persoal contratado con cargo á subvención.
▪Datas e lugar de celebración.
▪Colectivo  destinatario,  número  de  beneficiarios  e  programación
desenvolvida.

➢Material de información, boletíns ou libros editados e publicidade relacionada co
fomento do emprego.
➢Memoria de prensa e comunicación.
➢Acreditar, mediante inserción, en lugar destacado do lugar de traballo e na páxina
web  da  entidade  ou  en  calquera  outra  na  que  se  difundan  as  actividades
desenvolvidas polo persoal contratado e/ou asignado con cargo á subvención,  do
logotipo e/ou cartel oficial da convocatoria do Concello de Vigo, e para cada unha
das actividades levadas a cabo, a difusión pública do cofinanciamento, en todo caso,
para a actividades executadas con posterioridade á presentación das solicitudes de
subvencións.

3º) Memoria económica:  as entidades beneficiarias achegarán a través da sede
electrónica  unha  memoria  económica  asinada  electronicamente  en  .pdf coa
relación dos custos salariais e de seguridade social (Anexo X – folla de cálculo
que ademáis remitirán por correo electrónico a ofi.emprego@vigo.org), así coma dos
outros custos (gastos financeiros e de xestión), segundo o modelo a disposición na
sede  electrónica  (Anexo XI  -  folla  de  cálculo,  que  tamén  remitirán  por  correo
electrónico  a  ofi.emprego@vigo.org ),  que  incluirá  unha  relación  de  todos  os
xustificantes  de  pago  dos  gastos  incorridos,  á  que  se  xuntarán  as  facturas
electrónicas  e/ou  copias  dixitalizadas  asinadas  electronicamente  das  facturas
orixinais  en  papel  e/ou  os  demais  documentos  de  valor  probatorio  equivalente.
Indicarán  o  importe,  procedencia  e  aplicación  dos  fondos  propios  e  doutras
subvencións ou recursos que financiasen tamén a actividade subvencionada: 

-  Custos salariais:  para a xustificación  das  retribucións  de persoal  achegarán a
seguinte documentación:

• Contrato  de  traballo das  novas  persoas  traballadoras  contratadas  debidamente
rexistrados no SEPE.

• Contrato  de  traballo  e/ou  vida  laboral  do  persoal  da  entidade  con  cargo  á
subvención.

• Nóminas correspondente aos meses imputados.
• Boletíns  de cotización  á  Seguridade  Social:  Recibo  de liquidación  de cotizacións

(xunto co seu xustificante de pago) e Relación nominal de traballadores.
• Modelo 111 (Impreso da liquidación nominal do IRPF) (xunto cos xustificantes do seu

pagamento). 
• Documentos bancarios correspondentes que xustifiquen o pagamento das nóminas

do persoal (transferencia bancaria, cheque nominativo, certificacións).

-  Outros  custos:  reflectiranse  na  táboa  correspondente  do  Anexo  XI todos  os
gastos  acreditados  mediante  facturas  electrónicas  e/ou  copias  dixitalizadas  das
facturas orixinais en papel, indicando o  nome de empresa, o NIF, a data, o número
de factura e o IVE. Computarase o gasto acreditado deducindo o IVE, salvo que se
xustifique a exención do dito imposto e deberá indicarse o importe que se imputa á
subvención (total/parcial).

- En caso de exención do IVE achegarase unha declaración responsable asi-
nada electronicamente pola entidade de non dedución do IVE (Anexo XII) ou, no seu
defecto, o acordo de exención do IVE correspondente.

4º)  A  beneficiaria  deberá estar  ao  corrente  no  seu  cumprimento  coas  obrigas
tributarias (administracións  estatal,  autonómica  e  local)  e  coa Seguridade  Social.  Se  a
entidade non autorizou ao Concello para a súa expedición por medios telemáticos deberá
achegar de novo os certificados correspondentes  ou a declaración responsable naqueles
supostos previstos no artigo 31.7.e) da Lei  9/2007 de Subvencións de Galicia. 

5º)  Para o caso de que a entidade beneficiaria declare ter recibido outras subvencións
para os  mesmos gastos  subvencionados  nos  Programas desta  convocatoria,  ou  para  a
mesma  finalidade  procedentes  de  calquera  das  administracións  públicas  ou  entidades
públicas  ou  privadas,  nacionais  ou  internacionais,  deberá  achegar  copia  electrónica  da
resolución de concesión das mesmas.

Conforme  establece  o  Real  Decreto  887/2006,  de  21  de  xullo,  polo  que  se  aproba  o
Regulamento da Lei 38/2003, de 17 de novembro, Xeral de Subvención, no seu artigo 70.3,
transcorrido  o  prazo  establecido  de  xustificación  sen  presentarse  esta  ante  o  órgano
administrativo competente, este requirirá ao beneficiario para que no prazo improrrogable de
quince días sexa presentada aos efectos previstos neste Capítulo. A falla de presentación da
xustificación no prazo establecido neste apartado levará consigo a exixencia do reintegro e
demais  responsabilidades  establecidas  na Lei  Xeral  de  Subvencións.  A presentación  da
xustificación no prazo adicional establecido neste apartado non eximirá ao beneficiario das
sancións que, conforme á Lei Xeral de  Subvencións, correspondan.

Base 13ª.- COMPROBACIÓN DAS SUBVENCIÓNS

No  caso  de  ser  incompleta  ou  defectuosa  a  documentación  achegada, concederase  a
entidade  beneficiaria  un  prazo  improrrogable  de  dez  (10)  días  hábiles  para  a  súa
subsanación ou entrega, transcorridos os cales,  sen atender ao requirimento, teranse por
desistidos da súa petición previa resolución ditada nos termos previstos no art. 21 da Lei
39/2015,  de 01 de outubro do Procedemento Administrativo Común das Administracións
Públicas.

O persoal técnico do Servizo de Desenvolvemento Local e Emprego, será o encargado do
seguimento da execución da subvención, así como de informar sobre a adecuada xustifica-
ción da subvención, mediante a emisión dun informe que incorporará ao expediente, no que
se poña de manifesto expresamente o cumprimento total do obxecto da subvención ou da-
quelas circunstancias que imposibiliten a aprobación da xustificación, a desestimación ou
desistimento da solicitude, así como, a renuncia  á subvención.

Base 14ª.- OBRIGA DE INFORMACIÓN

As entidades beneficiarias deberán facilitar  toda a información e documentación que,  en
relación aos expedientes de subvencións, lle sexa requirida pola Concellaría de Emprego
así como, pola Intervención Municipal, Tribunal de Contas e Consello de Contas no exercicio
das súas funcións de fiscalización e control do destino das subvencións.

Base 15ª.- ABOAMENTO

O  aboamento  das  subvencións  efectuarase  mediante  transferencia  bancaria,  unha  vez
sexan debidamente xustificada.

Antes de proceder ao pago das subvencións, comprobarase que a entidade beneficiaria está
ao corrente no pagamento das súas obrigas tributarias e coa Seguridade Social e non ser
debedor por resolución de procedencia de reintegro, tal e como se indica na Base 13ª.

Así  mesmo,  deberá comunicar  ao órgano  concedente  a  obtención doutras  subvencións,
axudas, ingresos ou recursos que financien as actividades subvencionadas.

Base 16ª.- PERDA DO DEREITO AO COBRO: REVOGACIÓN, MINORACIÓN, NULIDADE
E REINTEGRO DAS SUBVENCIÓNS. RÉXIME DE INFRACCIÓNS E SANCIÓNS

a) Dará lugar á perdida do dereito ao cobro da subvención e, por ende, á súa revoga-
ción, o incumprimento por parte da entidade beneficiaria da subvención, de calquera
das obrigas previstas nestas bases-convocatoria e, en particular de:

•A obriga de xustificación no prazo legalmente establecido.
•A non achega da memoria de actividades ou cando a mesma non se axusta

aos termos da Base Décimo Terceira.
•As obrigas, requisitos, condicións e demais circunstancias, establecidas nestas

Bases, con motivo da concesión das subvencións

•Finalidade para a que se concederon que determinou o seu outorgamento
•Adopción de medidas de difusión do financiamento público recibido nos termos

previstos nestas Bases
•Ocultación ou falsidade de datos e/ou documentos ou obtención de subvencións

falseando as condicións requiridas para iso.
•Concorrencia de calquera outra das causas previstas no art. 37 da LXS.

O acordo da Xunta de Goberno Local que determine a revogación total ou parcial da
subvención, adoptarase previa instrución do expediente, cuxo inicio se notificará á
entidade, co conseguinte trámite de audiencia e prazo para formular alegacións, e no
que deberá constar informe e proposta razoada do servizo.

No caso de que, por concorrencia de subvencións, a contía das axudas superen o
custe do proxectos subvencionados, procederá a redución ou minoración da subven-
ción no exceso, no seu caso, reintegro das cantidades percibidas indebidamente.

b) Cando o incumprimento da actividade subvencionada se traduza nunha diminu-
ción significativa das actuacións subvencionadas, traducible a termos económicos,
en función do proxecto presentado e o seu orzamento, que non implique verdadeiro
incumprimento do obxectivo ou condicións da subvención, procederá a aplicación da
regra de proporcionalidade a efectos de perda do dereito ao cobro e conseguinte re-
dución proporcional da contía da subvención.

c) Para a determinación das causas de nulidade e anulabilidade do acordo de conce-
sión das axudas e de reintegro das mesmas, estarase ao disposto nos artigos 36 e
ss. da LXS. En todo caso, cando concorran causas de reintegro, a entidade reinte-
grará as cantidades percibidas e a esixencia dos xuros de demora dende o aboa-
mento da subvención ata a data na que se acorde a procedencia do reintegro.

d) En canto ás infraccións e sancións en que poidan incorrer os beneficiarios destas
axudas, e o procedemento para a súa imposición, estarase ao disposto no Título IV
da Lei 38/2003, de 17 de novembro, Xeral de Subvencións e RD 887/2006, de 21 de
xullo, polo que se aproba o seu Regulamento nos seus preceptos básicos, ou, no seu
caso,  o título  IV da Lei  9/2007,  de 13 de xuño,  de Subvencións  de Galicia,  e  o
previsto nas Lei 39 e 40, do 1 de outubro de 2015 e Título XI da Lei 7/1985, do 2 de
abril.

Base 17ª.- TRATAMENTO DE DATOS DE CARÁCTER PERSOAL

Os  datos  persoais  facilitados  nos  formularios,  son  indispensables  para  a  xestión  da
convocatoria  e  serán  incorporados  a  un  ficheiro  municipal  aos  exclusivos  efectos  da
instrución  do  procedemento  para  a  concesión  das  subvencións  obxecto  das  presentes
bases reguladoras, a práctica das publicacións, comunicacións e notificacións de obrigado
cumprimento,  o  seguimento  e  comprobación  da  actividade  subvencionada  e  demais
actuacións previstas na normativa reguladora das subvencións, en orden á conclusión do
proceso de subvencións, polo que a súa achega é obrigatoria.

O Concello de Vigo ten a condición de responsable deses datos e asume todas as obrigas
derivadas  da   Lei  3/2018,  de  5  de  decembro,  de  Protección  de  Datos  e  Garantía  dos
Dereitos Dixitais e do Regulamento (UE) 2016/679 – RXPD do Parlamento Europeo e do
Consello sobre protección de datos de carácter persoal e das demais disposicións vixentes
nesta materia. 

A lexitimación do tratamento deses datos está  baseada no consentimento expreso das
persoas  interesadas  en  participar  no  procedemento  e  no  exercicio  lexítimo  das
competencias  legais  do  Concello  de  Vigo,  conforme  coa  normativa  de  réxime  local  e
sectorial aplicable. 

O prazo de conservación dos datos facilitados será o necesario para a completa execución
do procedemento, incluído o prazo de prescrición a efectos de posibles responsabilidades
derivadas da actividade ou do dito tratamento.

Os  datos  poderán  ser  cedidos  tamén  a  outras  Administracións  públicas  cando  sexa
necesario para a correcta prestación do servizo ou ben en cumprimento dun mandato legal
ou xudicial.  Tamén poderán ser verificados e cotexados con calquera outros dos que as
demais Administracións dispoñan a fin de comprobar a súa exactitude e veracidade.

As persoas interesadas poderán exercitar os dereitos de acceso, rectificación, supresión,
oposición, limitación do tratamento e portabilidade, así como opoñerse á toma de decisións
individuais automatizadas, incluída a elaboración de perfís, na forma prevista na normativa
vixente,  perante o órgano responsable  do ficheiro (Concello  de Vigo).  Así  mesmo teñen
dereito a presentar unha reclamación perante a Axencia Española de Protección de Datos
(www.aepd.es).

Poderán  obter  máis  información  na  web  municipal  ou  contactando  co  delegado  de
protección de datos no enderezo: dpd.vigo@vigo.org.

Base 18ª.- NORMATIVA DE APLICACIÓN

Esta convocatoria réxese polas súas Bases, pola Lei 9/2007 do 13 de xuño, de Subvencións
de Galicia;  a Lei 38/2003, de 17 de novembro, Xeral de Subvencións e o Real Decreto
887/2006,  de 21 de xullo,  polo  que se  aproba o  seu  regulamento,  nos  seus  preceptos
básicos;  a  lexislación  básica  do  Estado  en  materia  de  réxime  local;  os  preceptos  non
básicos da Lei 38/2003 e do Real Decreto 887/2006; as Bases de Execución do Orzamento
do Concello de Vigo para o ano 2024, as restantes normas de dereito administrativo e, no
seu defecto, as normas de dereito privado.

Base 19ª.- PUBLICIDADE.

As presentes bases reguladoras e a convocatoria, cuxo contido responde ao disposto no art.
20 da LSG, publicarase conforme o establecido no artigo 20.8 apartados a) e b) da Lei
38/2003, de 17 de novembro, Xeral de Subvencións, en aplicación dos principios recollidos

na Lei 19/2013, de 9 de decembro, de transparencia, acceso á información pública e bo
goberno,  publicarase,  unha  vez  aprobadas,  a  convocatoria  e  bases  reguladoras  da
convocatoria de “Subvencións para o fomento do emprego mediante proxectos relacionados
coa investigación, a innovación e o emprego” en:

• A convocatoria, na  Base de Datos Nacional de Subvencións (BDNS), no portal de
transparencia e na páxina web do Concello de Vigo (www.vigo.org), conforme ao art.
14.1 da LSG, a publicación que determinará o inicio do prazo de 10 días hábiles para
a presentación de solicitudes, será a do extracto enviado pola BDNS e que se realice
no Boletín Oficial da Provincia.

• As bases  reguladoras,  no  BOP,  no  portal  de  transparencia  e  na  páxina  web  do
Concello de Vigo (www.vigo.org).

As  subvencións  concedidas  remitiranse á  BDNS para  a  súa  publicación  con  indicación,
segundo cada caso, da convocatoria, o programa e crédito orzamentario ao que se imputen,
beneficiario,  cantidade concedida e finalidade da subvención con expresión dos distintos
programas ou proxectos subvencionados.

CONVOCATORIA DE  SUBVENCIÓNS  PARA O  FOMENTO  DO  EMPREGO  MEDIANTE
PROXECTOS RELACIONADOS COA INVESTIGACIÓN, A INNOVACIÓN E O EMPREGO
2025.

Primeiro. Obxecto e Finalidade.

Esta  convocatoria  de  subvencións,  realizada  pola  concellería  da  Área  de  Goberno  de
Emprego,  Patrimonio,  Participación  Cidadá,  Tecnoloxía  e  relación  coas  empresas do
Concello  de  Vigo  -  que  se  integra  na  liña  4.12 de fomento  de  actividades  sociais:
emprendemento e proxectos empresariais innovadores do Plan Estratéxico de Subvencións
(PES) aprobado pola Xunta de Goberno Local na súa sesión ordinaria do 08.03.2024  -  ten
por obxecto a concesión,  en réxime de concorrencia competitiva, de axudas económicas
para o desenvolvemento  de proxectos  relacionados  coa investigación,  a  innovación  e  o
emprego a entidades sen ánimo de lucro, que se realizasen como máximo entre o 1 agosto
de 2024 e o 31 de xullo de 2025.

Estas axudas están dirixidas a que, mediante a investigación e a innovación, se fomente o
desenvolvemento de proxectos de investigación e innovación, preferentemente relacionados
co sector secundario, que poidan dar lugar a xeración de emprego e permitan: 
-  Facilitar  a  adquisición  de  experiencia  no  ámbito  da  investigación  e  a  innovación  en
sectores de interese para o emprego en Vigo e Galicia.
- Fomentar as actividades ocupacionais e informativas de cara a unha integración laboral.
- Fomentar a investigación e o desenvolvemento de proxectos que melloren a actividade
económica,  preferentemente  do  sector  secundario,  cara  a  incidir  na  mellora  real  e  o
incremento do emprego.

Segundo. Beneficiarias.

http://www.vigo.org/

Poderán concorrer a esta convocatoria pública as entidades sen ánimo de lucro que estean
inscritas no Rexistro Municipal de Asociacións (RMA) con anterioridade ao inicio do prazo de
presentación de solicitudes á presente convocatoria.

Terceiro. Réxime da convocatoria.

A convocatoria realízase en réxime de concorrencia competitiva. 

Cuarto. Normativa e bases reguladoras.

Esta convocatoria réxese polas súas Bases, pola Lei 9/2007 do 13 de xuño, de Subvencións
de Galicia;  a Lei 38/2003,  de 17 de novembro,  Xeral de Subvencións e o Real  Decreto
887/2006,  de 21 de xullo,  polo  que  se  aproba  o  seu regulamento,  nos  seus  preceptos
básicos;  a  lexislación  básica  do  Estado  en  materia  de  réxime  local;  os  preceptos  non
básicos da Lei 38/2003 e do Real Decreto 887/2006; as Bases de Execución do Orzamento
do Concello de Vigo para o ano 2024, as restantes normas de dereito administrativo e, no
seu defecto, as normas de dereito privado.

Quinto. Contía das axudas.

a)  A contía total destinada a estas subvencións serán como máximo de 40.000 €
(corenta mil euros), que se imputarán con cargo á partida 2410 4800008 “Axudas
desenvolvemento  de proxectos  investigación  relacionados  coa investigación”,  dos
orzamentos xerais do Concello de Vigo.
b) O importe máximo da subvención ou axuda será de 15.000,00 €, e en ningún caso
poderá ser de tal contía que, illada ou en concorrencia con outras subvencións ou
axudas, supere o custe da actividade ou actuación subvencionada.
c) A concesión da subvención non xerará ningún dereito á percepción da mesma en
futuras convocatorias.

Sexto. Prazo de presentación de solicitudes.

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento Administrativo Común das Administracións Públicas (LPAC),  establécese o
emprego,  de  xeito  exclusivo,  de  medios  electrónicos  para  presentar  e  tramitar  a
solicitude desta subvención a través da sede electrónica do Concello de Vigo,  por
calquera  dos  mecanismos  de  identificación  e  sinatura  electrónica  admitidos  na  sede
electrónica,  que  se  poden  consultar  no  enlace
https://sede.vigo.org/expedientes/usuarios/login.jsp?lang=ga.

O  prazo  de  presentación  das  solicitudes  e  da  documentación  complementaria
correspondente, será de 10 días hábiles, a contar dende o día seguinte á publicación do
extracto da convocatoria no Boletín Oficial da Provincia, que será comunicado desde a
Base de Datos  Nacional  de Subvencións  (BDNS)  que opera como sistema nacional  de
publicidade de subvencións, nos termos do art. 30 da LPAC.

As solicitudes de subvención achegaranse debidamente cumprimentadas a través da sede
electrónica do Concello de Vigo, mediante os modelos oficiais aprobados con estas bases,
que estarán dispoñibles na páxina web (www.vigo.org) e asinadas electronicamente. Cada
entidade poderá presentar unha única solicitude. 

Sétimo.  Órganos  competentes  para  a  instrución,  resolución  do  procedemento  e
notificación.

1.-  Todos os  trámites  administrativos  que se deban realizar  durante a  tramitación  deste
procedemento deberán ser realizados a través da sede electrónica do Concello de Vigo.

2.-  O  Servizo  de  Emprego,  revisará  os  expedientes,  comprobando  que  conteñen  a
documentación  esixida. No caso de documentación incompleta ou defectuosa, requirirase á
solicitante para que nun prazo máximo e improrrogable de dez (10) días, emende a falta ou
achegue os documentos preceptivos, con indicación de que, se así non o fixese, de acordo
co disposto no artigo 68 da LPAC, se considerará que desiste da súa petición,  logo da
correspondente resolución que deberá ditarse nos termos previstos no artigo 21 da citada
lei.

As notificacións electrónicas realizaranse a través da sede electrónica do Concello de Vigo.
Remitiranse aos/ás interesados/as os avisos da posta á disposición das notificacións á conta
de correo e/ou teléfono móbil que consten na solicitude. Estes avisos non terán, en ningún
caso, efectos de notificación practicada e a súa falta non impedirá que a notificación sexa
considerada plenamente válida. 

As notificacións por medios electrónicos entenderanse practicadas no momento en que se
produza o acceso ao seu contido. A notificación entenderase rexeitada cando transcorresen
dez días naturais desde a posta á disposición da notificación sen que se acceda ao seu
contido.

Se o envío da notificación electrónica non fose posible por problemas técnicos, practicarase
a  notificación  polos  medios  previstos  na  normativa  reguladora  do  procedemento
administrativo común.

3.-  A instrución  do  procedemento  de  concesión  de  subvencións  correspóndelle  aos/ás
técnicos/as de Emprego, que baixo a dirección da xefatura do servizo, poderán realizar de
oficio  cantas  actuacións  estimen  necesarias  para  a  determinación,  coñecemento  e
comprobación da veracidade dos datos achegados en virtude dos cales debe formularse a
proposta de resolución. 

4.- A avaliación das solicitudes de subvención de cada un dos Programas, conforme aos
criterios  sinalados  na  Base  Décima, realizarase  pola  Comisión  de  Valoración,  órgano
colexiado constituído ao efecto e que terá a seguinte composición:

•1 Presidente: A quinta  tenente  de alcalde  e  concelleira  da Área  de  Goberno de
Emprego, Patrimonio, Participación Cidadá, Tecnoloxía e relación coas
empresas ou concelleiro/a en quen delegue.

•2 Vogais: A xefa de servizo de Participación Cidadá e Desenvolvemento Local e
un/unha técnico/a do mesmo.

•1 Secretario/a: Actuará como secretario/a un/ha dos/as vogais membro da Comisión,
con voz e voto.

A concelleira da Área de Goberno de Emprego, Patrimonio, Participación Cidadá, Tecnoloxía
e relación coas empresas, resolverá o nomeamento das persoas titulares e suplentes da
referida Comisión.
A Comisión poderá requirir  a presenza ou solicitar  o asesoramento de persoas expertas
sobre materias concretas se o considera conveniente.

5- As solicitudes avaliaranse con arreglo á documentación achegada, no seu caso, aos infor-
mes emitidos, ás limitacións orzamentarias existentes e aos criterios de avaliación estableci-
dos na Base Novena, deixando constancia en acta do resultado da avaliación debidamente
motivada.

6- Unha vez avaliadas as solicitudes achegadas, o órgano colexiado remitirá a acta na que
se concrete o resultado da avaliación, á vista do cal, o instrutor do procedemento formulará
proposta de resolución definitiva á Xunta de Goberno Local, como órgano competente para
resolver o procedemento, na que incluirá unha relación na que se indicarán todas as entida-
des solicitantes que participan na convocatoria co NIF, nome, nº de expediente, puntuación
obtida, estimación da súa solicitude ou desestimación (con indicación do/s motivo/s polo/s
que se lle denega), e o importe da subvención que se lle outorga; farase constar, así mes-
mo, que da información que obra en poder do órgano instrutor, despréndese que as benefi-
ciarias cumpren os requisitos necesarios para acceder ás subvencións. 
O prazo de resolución e notificación será de  tres meses  contados a partir da publicación
desta convocatoria. A resolución do procedemento será obxecto de publicación para xeral
coñecemento na páxina web do Concello de Vigo (www.vigo.org).

En calquera momento anterior á resolución do procedemento de subvencións, a interesada
poderá desistir da súa solicitude; desistimento que será aceptado de plano pola administra-
ción concedente, declarando concluso/s o/s procedemento/s correspondente/s, de conformi-
dade cos artigos 84 e seguintes da LPAC.

7- A resolución do procedemento notificarase electronicamente ás entidades solicitantes a
través da sede electrónica. Remitiranse aos/ás interesados/as os avisos da posta á disposi-
ción das notificacións á conta de correo e/ou teléfono móbil que consten na solicitude. Estes
avisos non terán, en ningún caso, efectos de notificación practicada e a súa falta non impe-
dirá que a notificación sexa considerada plenamente válida. 

As notificacións por medios electrónicos entenderanse practicadas no momento en que se
produza o acceso ao seu contido. A notificación entenderase rexeitada cando transcorresen
dez días naturais desde a posta á disposición da notificación sen que se acceda ao seu
contido.

Se o envío da notificación electrónica non fose posible por problemas técnicos, practicarase
a notificación polos medios previstos na normativa reguladora do procedemento administrati-
vo común.

8- Dende o día seguinte á recepción da notificación da resolución, as beneficiarias dis-
poñen dun prazo de dez (10) días naturais para a aceptación ou renuncia da subvención
concedida, que debe comunicarse por escrito ao Servizo de Participación Cidadá e Desen-
volvemento Local, transcorrido o cal, sen manifestación expresa ao respecto, entenderase
tácitamente aceptada. 

Todas as subvencións concedidas, individualmente consideradas, con expresión da convo-
catoria, programa e crédito orzamentario ao que se imputen, beneficiario, cantidade concedi-
da e programa específico subvencionado, serán publicadas na Base de Datos Nacional de
Subvencións. 

9- O vencemento do prazo máximo sen terse dictado e notificado a resolución expresa, lexi-
tima aos interesados para entender desestimada por silencio administrativo a solicitude de
concesión de subvención, sen prexuízo do disposto no art. 24.3.b) da LPAC.

10- Contra a resolución administrativa que aprobe as presentes bases e as resolucións que
se adopten na súa execución poderá interpoñerse, potestativamente, recurso de reposición
perante o órgano que a ditou no prazo dun mes. Entenderase desestimado se transcorre ou-
tro mes sen contestar; neste caso poderá interpoñerse recurso contencioso-administrativo
no prazo de dous meses. Así mesmo, contra a presente resolución tamén poderá interpoñer-
se directamente recurso contencioso-administrativo no indicado prazo. En todos os casos,
os prazos contaranse a partir do día seguinte ao da notificación, publicación ou desestima-
ción do recurso de reposición.

11.- A beneficiaria poderá renunciar, expresamente, á subvención concedida; renuncia que
será aceptada de plano pola administración concedente, declarando concluso o/s procede-
mento/s correspondente, de conformidade co artigo 94 da LPAC. A non presentación da/s
correspondente/s renuncia/s cando proceda, determinará a imposibilidade de concorrer á
convocatoria de subvencións da Concellería de Emprego no vindeiro exercicio orzamentario.

Oitavo. Criterios de valoración.

A concesión das subvencións atenderá a criterios obxectivos e tramitarase en réxime de
concorrencia competitiva, tendo sempre como límite a dispoñibilidade orzamentaria da Área
de Emprego destinadas para tal fin no presente exercicio. Neste sentido, levarase a cabo a
comparación  das  solicitudes  presentadas  a  fin  de  establecer  unha  prelación  entre  as
mesmas, de acordo cos criterios de valoración que se indican, adxudicándolle as axudas
proporcionalmente á puntuación obtida, co límite fixado na presente convocatoria e dentro
do crédito dispoñible.

Como criterios xerais de valoración para o outorgamento das subvencións, terase en conta:

 1. Calidade e viabilidade técnica e económica do proxecto.    Ata 20 puntos.
 a) Valorarase  o  proxecto  de  actividades, atendendo  ás  mesmas  de  maneira

individual e tendo en conta:

• Que sexan capaces de xerar grupos de innovación na actividade económica
de Vigo e o seu entorno, ou programas estables de innovación e investigación
fronte a accións puntuais. 9 puntos.

• Que se baseen na análise das necesidades existentes no entorno económico
e laboral e, que teñan viabilidade técnica. 6 puntos.

• Colaboración,  coordinación  e  concertación  dos  proxectos  con  outras
entidades asociativas e aposta pola promoción de alianzas e do traballo en
rede. 5 puntos.

No caso de que o proxecto de actividades non obteña a puntuación mínima de
cinco (5) puntos por este concepto, entenderase desestimada a solicitude.

 2. Áreas económicas relacionado co proxecto (só se puntuará por unha das áreas, a
prioritaria do proxecto):
 a) Tecnoloxías da comunicación 5 puntos
 b) Automoción 5 puntos
 c) Industria naval 5 puntos
 d) Enerxías renovables 5 puntos
 e) Biotecnoloxía 4 puntos
 f) Outras áreas e/ou sectores 2 puntos

 3. Uso da lingua galega no/s proxecto/s     5 puntos.

 4. Número de persoas contratadas con cargo a esta subvención:
 a) 1 punto por cada contrato.

5. Número de persoas participantes no proxecto, aínda que non estean contratadas
Entre 1 – 5 persoas: 1 punto
Entre 6 – 10 persoas: 2 puntos
Entre 10 – 15 persoas: 3 puntos
Entre 15 – 20 persoas: 4 puntos
Máis de 20 persoas: 5 puntos

A Comisión de Valoración encargada da avaliación dos proxectos terá en consideración os
datos presentados pola  entidade xunto co seu propio  coñecemento,  a través dos datos
existentes no Servizo de Emprego do Concello de Vigo.

Noveno. Outros datos.

As solicitudes de subvención presentaranse, debidamente cumprimentadas, nos modelos
oficiais aprobados con estas bases, que estarán dispoñibles na páxina web (www.vigo.org)
do Concello de Vigo.

Décimo. Publicación.

S.ord. 28/02/2025

http://www.vigo.org/


As presentes bases reguladoras e a convocatoria, cuxo contido responde ao disposto no art.
20 da LSG, publicarase conforme o establecido no artigo 20.8 apartados a) e b) da Lei
38/2003, de 17 de novembro, Xeral de Subvencións, en aplicación dos principios recollidos
na Lei 19/2013, de 9 de decembro, de transparencia, acceso á información pública e bo
goberno,  publicarase,  unha  vez  aprobadas,  a  convocatoria  e  bases  reguladoras  da
convocatoria de “Subvencións para o fomento do emprego mediante proxectos relacionados
coa investigación, a innovación e o emprego” en:

• A convocatoria, na  Base de Datos Nacional de Subvencións (BDNS), no portal de
transparencia e na páxina web do Concello de Vigo (www.vigo.org), conforme ao art.
14.1 da LSG, a publicación que determinará o inicio do prazo de 10 días hábiles para
a presentación de solicitudes, será a do extracto enviado pola BDNS e que se realice
no Boletín Oficial da Provincia.

• As bases  reguladoras,  no  BOP,  no  portal  de  transparencia  e  na  páxina  web  do
Concello de Vigo (www.vigo.org).

As  subvencións  concedidas  remitiranse á  BDNS para  a  súa  publicación  con  indicación,
segundo cada caso, da convocatoria, o programa e crédito orzamentario ao que se imputen,
beneficiario,  cantidade concedida e finalidade da subvención con expresión dos distintos
programas ou proxectos subvencionados.

EXTRACTO DO ACORDO DA XUNTA DE GOBERNO LOCAL DO dd/mm/2024 POLO QUE SE CON-
VOCAN  AS  SUBVENCIÓNS    PARA  O  FOMENTO  DO  EMPREGO  MEDIANTE  PROXECTOS  
RELACIONADOS COA INVESTIGACIÓN, A INNOVACIÓN E O EMPREGO 2025

De conformidade co previsto nos artigos 17.3 e 20.8 da Lei 38/2003, do 17 de novembro, Xeral de
Subvencións, publícase o extracto da convocatoria cuxo texto completo pode consultarse na Base de
Datos Nacional de Subvencións (http://www.pap.minhap.gob.es/bdnstrans/index):

Primeiro.- Beneficiarias:

Poderán concorrer a esta convocatoria pública as entidades sen ánimo de lucro que estean
inscritas no Rexistro Municipal de Asociacións (RMA) con anterioridade ao inicio do prazo de
presentación de solicitudes á presente convocatoria.

Segundo.- Obxecto e Finalidade:

Esta  convocatoria  de  subvencións,  realizada  pola  concellería  da  Área  de  Goberno  de
Emprego,  Patrimonio,  Participación  Cidadá,  Tecnoloxía  e  relación  coas  empresas do
Concello  de  Vigo  -  que  se  integra  na  liña  4.12 de fomento  de  actividades  sociais:
emprendemento e proxectos empresariais innovadores do Plan Estratéxico de Subvencións
(PES) aprobado pola Xunta de Goberno Local na súa sesión ordinaria do 08.03.2024 - ten
por obxecto a concesión,  en réxime de concorrencia competitiva, de axudas económicas
para o desenvolvemento  de proxectos  relacionados  coa investigación,  a  innovación  e  o
emprego a entidades sen ánimo de lucro, que se realizasen como máximo entre o 1 agosto
de 2024 e o 31 de xullo de 2025.

http://www.vigo.org/

Estas axudas están dirixidas a que, mediante a investigación e a innovación, se fomente o
desenvolvemento de proxectos de investigación e innovación, preferentemente relacionados
co sector secundario, que poidan dar lugar a xeración de emprego e permitan: 
-  Facilitar  a  adquisición  de  experiencia  no  ámbito  da  investigación  e  a  innovación  en
sectores de interese para o emprego en Vigo e Galicia.
- Fomentar as actividades ocupacionais e informativas de cara a unha integración laboral.
- Fomentar a investigación e o desenvolvemento de proxectos que melloren a actividade
económica,  preferentemente  do  sector  secundario,  cara  a  incidir  na  mellora  real  e  o
incremento do emprego.

Terceiro.- Bases reguladoras:

Bases reguladoras aprobadas pola Xunta de Goberno Local do Concello de Vigo do XX/XX/2025 e
publicadas en https://sede.vigo.org/expedientes/avisos/?lang=gal.

Cuarto.- Contía:

a)  A contía total destinada a estas subvencións serán como máximo de 40.000 € (corenta
mil euros), que se imputarán con cargo á partida 2410 4800008 “Axudas desenvolvemento
de  proxectos  investigación  relacionados  ca  investigación”,  dos  orzamentos  xerais  do
Concello de Vigo.
b) O importe máximo da subvención ou axuda será de 15.000,00 €, e en ningún caso poderá
ser de tal contía que, illada ou en concorrencia con outras subvencións ou axudas, supere o
custe da actividade ou actuación subvencionada.
c) A concesión da subvención non xerará ningún dereito á percepción da mesma en futuras
convocatorias.

Quinto.- Prazo de presentación de solicitudes:

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento Administrativo Común das Administracións Públicas (LPAC),  establécese o
emprego,  de  xeito  exclusivo,  de  medios  electrónicos  para  presentar  e  tramitar  a
solicitude desta subvención a través da sede electrónica do Concello de Vigo,  por
calquera  dos  mecanismos  de  identificación  e  sinatura  electrónica  admitidos  na  sede
electrónica,  que  se  poden  consultar  no  enlace
https://sede.vigo.org/expedientes/usuarios/login.jsp?lang=ga.

O  prazo  de  presentación  das  solicitudes  e  da  documentación  complementaria
correspondente, será de 10 días hábiles, a contar dende o día seguinte á publicación do
extracto da convocatoria no Boletín Oficial da Provincia, que será comunicado desde a
Base de Datos  Nacional  de Subvencións  (BDNS)  que opera como sistema nacional  de
publicidade de subvencións, nos termos do art. 30 da LPAC.

As solicitudes de subvención achegaranse debidamente cumprimentadas a través da sede
electrónica do Concello de Vigo, mediante os modelos oficiais aprobados con estas bases,
que  estarán  dispoñibles  na  páxina  web  (www.vigo.org)  e  asinadas  electronicamente.
Cada entidade poderá presentar unha única solicitude.  

Sexto.- Outros datos:

As solicitudes de subvención presentaranse, debidamente cumprimentadas, nos modelos
oficiais aprobados con estas bases, que estarán dispoñibles na páxina web (www.vigo.org)
do Concello de Vigo.

5(138).- PROXECTO  DE  CONVENIO  DE  COLABORACIÓN  POLICIAL
INTERMUNICIPAL DOS  CORPOS  DE  POLICÍA LOCAL  DE  VIGO  E  BAIONA.
EXPTE. 97617/212.
Sométese  a  aprobación  o  informe-proposta  de  data  25/02/2025,  asinado  polo
intendente-xefe  da Policía  Local,  o  xefe  da Área de  Seguridade e  Mobilidade e
conformado pola concelleira da Área de Goberno, que di o seguinte:

ANTECEDENTES.- 

Recíbese por parte de D. Jesús Vázquez Almuiña, Alcalde do Concello de Baiona, unha solicitude de
colaboración temporal para reforzar o seu cadro de persoal co fin de salvagardar a saúde da cidadanía,
a orde pública e a seguridade cidadá nos diferentes eventos multitudinarios que se celebren naquela
Vila ou por causas excepcionais que provoquen unha insuficiencia temporal do persoal do corpo de
Policía Local do Concello de Baiona.

A través do expte. 97617/212 a Xefatura dá resposta á petición, manifestando que non atopa inconve-
niente para autorizar o convenio de colaboración entre administracións e informa favorablemente a súa
solicitude.

En data 21 de febreiro de 2025 recíbese convenio aprobado polo Concello de Baiona.

Consta no expediente memoria xustificativa conforme o  artigo 50.1 da  Lei 40/2015, de Réxime
Xurídico do Sector Público.

FUNDAMENTACIÓN XURÍDICA.- 

Primeiro.- O Concello de Baiona atópase entre os municipios turísticos de Galicia con poboación
superior a cinco mil habitantes que contan con corpo de Policía Local (Art.4 do DECRETO 15/2023,
do 12 de xaneiro, polo que se desenvolve a Lei 4/2007,do 20 de abril, de Coordinación das Policías
Locais);  durante a celebración dos diferentes eventos culturais e deportivos (cabalgata reis magos,
cabalgata entroido, festa da Arribada, Semana Santa, Vigbay, festas patronais, tempada estival e outros
de especial revelancia); o incremento da poboación neste núcleo require un esforzo adicional para
atender a demanda dunha Seguridade Pública e Vial reforzada que responda con garantías a estas
específicas condicións estacionais, mediante Convenios de Colaboración con outros corpos de Policía
Local.

http://www.vigo.org/

Segundo.-  Ante  a  celebración  destes  eventos  multitudinarios,  o  Concello  de  Baiona  solicitou  a
colaboración do Concello de Vigo, por insuficiencia de efectivos da súa Policía de xeito que a carga de
traballo non pode ser asumida cós efectivos existentes. 
En resposta a esta solicitude, o Concello de Vigo manifesta a súa disposición a que efectivos do Corpo
da súa Policía Local poidan prestar servizo no Concello de Baiona durante ditas celebracións, sempre
e cando se atopen fóra da súa xornada laboral ordinaria. 
Os policías de Vigo colaborarán en tarefas de control de multitudes, seguridade viaria e prevención de
incidentes .

Terceiro.-  O Convenio e o instrumento tipo do principio de colaboración entre AAPP, baseado na
participación voluntaria.
A súa regulación, con carácter básico, está establecida nos arts. 47 e seguintes da Lei 40/2015 de
Réxime Xurídico do Sector Público. 
Se trata dun convenio interadministrativo (art. 47.2 a).
O peculiar do seu contido é que afecta a un aspecto do estatuto das policías locais, a mobilidade,
competencia das CCAA -arts. 52.1 e 39 c) da L.O. 2/1986 de Forzas e Corpos de Seguridade-.

Cuarto.- O artigo 6.3 da Lei 4/2007, do 20 de abril, de Coordinación de Policías Locais de Galicia
establece:

"Eventualmente, cando pola insuficiencia temporal dos servizos sexa necesario reforzar o persoal do
corpo de Policía Local dalgún concello, o seu alcalde poderá chegar a acordos con outros concellos
para que membros da Policía destes últimos poidan actuar no ámbito territorial do solicitante, por
tempo determinado e, se fose preciso, en réxime de comisión de servizo, aceptado voluntariamente
polo funcionario".
O apartado 4º do mencionado artigo sinala que para os efectos previstos nos apartados anteriores,
poderá instarse a colaboración da consellería competente en materia de seguridade, á que, en todo
caso, se lle dará conta dos acordos adoptados polos concellos, para a súa anotación no Rexistro de
Policías Locais de Galicia.

Quinto.- O Decreto 15/2023, de 12 de xaneiro, polo que se desenvolve a Lei 4/2007, de 20 abril, de
coordinación  de  policías  locais,  no  seu  artigo  8  sinala  que: “a  prestación  realizarase  de  forma
voluntaria por parte do persoal policial afectado e dará lugar ás compensacións económicas que se
establezan nos correspondentes acordos da negociación colectiva”. 
Estes  convenios,  cuxa  duración  non  pode  exceder  de  catro  anos,  poderán  levarse  a  fin  ante
“necesidades de carácter especial ou extraordinario, derivadas de eventos, celebracións, dispositivos
específicos ou outras causas semellantes para as que se precisase de máis persoal,  ou tamén de
persoal especialista.” (art. 9)

De  acordo  cos  antecedentes  e  fundamentos  citados,  considérase  oportuna  e  de  interese  público
municipal  a  formalización  do  convenio  proposto  para  establecer  un  marco  de  cooperación  e
colaboración nos eventos multitudinarios que precisen reforzo do cadro de persoal do Concello de
Baiona con persoal funcionario voluntario da Xefatura da Policía Local de Vigo, así como para outras
causas semellantes que requiran máis persoal ou persoal especializado.

Polo exposto, que por parte da concelleira da área de Goberno de Seguridade Contratación, Festas e
Xestión Municipal eleve á Xunta de Goberno Local  a seguinte PROPOSTA DE ACORDO

PRIMEIRO.- Aprobar  o Convenio de colaboración policial  intermunicipal  dos  corpos de Policia
Local de Vigo e Baiona.

SEGUNDO.- Dar traslado ao Concello de Baiona do acordo e convenio para súa formalización.

TERCEIRO.- Publicar no portal de transparencia.   

ACORDO
A Xunta de Goberno local aproba a proposta contida no precedente informe.

CONVENIO DE COLABORACIÓN POLICIAL INTERMUNICIPAL DOS CORPOS DE POLICÍA
LOCAL DE VIGO E BAIONA  

En Vigo, a    de febreiro de 2025.

COMPARECEN
DUNHA PARTE,  Dº.  Jesús  Vázquez  Almuiña, Alcalde do  Concello  de  Baiona,  actuando  en
virtude das atribucións que lle confire o artigo 21 da Lei 7/1985, do 2 de abril, Reguladora das
Bases de Réxime Local.
DOUTRA,  Dª.  Patricia  Rodríguez  Calviño,  Concelleira-delegada  da  Área  de  Seguridade,
Contratación e Xestión Municipal do Concello de Vigo, actuando en virtude das atribucións que
lle  confire,  por  delegación  de  alcaldía  (Resolución  da  Alcaldía  de  data  28/06/24  e  posterior
corrección de erros de 01/07/2024, BOPPO nº 134 do 10/07/2024 e Resolución da Alcaldía de
data  28/06/24,  BOPPO nº133  do  09/07/2024)  ,  o  artigo  124  da  Lei  7/1985,  do  2  de  abril,
Reguladora das Bases de Réxime Local.

EXPOÑEN
Primeiro.- O Concello de Baiona atópase entre os municipios turísticos de Galicia con poboación
superior  a  cinco mil  habitantes  que contan con corpo de Policía  Local  (Art.4  do  DECRETO
15/2023, do 12 de xaneiro, polo que se desenvolve a Lei 4/2007,do 20 de abril, de Coordinación
das  Policías  Locais);  durante  a  celebración  dos  diferentes  eventos  culturais  e  deportivos
(cabalgata  reis  magos,  cabalgata  entroido,  festa da  Arribada,  Semana Santa,  Vigbay,  festas
patronais, tempada estival e outros de especial revelancia); o incremento da poboación neste
núcleo require un esforzo adicional para atender a demanda dunha Seguridade Pública e Vial
reforzada  que  responda  con garantías  a  estas  específicas  condicións  estacionais,  mediante
Convenios de Colaboración con outros corpos de Policía Local.

Segundo.-  Ante a celebración destes eventos multitudinarios, o Concello de Baiona solicitou a
colaboración do Concello de Vigo, debido á insuficiencia de efectivos da súa Policía debido a
que a carga de traballo  non pode ser asumida cós efectivos existentes.  En resposta a esta
solicitude,  o Concello  de Vigo manifesta a súa disposición a que efectivos do Corpo da súa
Policía Local poidan prestar servizo no Concello de Baiona durante ditas celebracións, sempre e
cando se atopen fóra  da  súa xornada laboral  ordinaria.  Os policías  de Vigo  colaborarán en
tarefas de control de multitudes, seguridade viaria e prevención de incidentes .

Terceiro.- O Convenio proposto se formula ao abeiro do artigo 209 da Lei 2/2015, de 29 de abril,
de  emprego  público  de  Galicia,  que  dispón  que  de  acordo  co  principio  de  colaboración
interadministrativa o persoal funcionario propio dunha entidade local poderá realizar funcións e
tarefas no ámbito territorial doutra entidade local mediante a formalización do oportuno convenio.
Tamén, e mais concretamente de conformidade co artigo 6.3 da Lei 4/2007, do 20 de abril, de
Coordinación de Policías Locais de Galicia, que establece:
"Eventualmente,  cando  pola  insuficiencia  temporal  dos  servizos  sexa  necesario  reforzar  o
persoal do corpo de Policía Local dalgún concello, o seu alcalde poderá chegar a acordos con
outros concellos para que membros da Policía destes últimos poidan actuar no ámbito
territorial do solicitante, por tempo determinado e, se fose preciso, en réxime de comisión de
servizo, aceptado voluntariamente polo funcionario".
O  apartado  4º  do  mencionado  artigo  sinala  que  para  os  efectos  previstos  nos  apartados
anteriores, poderá instarse a colaboración da consellería competente en materia de seguridade,
á que,  en todo caso,  se lle  dará conta dos acordos adoptados polos  concellos,  para a súa
anotación no Rexistro de Policías Locais de Galicia.
Pola súa banda o Decreto 15/2023, de 12 de xaneiro, polo que se desenvolve a Lei 4/2007, de
20 abril, de coordinación de policías locais, no seu artigo 8 sinala que: “a prestación realizarase
de  forma  voluntaria  por  parte  do  persoal  policial  afectado  e  dará  lugar  ás  compensacións
económicas que se establezan nos correspondentes acordos da negociación colectiva”. Mentres
que o artigo 9 referido a “Características dos convenios de colaboración policial intermunicipal”,
establece no seu apartado 1.a) que estes poderán levarse a fin ante necesidades de carácter
especial  ou  extraordinario,  derivadas  de  eventos,  celebracións,  dispositivos  específicos  ou
outras  causas semellantes para as que se precisase de máis persoal,  ou tamén de persoal
especialista.

ACORDAN:
PRIMEIRO.- OBXECTO DO CONVENIO
Este convenio abrangue a colaboración policial  intermunicipal entre os Concellos de Baiona e
Vigo ante situacións especiais e extraordinarias que teñan lugar con ocasións da celebración de
diferentes eventos (deportivos, culturais, gastronómicos, ...) que requiran un reforzo de efectivos
policiais. 

SEGUNDA.- COMPROMISOS DOS CONCELLOS

Do Concello de Baiona
Acorda formular a solicitada colaboración para cada evento cunha antelación mínima dun mes
ao acto, salvo circunstancias non previstas.
Comprométese asumir   a compensación económica que establécese na cláusula terceira do
Convenio.

Do Concello de Vigo

Comprométese autorizar aos funcionarios/as do Corpo da Policía Local de Vigo a reforzar ós
efectivos do Concello de Baiona durante a celebración dos diferentes eventos que precisen da
súa colaboración 
Este compromiso outorgase sempre que os funcionarios/as non estean de servizo ou que, de
estalo,  conten  coa  autorización  da  Xefatura  do  Corpo,  quen  valorará  as  necesidades  e  a
disponibilidade de efectivos no Concello de Vigo antes de conceder a autorización. 
O Concello de Vigo a través da Xefatura da Policía Local, remitirá ao Concello de Baiona, con a
antelación suficiente ao inicio do evento, unha listaxe detallada dos funcionarios/as policiais que
prestarán servizo de reforzo no seu concello. 
Esta listaxe incluirá os nomes completos dos policías, a súa categoría profesional  e os seus
números  de  identificación  profesional.  A  listaxe  será  enviada  polo  sistema  SIR  (Sistema
Interconexión de Rexistros).

TERCEIRO.- FINANCIAMENTO E RETRIBUCIÓNS DERIVADAS DO CONVENIO
O importe que o Concello de Baiona comprométese a aboar ó Concello de Vigo será o mesmo
que o establecido para os policías do Concello de Baiona, segundo as Bases de Execución do
Orzamento  Xeral  do  ano  2024  e  prorrogado  ao  2025,  no  seu  apartado  37.1.8,  referido  ás
gratificacións polos servizos extraordinarios,  segundo o Grupo de clasificación profesional  do
funcionario  que  realice  a  prestación  dos  mesmos,  importe  que  poderá  ser  aumentado
anualmente na mesma porcentaxe que as retribucións dos empregados públicos. A este importe
engadirase a cotización á seguridade social dos devanditos empregados, segundo certificado
que a tal fin sexa remitido polo departamento de persoal do concello. A suma de ambos importes
será aboado polo Concello de Baiona ao Concello de Vigo, para que este faga o pagamento ao
persoal que prestou o servizo, no número de conta indicado polo concello asinante dentro dos
cinco primeiros días de cada mes, con imputación á aplicación 132-46200 do Orzamento Xeral
do respectivo exercicio.

CUARTO.-COORDINACIÓN

En cumprimento do artigo 9 do Decreto 15/2023, os policías do Corpo da Policía Local de Vigo
asignados ao servizo especial que se produce durante a celebración dos diferentes eventos,
actuarán baixo a coordinación do Alcalde e a Xefatura da Policía Local de Baiona. 

QUINTO.-DURACIÓN DO CONVENIO

De conformidade  coa  lexislación  vixente,  o  presente  acordo  terá  unha  vixencia  de  4  anos,
prorrogables por outros 4 anos, salvo que unha das partes decida a extinción do mesmo. Polo
que o Concello de Baiona remitira a solicitude de efectivos  policiais necesario para o evento de
xeito anual especificando as datas concretas da súa celebración.

SEXTO.- COMISIÓN DE SEGUIMENTO
Para o seguimento e coordinación da execución deste convenio e resolución das dúbidas que
poidan producirse na súa interpretación crearase unha comisión integrada polos xefes de cada
un dos corpos policiais e un representante de cada unha das administracións.  

A Comisión  de  Seguimento  reunirase  cando  o  estime  conveniente  o  seu  responsable,  por
decisión propia ou a petición de calquera dos seus membros. As súas reunións terán lugar na
Casa do Concello de Vigo ou Baiona, segundo se acorde. Na reunión constituínte da Comisión
de Seguimento designarase ao seu responsable e a un funcionario do concello onde terá lugar a
reunión, que actuará como representante  e que levantará acta da mesma.

SÉTIMO.- VIXENCIA
O  presente  convenio  producirá  os  seus  efectos  dende  a  data  da  súa  sinatura  ata  a  total
execución das actividades ás que o mesmo se refire. 

OITAVO.- EXTINCIÓN DO CONVENIO
O convenio extinguirase polo cumprimento das actuacións que constitúen o seu obxecto ou por
incorrer en causa de resolución.
Serán causas de resolución:
1º.- O transcurso do prazo máximo de vixencia do convenio.
2º.- O acordo unánime dos asinantes.
3º.- O incumprimento das obrigas e compromisos asumidos por parte dalgún dos asinantes.
Neste caso, notificarase á parte incumpridora un requirimento para que, no prazo que se sinale,
cumpra coas obrigas ou compromisos que se consideren incumpridos. 
Este  requirimento  será  comunicado  tamén  ao responsable  da  Comisión  de  Seguimento.  Se
transcorrido o prazo indicado no requirimento persistira o incumprimento, a parte que o dirixiu
notificará  á  outra  parte  a    concorrencia  de  causa  de  resolución  e  entenderase  resolto  o
convenio. A resolución do convenio por esta causa poderá dar lugar a indemnización dos danos
e perdas causados.
4º.- Por decisión xudicial declaratoria da nulidade do convenio.
5º.- Por calquera outra causa distinta das anteriores ou noutras leis.

NOVENO.- RÉXIME XURÍDICO E XURISDICIÓN

O presente convenio ten natureza administrativa e rexerase pola Lei 4/2007, de 20 de abril de
Coordinación de Policía Local de Galicia eo Decreto 15/2023 de 12 de xaneiro que a desenvolve.
Así mesmo, a falta de entendemento previo pola Comisión de Seguimento e control, as partes
quedarán  sometidas  á  xurisdición  contencioso-administrativa  na   resolución  de  posibles
controversias que puideran suscitar o incumprimento.

DÉCIMO.- PROTECCIÓN DE DATOS.

As actuacións obxecto deste convenio que impliquen o tratamento de datos de carácter persoal
deberán respectar na súa integridade a súa normativa reguladora.

UNDÉCIMO.- REMISIÓN AO TRIBUNAL DE CONTAS.

As  partes  comprométense  a  remitir  a  documentación  necesaria  ao  Tribunal  de  Contas  en
cumprimento do establecido no artigo 53 da Lei 40/2015, do 1 de outubro, de réxime xurídico do
sector  público  e  na Resolución  de  2 de  decembro  de  2016,  da  Presidencia  do  Tribunal  de
Contas,  pola que se publica o Acordo do Pleno do 24 de novembro de 2016, que aproba a
instrución relativa á remisión telemática ao Tribunal de Contas de convenios e da relación anual
dos celebrados polas entidades do sector público local, todo iso no prazo e na forma establecida
ao efecto.

En proba de conformidade asínase o presente Convenio. 
Asinado dixitalmente.

Concello de Baiona,
Dº. Jesús Vázquez Almuiña, Alcalde/Concelleiro do Concello de Baiona, actuando en virtude das
atribucións que lle confire o artigo 21 da Lei 7/1985, do 2 de abril,  Reguladora das Bases de
Réxime Local.

Concello de Vigo,

Dª.  Patricia Rodríguez Calviño,  Concelleira-delegada da Área de Seguridade,  Contratación e
Xestión Municipal do Concello de Vigo, actuando en virtude das atribucións que lle confire, por
delegación de alcaldía (Resolución da Alcaldía de data 28/06/24 e posterior corrección de erros
de  01/07/2024,  BOPPO nº  134  do  10/07/2024  e  Resolución  da  Alcaldía  de  data  28/06/24,
BOPPO nº133 do 09/07/2024), o artigo 124 da Lei 7/1985, do 2 de abril, Reguladora das Bases
de Réxime Local.

6(139).- SUBVENCIÓN NOMINATIVA AO “TEATRO ENSALLE SLL” PARA O
DESENVOLVEMENTO DA PROGRAMACIÓN DA SALA DE TEATRO ENSALLE
CON CARGO AO ORZAMENTO 2025. EXPTE. 5953/330.
Visto o informe xurídico de data 04/02/2025 e o informe de fiscalización de data
25/02/2025, sométese a aprobación o informe-proposta do 31/01/2025, asinado polo
xefe  do  Servizo  de  Xestión  e  Promoción  Cultural,  o  concelleiro-delegado,  a
concelleira  da  Área  de  Goberno  e  polo  concelleiro  da  Área  de  Goberno  de
Orzamentos e Facenda, que di o seguinte:

Con data da sede electrónica municipal 29 de xaneiro do 2025, a entidade “ Teatro Ensalle
SLL” presenta escrito de solicitude de subvención para a programación das actividades da
Sala Ensalle dende o 22 de novembro ao 8 de decembro do 2024 con cargo ao orzamento
do  exercicio  2025  ;  por  este  motivo,   esta  xefatura  inicia  o  expediente  de  subvención
correspondente,  polo  importe  de  5.000  €  con  cargo  á  aplicación  orzamentaria
3340.470.00.04 do orzamento municipal vixente.

ANTECEDENTES.-
A entidade “ TEATRO ENSALLE SLL”  é unha empresa que xestiona dende o ano 2003 a
programación regular e estable da sala Teatro Ensalle e que aposta pola cultura como ele-

mento central no desenvolvemento persoal e social da cidadanía, un instrumento para o for-
talecemento das relacións cidadás e un sector importante para a xeración de emprego cuali-
ficado. Así mesmo, aposta por converter a cultura nunha prioridade, promovendo a educa-
ción, a creatividade, convertendo aos cidadáns en protagonistas, potenciando o fomento da
creación e da formación artística.

PROGRAMA E ORZAMENTO:
O programa subvencionado tivo lugar na Sala Ensalle segundo a seguinte programación:

• XIX Festival  Catropezas de danza contemporánea do 22 de novembro ao 8 de
decembro do 2024

• DESENVOLVEMENTO DA PROGRAMACIÓN DE NOVEMBRO-DECEMBRO 2024 :

• 22, 23 e 24 Despierta Polifemo! Societat Doctor Alonso Estrea absoluta
• 29, 30 e 1/12 (des)aparecer. Lucía Marote. Estrea en Galicia
• DECEMBRO 24
• 6, 7 e 8 Cosas que sonen Sandra Gómez. Estrea en Galicia

OUTRAS ACTIVIDADES:
Programación dentro da RGS:  co fin de potenciar a produción contemporánea dentro e
fóra de Galicia. 
Programación  dentro  do  CIRCUITO  da  RED  DE  SALAS  ALTERNATIVAS:  Estas
programacións  permiten  o  intercambio  entre  comunidades  e,  no  futuro,  favorecen  a
incorporación de compañías galegas a circuitos exteriores. 
Festivais: Se  reforzan  os  dous   festivais  existentes  tentando  implicar  neles  tanto  ás
instituciós locais como ás estatais. Para 2024 programouse o XIX FESTIVAL ISTO FERVE
‘24 un festival cunha traxectoria demostrada, reforzada polo interés das compañías de todo
o estado para participar nel.
Mantemento dos convenios coa ESAD de Vigo e EOI de Vigo. 

A memoria económica que se achega, incorpora o orzamento xeral de gastos do programa
polo  importe total  de   18.897,76 €   € (dezaoito mil  oitocentos noventa e sete euros con
setenta e seis céntimos), dos que o Concello de Vigo achega 5.000 €.

DOCUMENTACIÓN.-
Por  parte  da  asociación,  presentouse  a  documentación  relativa  ao  expediente  de
subvención, que está integrada pola seguinte:

● Solicitude
● Memoria e orzamento da actividade 
● NIF do administrador solidario
● CIF da empresa
● Escrituras da empresa
● Certificado de estar ao corrente de pagos coa Axencia Tributaria 
● Certificado de estar ao corrente de pagos coa Xunta de Galicia
● Certificado de estar ao corrente de pagos co Concello de Vigo
● Certificado de estar ao corrente de pagos coa Seguridade Social
● Certificación da conta bancaria

S.ord. 28/02/2025



● Declaración de non estar incurso en prohibición para obter subvencións.
● Declaración doutras axudas.
● Seguro de responsabilidade civil e recibo do pagamento correspondente

LEXISLACIÓN APLICABLE.-
A concesión da subvención que outorgue o Concello de Vigo ao TEATRO ENSALLE SLL, para
a programación da Sala Ensalle  , rexerase pola Lei 38/2003 do 17 de novembro, xeral de
subvencións e o RD 887/2006, do 21 de xuño, polo que se aprobou o seu regulamento, nos
seus preceptos básicos; R.D. Leg 2/2004, de 5 de marzo TRLRFL, Lei 7/1985, de 2 de abril
RBRL e demais lexislación básica do estado en materia de réxime local; a Lei 9/2007, de 13
de xuño de subvencións  de Galicia;  os  preceptos  non básicos  da Lei  38/2003 e  do RD
887/2006; as bases de execución dos vixentes orzamentos municipais e as restantes normas
de dereito administrativo, e no seu defecto, as normas de dereito privado.

O Plan Estratéxico de Subvencións para o período 2024-2026 aprobouse por acordo da
Xunta de Goberno Local do 08.03.2024, rectificación de erros do 15.03.2024 e publicouse
no Sistema Nacional de Publicidade de  Subvencións e  Axudas Públicas e no portal de
transparencia do Concello de Vigo.  

A concesión da subvención que outorgue o Concello de Vigo ao “Teatro Ensalle S.L.L.”, para
o financiamento da programación de teatro – dende o 22 de novembro ao 8 de decembro do
2024- con cargo ao orzamento 2025, se axusta as directrices,  obxectivos estratéxicos e
plans  de acción sinalados  no anexo  do Plan estratéxico  de Subvencións  2024-2026 do
Concello de Vigo para a Área de Cultura, no que se refire ás subvencións nominativas para
o financiamento de actividades socioculturais.

Será responsabilidade da entidade a correspondente xestión e autorización dos dereitos de
autor,  ou de calquera outra obriga derivada do Real Decreto-lexislativo 1/1996 do 12 de
abril, polo que se aproba o Texto Refundido da Lei de Propiedade Intelectual.

A concesión da subvención directa ao TEATRO ENSALLE SLL deberá axustarse ao previsto
no art.22.2 apartados a) e c) da Lei 38/2003 xeral de subvencións, tanto por estar prevista
nominativamente no orzamento do Concello de Vigo de 2025, como polo interese público,
social e cultural que supón a actividade para a cidade de Vigo; acreditado na concordancia do
programa singular a executar, os fins estatutarios da entidade, a súa complementariedade coa
actividade  cultural  organizada  polo  Concello  e  marcada  diferenza  coa  oferta  doutras
entidades, polo cal non procede promover a concorrencia para o seu outorgamento.

ÓRGANO DE RESOLUCIÓN E ÁMBITO DE COMPETENCIAS .-
O órgano de goberno para a concesión desta subvención directa é a Xunta de Goberno
Local.

O  obxecto  do  expediente   corresponde  a  materias  de  competencia  propia  do  Concello
segundo os artigos 25.2. m  da Lei 7/1985, do 2 de abril, promoción da cultura e equipamentos
culturais e o  80.2. n) (actividades culturais) da Lei 5/1997, de administración local de Galicia.

FINANCIAMENTO DA SUBVENCIÓN.-

A subvención do Concello de Vigo ao TEATRO ENSALLE SLL ten como obxecto financiar as
actividades programadas na  Sala Ensalle do 22 de novembro ao 8 de decembro do 2024,
con  cargo  ao  orzamento  2025, figurando  na  aplicación  3340.470.00.04  do  orzamento
municipal vixente a concesión dunha subvención nominativa polo importe de 5.000 €, a favor
da devandita entidade. 

A subvención do Concello  de Vigo  ao TEATRO ENSALLE SLL é  compatible  con outras
subvencións,  axudas,  ingresos  ou  recursos  para  a  mesma  finalidade  procedentes  de
calquera outras administracións ou entes públicos ou privados.

CONDICIÓNS DE CONCESIÓN DA SUBVENCIÓN 
A resolución de concesión da subvención deberá establecer as condicións e compromisos
aplicables  (segundo  se  establece  tanto  na  Lei  Xeral  de  Subvencións  como  na  Lei  de
subvencións de Galicia), que se detallan na proposta.

Coa   conformidade do concelleiro-delegado  da Área de Cultura,  concelleira  da Area de
Goberno de Patrimonio Histórico, Cultura e Igualdade e mailo concelleiro-delegado da Área
de Orzamentos e Facenda, cos informes xurídico e da Intervención Xeral, faise a seguinte

PROPOSTA Á XUNTA DE GOBERNO LOCAL.-

PRIMEIRO- Aprobar a concesión directa dunha subvención por importe de 5.000 € (cinco mil
euros)  á  entidade “TEATRO ENSALLE SLL”, CIF.  B36920247,  para  o  financiamento  da
programación das actividades da Sala Ensalle do 22 de novembro ao 8 de decembro do
2024 con cargo ao orzamento 2025, organizada por esta entidade; e autorizar e dispoñer o
devandito gasto con cargo á aplicación orzamentaria 3340.470.00.04 “TEATRO ENSALLE.
PROGRAMACIÓN DE TEATRO”, que figura no orzamento municipal vixente do Concello de
Vigo.

SEGUNDO- As condicións que rexirán a subvención serán as seguintes:

OBRIGAS DA  ENTIDADE

1. É de responsabilidade da Entidade :
1. A  organización  das  actividades  a  través  dun  equipo  de  profesionais

dirixidos e/ou supervisados pola ENTIDADE,
2. A  organización  integral  do  programa,   a  súa  ampla  difusión  e  a

dispoñibilidade dos  espazos,  e  solicitude,  de ser o caso, dos permisos
correspondentes para a utilización dos mesmos, solicitude de ocupación de
vía pública, cargas e descargas, instalación de elementos, etc.

3. Cumprimento do programa obxecto da subvención e o abono dos gastos
relativos  á  organización  da  actividade,  tanto  directos  como  indirectos
(contratacións,  produción,  dereitos de autor  derivados  da programación,
material de difusión, aluguer e uso de espazos de ser o caso, e demais
infraestruturas necesarias para o desenvolvemento efectivo da actividade).

2. Actuará como interlocutor único ante a CONCELLERÍA D. Pedro Martínez-Fresneda
Martínez , presidente da entidade.

3. Cumprir coas obrigas fiscais, así como das disposicións vixentes en materia laboral,
de Seguridade Social e de saúde e hixiene no traballo. 

4. Ter  incorporado  os  anagramas-logotipos  do  Concello  de  Vigo  nos  elementos  de
difusión da actividade subvencionada

5. Comunicar  á  CONCELLERÍA  as  modificacións  das  circunstancias  que
fundamentasen a concesión da subvención (art.11.d da Lei 9/2007 de subvencións
de Galicia), en particular os cambios ou cancelacións de elementos do proxecto de
actividades, obtención doutras subvencións, axudas ou recursos que modifiquen o
financiamento,  no  momento  en  que  teña  constancia  da  súa  dispoñibilidade  ou
efectividade, e en en todo caso, con anterioridade á xustificación da aplicación dada
aos fondos percibidos; co obxecto de determinar a oportunidade da autorización da
modificación ou substitución por outros programas, ou ben proceder á redución do
importe da subvención concedida ou reintegro.

A alteración das condicións tidas en conta para a concesión da subvención poderá
dar lugar á modificación da resolución de concesión (art.17.3 da citada Lei).

6. A concesión  da  subvención  á  ENTIDADE implica  a  súa  aceptación  das  obrigas
sinaladas na resolución de concesión e nas normativas citadas sobre subvencións;
particularmente  sobre  as  obrigas  sinaladas  nos  artigos  11  e  12,  xustificacións,
reintegros e subcontratación previstos na Lei 9/2007 do 13 de xuño de subvencións
de Galicia.

7. Responsabilizarse fronte a calquera dano que se cause a terceiros con ocasión do
desenvolvemento do programa e a ditos efectos  ter contratado e dispoñer  dunha
póliza  de  seguro  de  responsabilidade  civil  que  atenda  calquera  accidente  ou
incidencia que se puido producir en relación ao desenvolvemento do evento. Neste
sentido, A ENTIDADE presenta recibo do pagamento do seguro de responsabilidade
civil do período subvencionable.

OBRIGAS DO CONCELLO. MECANISMOS DE ASISTENCIA TÉCNICA
1. A tramitación  da subvención e xestión do pagamento  do importe da subvención

(5.000  €),  tras  o  cumprimento  dos  requisitos  de  xustificación  e  conformidades
necesarias.

MECANISMOS DE SEGUIMENTO DA SUBVENCIÓN. UNIDADE XESTORA
O centro xestor da subvención á ENTIDADE é a Área de Cultura do Concello de Vigo, a
través do Xefe do servizo de Xestión e Promoción Cultural, a  quen comunicará calquera
incidencia do proxecto subvencionado.

O  centro  xestor  ten  a  encomenda  de  comprobación  da  realización  das  actividades  do
proxecto  subvencionado  e  de  informar  sobre  a  adecuada  xustificación  da  subvención
poñendo de manifesto, expresamente, o cumprimento total do obxecto da subvención ou

aquelas  circunstancias  que  imposibiliten  a  aprobación  da  xustificación,  xunto  coa
conformidade dos documentos xustificativos presentados.

PAGAMENTO DA SUBVENCIÓN
O CONCELLO xestionará o pagamento á EMPRESA polo importe da subvención outorgada
ou  resultante,  trala  entrega  do  informe final  coa  rendición  da  conta  xustificativa;  previa
aprobación da achega pola Xunta de Goberno Local, emisión dos informes técnicos, e co
conforme do concelleiro-delegado da Área de Cultura.

A xustificación deberá facerse  coa presentación  na sede electrónica das facturas e
xustificantes  de  pago  efectivo correspondentes  ao gasto  do  proxecto  ou  actividade
ademáis deberá achegar un balance que abranga a totalidade do gasto ou unha certificación
na que se acredite que o programa ou actividade que  obxecto da subvención executouse
na súa totalidade e o seu custo final foi de XX.XXX euros.

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento  Administrativo Común das Administracións Públicas (LPAC), A ENTIDADE
está obrigada a relacionarse electrónicamente coas Administracións Públicas.  Xa que logo,
para proceder á xustificación do cumprimento da finalidade para a que se concede a sub-
vención e, no seu caso, da aplicación dos fondos recibidos, deberá achegar a conta xustifi-
cativa a través da sede electrónica do Concello de Vigo, por calquera dos mecanismos de
identificación  admitidos  na  mesma,  que  se  poden  consultar  no  enlace
https://sede.vigo.org/expedientes/usuarios/login.jsp?lang=ga.

De conformidade co artigo 32.2 do Regulamento da Lei Xeral de Subvencións a achega mu-
nicipal configúrase como un importe certo, entendendo que queda por conta do beneficiario
a diferencia de financiamento necesario para a total execución da actividade subvencionada,
debendo ser reintegrado en tal caso o financiamento público unicamente polo importe que
rebase o custo total da actividade.

A teor do disposto no art. 81 do Regulamento da Lei Xeral de Subvencións establécese o
emprego de medios electrónicos, informáticos e telemáticos para o procedemento de xustifi-
cación das subvencións, con indicación dos trámites que deberán ser cumprimentados por
vía electrónica, informática ou telemática e os medios electrónicos e sistemas de comunica-
ción utilizables, que deberán axustarse ás especificacións que se establezan por Orde do
Ministerio de Economía e Facenda (Orde EHA/2261/2007, do 17 de xullo, pola que se regula
o emprego de medios electrónicos, informáticos e telemáticos na xustificación de subven-
cións). A tal efecto, a entidade beneficiaria achegará a documentacion xustificativa por me-
dios electrónicos, informáticos e telemáticos (EIT), resultando esixible a aportación de factu-
ras electrónicas e/ou copias dixitalizadas compulsadas das facturas orixinais en papel.

Documentación a incluír na conta xustificativa:
• Solicitude de pagamento da subvención, tendo como límite o 11 de novembro de

2025
• Acreditar atoparse ao corrente das súas obrigas tributarias coa Axencia Tributaria,

Consellería de Facenda da Xunta de Galicia, Tesourería Xeral da Seguridade Social
e Concello de Vigo.

• Memoria  de  execución  e  avaliación  da  actividade  realizada,  que  xustificará  o
cumprimento das condicións impostas e a consecución dos obxectivos, que deberá
incluír como mínimo:

1. Programa con información sobre organización, patrocinio, colaboradores,
venda de entradas, etc.

2. Datos  sobre  os  participantes  nas  actividades,  número  e  perfil  dos
asistentes.

3. Memoria de prensa.
4. Relación  de  material  gráfico  e  de  difusión  contendo  os  logotipos  do

Concello de Vigo.
5. Reportaxe fotográfica.

 Memoria  económica  contendo  o  balance  detallado  coa  totalidade  dos  gastos  e
ingresos da actividade, con indicación dos acredores, conceptos facturados, datas de
emisión e importe; acreditados con documentos orixinais pola parte subvencionada.

 Cando as actividades fosen financiadas,  ademais de coa subvención,  con fondos
propios ou outras subvencións ou recursos,  deberá acreditarse na xustificación o
importe, a procedencia, data de ingreso e a aplicación de tales fondos ás actividades
subvencionadas.

 As facturas ordenadas segundo o concepto de gasto a que se atribúen e nas
que  figure  a  EMPRESA como entidade  destinataria,  deberán  recoller  o  seu
número  e  data,  CIF,  denominación  e  domicilio  social  do  emisor,  conceptos,
importes, IVE, etc. Estes xustificantes quedarán a disposición do Concello de
Vigo.  Non  se  admitirán  facturas  fotocopiadas  ou  compulsadas  nin  aquelas
que  non  reúnan  as  condicións  previstas  no  RD.  1619/2012,  de  30  de
novembro,  polo  que  se  regula  o  deber  de  expedir  e entregar  facturas  que
incumbe a empresarios e profesionais. 

 Nestas  facturas  computarase  o  gasto  acreditado,  deducindo  o  IVE,  agás  que
xustifique que está exenta de IVE. 

 So se considerá gasto realizado o efectivamente pagado con anterioridade a la
finalización do período de xustificación. En consecuencia, ademais das factu-
ras terá que acreditarse documentalmente a realización do pagamento dos
gastos. (art. 31.2 da Lei 38/2003, de 17 de novembro, Xeral de Subvencións, e
29.2 da Lei 9/2007, de 13 de xuño, de Subvencións de Galicia)

Gastos subvencionables:
Consideranse gastos subvencionables os realizados a partir do 15 de novembro do
2024  e que teñan como data límite dous meses posteriores a última das actividades
financiadas.

Consideraranse   gastos  subvencionables,  aqueles  que  respondan  directa  e
indubidablemente á natureza da actividade subvencionada, resulten estritamente necesarios
e se realicen dentro do prazo establecido para a execución do proxecto, quedando excluídos
os  custos  indirectos  imputables  á  actividade,  os  custos  de  funcionamento  ordinario  da
entidade,  os  de  atencións  protocolarias  e  representativas,  e  os  gastos  en  inversións  e
adquisicións de material, equipos e bens de natureza inventariable.
De conformidade co disposto no artigo 31.3 da Lei 38/2003 do 17 de novembro Xeral de
Subvencións,  cando o importe do gasto subvencionable supere as contías estableci-
das para o contrato menor (máis de 15.000 euros nos contratos de prestación do ser-

vizo) o beneficiario solicitará como mínimo tres ofertas  de diferentes provedores, con
carácter previo á prestación do servizo salvo que polas súas especiais características non
exista no mercado suficiente número de entidades que as realicen, presten ou subministren
ou que o gasto realizarase con anterioridade á subvención.  A elección entre as ofertas
presentadas deberá achegarse na xustificación ou no seu caso na solicitude de subven-
ción que se realizará consonte aos criterios de eficiencia e economía debendo xustificarse
expresamente na memoria a elección cando non recaída na proposta económica máis
favorable.

En ningún caso o custo de adquisición dos gastos subvencionables poderá ser superior ao
valor de mercado.

Non se contempla a posibilidade de subcontratación dos gastos derivados da execución do
programa subvencionado.

Importe total de subvencións ou axudas:
A subvención  do Concello  á EMPRESA é compatible  con outras  subvencións,  axudas,
ingresos ou recursos para a mesma finalidade procedentes de calquera outra administración
ou  de  entes  públicos  ou  privados,  nacionais,  da  Unión  Europea  ou  de  organismos
internacionais.

O  importe  das  subvencións  ou  axudas  percibidas  pola  EMPRESA  para  a  actividade
subvencionada en ningún caso poderá ser de tal contía que, illadamente ou en concorrencia
con outras subvencións,  axudas,  ingresos ou recursos,  supere o custo da actividade ou
obxecto subvencionados (art.17.3 da Lei 9/2007 de subvencións de Galicia).

XUSTIFICACIÓN DA SUBVENCIÓN
A axeitada  xustificación  da  subvención,  a  realización  da  actividade  subvencionada  e  o
cumprimento da finalidade que determinou a súa concesión será comprobada pola Área de
Cultura. Os técnicos da Área de Cultura emitirán informe ao respecto facendo constar, no
seu caso, todas aquelas circunstancias que poidan resultar relevantes en orde a considerar
incumprida ou defectuosamente cumprida a actividade subvencionada.
 
INFORMACIÓN E PUBLICIDADE 
A beneficiaria deberá facilitar toda a información que lle sexa requirida pola CONCELLERÍA
e pola Intervención Xeral Municipal, Tribunal de Contas e Consello de Contas, no exercicio
das súas funcións de fiscalización e control do destino das subvencións.

O CONCELLO publicará a concesión da subvención no portal de transparencia do Concello
e   comunicarallo  á  Base  de  Datos  Nacional  de  Subvencións  para  os  efectos  de  dar
cumprimento ao disposto nos artigos 18 da LXS e 8.1.c) da Lei 19/2013 de Transparencia,
Acceso á Información Pública e Bo Goberno.

REINTEGRO
Procederá ao reintegro das cantidades percibidas e a esixencia de xuros de demora desde o
pagamento da subvención até a data na que se acorde a procedencia do reintegro nos
casos do artigo 33 LSG.

De conformidade co artigo 32.2 do Regulamento da Lei Xeral de Subvencións a achega
municipal  configúrase  como  un  importe  certo,  entendendo  que  queda  por  conta  do
beneficiario a diferencia de financiamento necesario para a total execución da actividade
subvencionada, debendo ser reintegrado en tal caso o financiamento público unicamente
polo importe que rebase o custo total da actividade.
INFRACCIÓNS E SANCIÓNS
En canto ás infraccións e sancións en que poida incorrer a beneficiaria da subvención e o
procedemento para a súa apreciación e imposición, estarase ao disposto no título IV da Lei
9/2007, de 13 de xuño, de subvencións de Galicia, e na Lei 39/2015, do 1 de outubro, do
procedemento administrativo común das administracións públicas. 

PROTECCIÓN DE DATOS DE CARÁCTER PERSOAL
A beneficiaria  está  informada  de  que  os  seus  datos  e  os  do  seu  representante  serán
incorporados aos ficheiros municipais; de que a finalidade da súa recollida é a instrución do
procedemento para a concesión da subvención, a práctica das publicacións, comunicacións
e  notificacións  de  obrigado  cumprimento,  o  seguimento  e  comprobación  da  actividade
subvencionada e demais actuacións previstas na Lei de subvencións de Galicia, en orde á
conclusión do proceso de subvención, polo que a súa achega é obrigatoria.

Os ditos datos serán tratados e protexidos de acordo co previsto na Lei 39/2015, do 1 de
outubro,  do  procedemento  administrativo  común  das  administracións  públicas  e  na  Lei
Orgánica 3/2018,  do 13 de decembro,  de Protección de Datos Persoais  e  garantía dos
dereitos dixitais, sendo responsable do seu tratamento a Concellería de Cultura.

A beneficiaria poderá exercer os dereitos de acceso, rectificación, cancelación e oposición
ante a Concellería de Cultura do Concello de Vigo.

LEXISLACIÓN APLICABLE
A concesión  da  subvención  rexerase  pola  Lei  38/2003  do  17  de  novembro,  xeral  de
subvencións e o RD 887/2006, do 21 de xuño, polo que se aprobou o seu regulamento, nos
seus preceptos básicos; R.D.L. 2/2004, de 5 de marzo TRLRFL, Lei 7/1985, de 2 de abril
RBRL e demais lexislación básica do estado en materia de réxime local; a Lei 9/2007, de 13
de xuño de subvencións de Galicia;  os preceptos non básicos da Lei 38/2003 e do RD
887/2006; as  bases  de  execución  dos  vixentes  orzamentos  municipais  e  as  restantes
normas de dereito administrativo, e no seu defecto, as normas de dereito privado.

Será responsabilidade da entidade a correspondente xestión e autorización dos dereitos de
autor, ou de calquera outra obriga derivada do Real decreto-lexislativo 1/1996 do 12 de abril,
polo que se aproba o Texto refundido da lei de propiedade intelectual.

ACORDO
A Xunta de Goberno local aproba a proposta contida no precedente informe.

7(140).- PRÓRROGA DO CONTRATO  DO SERVIZO DE ORGANIZACIÓN E
XESTIÓN  DE  ELEMENTOS  PROMOCIONAIS  QUE  TERÁ  COMO  FIN  A
PROMOCIÓN TURÍSTICA DO DESTINO VIGO CON MOTIVO DA CELEBRACIÓN
DA FEIRA INTERNACIONAL DE TURISMO (FITUR)EXPTE. 8804/104.
Visto  o  informe  xurídico  de  data  5/02/2025  e  o  informe  de  fiscalización  do
19/02/2025, sométese a aprobación o informe-proposta do 29/01/2025, asinado pola
técnica do Servizo de Turismo e conformado pola concelleira-delegada, a concelleira
da  Área  de  Goberno  e  polo  concelleiro  da  Área  de  Goberno  de  Orzamentos  e
Facenda, que di o seguinte:

NORMATIVA DE APLICACIÓN.

• Lei 9/2017, do 8 de novembro, de contratos do Sector Público, pola que se traspoñen ao
ordenamento  xurídico  español  as  Directivas  do  Parlamento  Europeo  e  do  Consello
2014/23/UE e 2014/24/UE, do 26 de febreiro de 2014 (LCSP).

• Real decreto 1098/2001, de 12 de outubro, polo que se aproba o regulamento xeral da
Lei de contratos das Administracións Públicas (RLCAP), no que non se opoña ao Real
decreto lexislativo 3/2011.

• Lei 7/1985, do 2 de abril, reguladora das bases do réxime local (LBRL)
• Lei  39/2015,  de  1  de  outubro,  do  Procedemento  Administrativo  Común  das

Administracións Públicas (LPAC).
• Prego de cláusulas administrativas particulares  (PCAP) para a contratación do “servizo

de organización e xestión de elementos promocionais que terá como fin a promoción
turística do destino Vigo con motivo da celebración da Feira Internacional de Turismo
(Fitur)”

• Prego de prescricións técnicas (PPT) para a contratación do “servizo de organización e
xestión de elementos promocionais que terá como fin a promoción turística do destino
Vigo con motivo da celebración da Feira Internacional de Turismo (Fitur)”

Antecedentes

a) A Xunta de Goberno Local, na sesión ordinaria de 15 de decembro de 2024, acordou, entre
outros  asuntos,  adxudicar  a  ESMERARTE  INDUSTRIAS  CREATIVAS,  S.L.U. con  NIF
B27786045  o procedemento aberto  aberto  para a contratación do servizo de organización e
xestión de elementos promocionais que terá como fin a promoción turística do destino Vigo con
motivo da celebración da feira internacional  de turismo (FITUR) (8494-104) por un prezo de
51.425,00 euros, sendo a cota correspondente ao IVE de 8.925,00 euros, con  3 prórrogas de
dous meses de duración (do 1 de decembro do ano en curso ata o 31 de xaneiro do seguinte)

b) En data 15.12.2023 e 16.12.2023 formalizouse o contrato administrativo. 

c)  En data  26.01.24  a  Xunta  de  Goberno Local  acorda  na sua sesión  ordinaria  a  primeira
prorroga do contrato do servizo de organización e xestión de elementos promocionais que terá
como fin a promoción turística do destino Vigo con motivo da celebración da Feira Internacional

de Turismo.

CONSIDERACIÓNS XURÍDICAS

I.-  O contrato do servizo de organización e xestión de elementos promocionais que terá como fin
a promoción turística do destino Vigo con motivo da celebración da Feira internacional de turismo
(FITUR)  (8494-104)  actualmente  vixente,  determina  que  o  contrato  comezara  o  día  da  súa
sinatura debendo rematar o 31 de xaneiro de 2025 e contemplan tres prórrogas de dous meses
de duración (do 1 de decembro do ano en curso ata o 31 de xaneiro do seguinte).

Así mesmo o prego de cláusulas administrativas particulares (PCAP) que rexe o contrato prevé
na cláusula 4. f das follas de especificacións do contrato tres prórrogas do contrato de dous
meses de duración (do 1 de decembro do ano en curso ata o 31 de xaneiro do seguinte). E a
cláusula 7.3 do PCAP, conforme o artigo 29 da LCSP sinala que as prórrogas son obrigatorias
para o adxudicatario sempre que medie acordo expreso da Xunta de Goberno do Concello de
Vigo, e se lle notifique con dous meses de antelación a finalización do prazo da duración do
contrato. Quedando exceptuados da obriga de preaviso os contratos cuxa duración fora inferior a
dous meses.

Neste senso cómpre sinalar que a prórroga do prazo de duración outórgase co fin de que o
contratista execute a prestación contratada outra vez, por un novo período (anual) e durante o
prazo de execución previsto no prego (1.12.2025 ata 31.01.2026).

II.-  A  actual  empresa  adxudicataria  ESMERARTE  INDUSTRIAS  CREATIVAS,  S.L.U  no
transcurso do período contractual desenvolveu os traballos de acordo ós criterios marcados no
prego  de condicións técnicas, de xeito satisfactorio. 

Os traballos a realizar pola empresa adxudicataria consistiron nas seguintes actuacións:

• Creatividade,  deseño  e  produción  do  acto  de  presentación,  así  como  o  vídeo
promocional do destino Vigo en Fitur,  unha reportaxe fotográfica e a gravación en
streaming do acto de presentación.

• Campaña dixital en RRSS.
• Promoción de Vigo gastronómico.
• Elementos promocionais  para a entrega á delegación que participe en Fitur. 

III.- A prórroga resulta da necesidade de dar continuidade ao servizo de organización e xestión
de elementos promocionais que terá como fin a promoción turística do destino Vigo con motivo
da  celebración  da  Feira  Internacional  de  Turismo  (Fitur),  servizo  que  se  atopa  ligado  as
competencias  municipais  en  materia  de  promoción  turística  da  Lei  7/1985,  do  2  de  abril,
reguladora das bases de Réxime Local  art 25,2.h) ” e segundo dispón  o artigo 80.2.n da Lei
5/1997, do 22 de xullo, de Administración Local de Galicia, as actividades e instalacións culturais
e deportivas, a ocupación do tempo libre e o turismo. 

IV.-  Os créditos  para financiar  a  prórroga obtéñense da minoración  da partida orzamentaria
4320.2279900  “Organización  e  loxística  de  ferias”  sendo  necesario  realizar  documentos
económicos  por importe de  51.425,00 euros.  Coa seguinte distribución de anualidade. 

Período Importe € Aplicación  Orzamentaria
01/12/2025 a 31/12/ 2025 19.320,37€ 4320.2279900
01/01/2026 a 31/01/2026 32.104,63€ 4320.2279900

Polo anteriormente exposto e, conforme establece LCSP 9/2017 do 8 de novembro , proponse a
Xunta  de  goberno Local  previo  informe xurídico  e  de  intervención  da  seguinte  proposta  de
acordo.

Primeiro:  Acordar a  segunda  prórroga  anual  do  contrato  servizo  de  organización  e
xestión de elementos promocionais que terá como fin a promoción turística do destino
Vigo con motivo da celebración da Feira internacional de turismo (FITUR) coas seguintes
condicións:

• Prezo do contrato:  42.500,00 euros, sendo a cota correspondente ao IVE de
8.925,00 euros o que fai un prezo total de 51.425,00 euros.

• Prazo de execución do contrato; do 01 de decembro de 2025 ao 1 de xaneiro de
2026.

Segundo: Autorizar  o  gasto  por  un  importe  de  51.425,00  euros  necesario  para
desenvolver  as  prestacións,  con  cargo  a  partida  orzamentaria  4320.2279900
“Organización e loxística de ferias”, coa seguinte distribución de anualidades.  

Período Importe €
aplicación

orzamentaria
01/12/2025 a 31/12/ 2025 19.320,37€ 4320.2279900
01/01/2026 a 31/01/2026 32.104,63€ 4320.2279900

Terceiro: Notificar  o  acordo  de  segunda  prórroga  a  empresa  ESMERARTE  INDUSTRIAS
CREATIVAS, S.L.U. con NIF B27786045, nos termos establecidos no art. 43 da Lei 39/2015, de
réxime xurídico das administracións públicas, con indicación expresa de que contra o mesmo
poderán interpoñer recurso de reposición, ante o órgano que a dita,  no prazo  dun mes ou
recurso contencioso administrativo ante a Xurisdición Contencioso Administrativa de Vigo no
prazo de dous meses, ámbolos dous prazos  contados a partir do día seguinte a recepción da
notificación do acordo, de conformidade cos art. 123 e 124 da Lei 39/2015, de RXAP  e 8.1 e
46.1   da  Lei  29/1998,  de  13  de  xullo,  reguladora  da  xurisdición  contencioso administrativa.
Porén,  interposto  o  recurso  de  reposición  non  poderá  interpoñer  recurso  contencioso-
administrativo ata que sexa resolto expresamente o primeiro ou  se produza a súa desestimación
presunta polo transcurso do prazo máximo dun mes establecido para ditar e notificar resolución.

ACORDO
A Xunta de Goberno local aproba a proposta contida no precedente informe.

8(141).- PROXECTO  DE  CONVENIO  COA  ASOCIACIÓN  VECIÑAL  E
CULTURAL DE LAVADORES PARA O DESENVOLVEMENTO DUN PROGRAMA
DE DINAMIZACIÓN INFANTIL E XUVENIL “ESPACIO DE OCIO DE LAVADORES
2025”. EXPTE. 10082/336.
Visto o informe xurídico de data 14/01/2025 e o informe de fiscalización de data
18/02/2025, sométese a aprobación o informe-proposta do 13/01/2025, asinado polo
técnico  medio  de  actividades  culturais  e  educativas,  a  concelleira-delegada   de
Xuventude e polo concelleiro da Área de Goberno de Orzamentos e Facenda, que di
o seguinte:

Segundo  a  lei  27/2013,  de  27  de  decembro,  de  racionalidade  e  sustentabilidade  da
Administración  Local,  establece no artigo  primeiro apartado oito  a redacción que terá o
artigo  25,  mantendo   entre  as  competencias  do  municipio:  “Promoción  do  deporte  e
instalacións deportivas e de ocupación do tempo libre” .

O obxecto do presente Convenio é formalizar, para os efectos previstos no artigo 22.2.a) de
a Lei 58/2003, do 17 de novembro, Xeneral de Subvencións, a concesión directa por parte
do  Concello  de  Vigo  á  ASOCIACIÓN  VECIÑAL,  CULTURAL  E  DEPORTIVA  DE
LAVADORES   dunha subvención nominativa consistente nunha axuda económica para o
desenvolvemento das actividades de dinamización infantil e xuvenil para nenos e nenas de
educación primaria (6 a 12 anos) e a realización de actividades lúdicas en espazos de lecer
educativo destinados a rapaces e rapazas da cidade de Vigo e ás súas familias, co obxecto
de potenciar o desenvolvemento mental, psicomotor, afectivo e sensorial de nenos e nenas,
así como fomentar a participación nos distintos ámbitos da sociedade.O presente convenio
está relacionado coa ocupación do tempo libre de nenos e nenas do municipio, polo que a
Administración Local en base á citada lei, ten competencias propias para tal fin. 

Dende a Concellería de Xuventude prantexamos a sinatura dun convenio de colaboración
entre  o  Concello  e  o  Asociación  Veciñal,  Cultural  e  Deportiva  de  Lavadores,  para  o
desenvolvemento  de  actividades  de  dinamización  infantil  e  xuvenil  dende  o 21  de
novembro de 2024 ao 20 de novembro de 2025.

O Asociación Veciñal,Cultural e Deportiva de Lavadores vén colaborando coa Concellería de
Xuventude dende 2001 na realización de actividades.

O  obxecto  do  presente  convenio  é  desenvolver  un  PROGRAMA DE  DINAMIZACIÓN
INFANTIL E XUVENIL no que se refire ao desenvolvemento de actividades lúdicas regulares
en espazos de lecer educativo destinados a rapaces e rapazas da cidade de Vigo e ás súas
familias,  co  obxecto  de  potenciar  o  desenvolvemento  mental,  psicomotor,  afectivo  e
sensorial  de nenos e nenas, así como fomentar a participación nos distintos ámbitos da
sociedade.

Este  programa  será  levado  a  cabo  nas  instalacións  da  asociación,  axeitadas  para  o
desenvolvemento do mesmo, por contar cun espazo de zona axardinada ao aire libre que
facilita o desenvolvemento de ditas actividades.

Que na devandita actividade a subvencionar e na subvención mesma concorren singulares
circunstancias  de  interese  público  e  social  polo  que  o  Concello  de  Vigo,  a  través  da
Concellaría de Xuventude, decide apoiar a realización destas actividades.

Que  o Asociación  Veciñal,  Cultural  e  Deportiva de Lavadores  é  a única  entidade que
desenvolveu  en  Lavadores  este  programa  de  dinamización  infantil  e  xuvenil  dun  xeito
continuado  dende  o  ano  2001,  contando  Cun  espazo  axeitado  e   con  capacidade
organizativa  para  afrontar  esta  actividade  que  ten  un  claro  interese  publico  e  zonal,
figurando no orzamento do presente ano unha partida nominativa específica 3370.489.00.02
cunha dotación de 28.000,00 €, destinada a tal fin. 

Que a presente  subvención  intégrase dentro do Plan Estratéxico de Suvencións  para o
periodo 2024-2026 aprobado pola Xunta de Goberno Local de 8 de marzo e rectificado polo
acordo de 15 de marzo e contribúe aos obxectivos do devandito Plan. Tales obxectivos, son
a mellora das condicións de vida de todas as persoas que residen na cidade e, polo tanto,
da infancia,  da mocidade,  dos  estudantes,  dos maiores,  dos xubilados,  das persoas en
situación de necesidade ou de exclusión social, das persoas vítimas de violencia de xénero,
das  persoas  que  emprenden  unha  actividade  económica  ou  que  precisan  axudas  para
acadar un emprego, das asociacións, dos clubs deportivos e, en xeral, da cidadanía viguesa
e, polo tanto, da cidade de Vigo.

Dadas  as  características  desta  actividade,  así  como  o  lugar  no  que  se  desenvolve,  o
Concello de Vigo entende que a organización da mesma debe recaer na entidade que a ven
executando dende fai  dezaseis  anos,  cos seguintes horarios:  de luns a venres,  en días
hábiles, en horario comprendido entre as 16:00 e 20:00 hs. En xuño, a partir das vacacións
escolares e en xullo, o horario será de 09:30 a 13:30 h, excepto o mes de agosto que non se
prestará o servizo.

A asociación Veciñal, Cultural e Deportiva de Lavadores destinará á actividade un mínimo de
dúas persoas  que traballarán en equipo diariamente e de forma conxunta, non podendo por
seguridade dos menores asistentes , estar unha sola persoa en ningún momento en que se
desenvolva a actividade.  Este persoal contará coa titulación de Monitor/a de Tempo Libre  e
un/ unha  deles/as con formación en Grao nalgunha das áreas sociais.

Por  todo  elo  proponse  a  necesidade  da  sinatura  dun  convenio  de  colaboración  para  a
xestión  do  programa  de  dinamización  infantil  e  xuvenil  en   Lavadores  dende  o 21  de
novembro de  2024  ao  20 de  novembro  de  21025. Esta  subvención   cun importe  de
28.000,00 € establécese a través dun convenio coa Asociación Veciñal, Cultural e Deportiva
de Lavadores.

A normativa aplicable está de acordo co disposto nos artigos 28.1 da Lei 38/2003, de 17 de
novembro,  xeral  de  subvencións  e  26.1  da  Lei  9/2007,  o  convenio  será  instrumento
adecuado para canalizar as subvencións previstas nominativamente nos orzamentos xerais

do estado o das corporacións locais, sen perxuizo do que a este respecto estableza a súa
normativa reguladora.

 Cómpre subliñar que dita entidade é unha das  tres  coas que a Concellería de Xuventude
asinará convenios para o desenvolvemento de actividades de dinamización infantil e xuvenil
na cidade de Vigo.

PROXECTO DE CONVENIO DE COLABORACIÓN ENTRE O CONCELLO DE VIGO E
ASOCIACIÓN  VECIÑAL,  CULTURAL  E  DEPORTIVA  DE  LAVADORES  PARA    O  
DESENVOLVEMENTO DE ACTIVIDADES DE DINAMIZACIÓN INFANTIL E XUVENIL .

REUNIDOS

Dunha  parte,  dona YOLANDA AGUIAR CASTRO na  súa  calidade  de  CONCELLEIRA-
DELEGADA DA ÁREA DE GOBERNO DE POLÍTICA SOCIAL, TURISMO E XUVENTUDE
DO CONCELLO DE VIGO,  na representación legal  do mesmo, en virtude do  acordo da
Xunta  de  Goberno  Local  do  22  de  xuño  de  2023  que  aproba  o  texto  consolidado  de
competencias da XGL nos concelleiros/as delegados/as de área e nos demais delegados/as de
competencias; con enderezo na Praza do Rei, nº 1, CP 36202, no exercicio das facultades e
demáis funcións que lle foron concedidas por razón do seu cargo.

Doutra,  D.  MANUEL  COSTAS  RODRÍGUEZ, con  DNI:  35925242R,  en  calidade  de
presidente da  ASOCIACIÓN VECIÑAL, CULTURAL E DEPORTIVA DE LAVADORES (en
adiante A ASOCIACIÓN), con CIF: G36633618 e enderezo social na Rúa Ramón Nieto, nº
302, Vigo, en representación da mesma, segundo resulta da documentación que figura no
expediente 9645-336.

Recoñecéndose mutuamente os comparecentes a plena capacidade legal necesaria para o
outorgamento do presente convenio. 

MANIFESTAN

I.- Que a entidade Asociación Veciñal, Cultural e Deportiva de Lavadores é unha asociación
sen ánimo de lucro que ten entre os seus obxectivos a defensa da calidade de vida dos/as
veciños e veciñas en todos os seus eidos, a consecución dos medios materiais,  sociais,
culturais e deportivos que fagan da parroquia de Lavadores un lugar digno onde vivir  e
convivir. 

Estes obxectivos concordan co desenvolvemento do programa de dinamización infantil  e
xuvenil  que propoñen e coinciden cos da Concellaría de Xuventude no que se refire ao
desenvolvemento  de  actividades  lúdicas  regulares  en  espazos  de  lecer  educativo
destinados  a  rapaces  e  rapazas  da  cidade  de  Vigo  e  ás  súas  familias,  co  obxecto  de
potenciar o desenvolvemento mental, psicomotor, afectivo e sensorial de nenos e nenas, así
como fomentar a participación nos distintos ámbitos da sociedade.

II.- De conformidade cos artigos 25.1. e 25.2. l) e m) dá Lei 7/1985 de 2 de abril reguladora
dás Bases do Réxime Local, e co artigo 80 dá lei de Galicia 5/1997, de 22 de xullo, de

Administración Local de Galicia, o municipio, para a xestión dos seus intereses e no ámbito
das  súas  competencias,  pode  promover  actividades  e  prestar  os  servizos  públicos  que
contribúan a satisfacer as necesidades e aspiracións da comunidade veciñal, exercendo en
todo caso, como competencias propias, nos termos da lexislación estatal e autonómica, nas
materias de promoción do deporte, da cultura e na da ocupación de tempo libre.

III.-  Que o Concello  de Vigo,  a través da Concellería de Xuventude,   ten entre os seus
obxectivos  a  dinamización  xuvenil,  así  como  o  potenciar  a  participación,  apoiando
iniciativas xuvenís e das entidades prestadoras de servizos á xuventude.

Que  unha  das  liñas  de  acción  empregadas  para  cumprir  os  obxectivos  citados  é  a
potenciación de espazos lúdicos para nenas e nenos onde se poida combinar tempo de
lecer, diversión e desenvolvemento persoal integral a través do xogo, a cal ven a coincidir
coa proposta que realiza a ASOCIACIÓN, referida ao desenvolvemento da actividade de
dinamización  infantil  e  xuvenil,  polo  que  considerase  conveniente  a  concesión  da
subvención solicitada, tendo en conta que a actividade proposta na solicitude de subvención
é,  como sinala  García de Enterría,  “a actividade xurídica da Administración pública  que
comporta o outorgamento de auxilios directos ou indirectos para servizos ou actividades que
complementan ou suplen os atribuídos ó ente público”.   

IV.- Por todo elo, o Concello de Vigo no seu vixente orzamento, na aplicación orzamentaria
3370.489.00.02,  prevé  nominativamente  a  concesión  dunha  subvención  por  importe  de
28.000 euros, a favor da ASOCIACIÓN.

V.-  Que  a  ASOCIACIÓN  non  está  incursa en  prohibición  para  ser  beneficiaria  das
subvencións  obxecto  da  Lei  de  subvencións  de  Galicia,  achase  ao  corrente  das  súas
obrigas  tributarias e fronte a Seguridade Social  e  non ten débedas pendentes con este
Concello  de  Vigo,  segundo  resulta  das  declaracións  responsables  e  certificacións  que
figuran no expediente administrativo tramitado a estes efectos.

VI.-  A presente  subvención  intégrase dentro  do Plan Estratéxico  de Suvencións  para  o
periodo 2024-2026 aprobado pola Xunta de Goberno Local de 8 de marzo e rectificado polo
acordo de 15 de marzo e contribúe aos obxectivos do devandito Plan. Tales obxectivos, son
a mellora das condicións de vida de todas as persoas que residen na cidade e, polo tanto,
da infancia,  da mocidade,  dos  estudantes,  dos maiores,  dos xubilados,  das persoas en
situación de necesidade ou de exclusión social, das persoas vítimas de violencia de xénero,
das  persoas  que  emprenden  unha  actividade  económica  ou  que  precisan  axudas  para
acadar un emprego, das asociacións, dos clubs deportivos e, en xeral, da cidadanía viguesa
e, polo tanto, da cidade de Vigo.

VII.-  Toda vez  que,  de  acordo  co  disposto  nos  artigos  28.1  da  Lei  38/2003,  de  17  de
novembro, xeral de subvencións e 26.1 da Lei 9/2007 de subvencións de Galicia o convenio
será  o  instrumento  xurídico  habitual  para  canalizar  as  subvencións  previstas
nominativamente  nos  orzamentos  municipais,  os  intervenientes,  conclúen  o  presente
convenio ao fin de regular os termos da concesión, con arranxo as seguintes, 
 

CLÁUSULAS

PRIMEIRA.- OBXECTO DO CONVENIO 

O obxecto do presente Convenio é formalizar, para os efectos previstos no artigo 22.2.a) de
a Lei 58/2003, do 17 de novembro, Xeneral de Subvencións, a concesión directa por parte
do  Concello  de  Vigo  á  ASOCIACIÓN  dunha  subvención  nominativa  consistente  nunha
axuda económica para o desenvolvemento das actividades de dinamización infantil e xuvenil
para nenos e nenas de educación primaria (6 a 12 anos) e a realización de actividades
lúdicas en espazos de lecer educativo destinados a rapaces e rapazas da cidade de Vigo e
ás súas familias, co obxecto de potenciar o desenvolvemento mental, psicomotor, afectivo e
sensorial  de nenos e nenas, así como fomentar a participación nos distintos ámbitos da
sociedade.

SEGUNDA.- COMPROMISOS DAS PARTES

A  ASOCIACIÓN  comprométese  a   desenvolver  as  funcións  e  accións  previstas  neste
convenio  e, concretamente, a:

1.-  Desenvolver  as  actuacións  recollidas  na  cláusula  primeira  deste  convenio,  e  que
constitúen o seu obxecto.

2.-  Ofrecer un espazo de lecer educativo estable e gratuíto, para rapaces e rapazas de
educación primaria,con idades comprendidas entre os 6 e 12 anos, no inmoble denominado
Villa Galicia, na rúa Ramón Nieto núm. 302, de acordo co programa presentado, de luns a
venres en horario  16:00 e 20:00 horas agás nas vacacións de verán que será de 9:30 a
13:30 horas.

3.- Destinar á actividade un mínimo de dúas persoas, que traballarán en equipo diariamente
e de forma conxunta, non podendo por seguridade dos menores asistentes, estar unha sola
persoa en ningún momento en que se desenvolva a actividade.

3.- Promover o desenvolvemento cognitivo, psicomotor, afectivo e social das nenas e nenos
destinatarios a través do xogo e de actividades lúdicas.

4.- Favorecer a participación e a integración social das persoas destinatarias, así coma das
súas familias.

5.- Facilitar a adquisición de normas e hábitos saudables e de convivencia entre os persoas
destinatarias, así como o desenvolvemento máximo de habilidades e capacidades persoais
e grupais.

6.-  Posibilitar  o  coñecemento  da  cultura  e  da  lingua  galega,  a  historia  da  cidade  e  os
recursos dos que dispón.

7.- Procurar a conciliación da vida laboral e familiar axustando os horarios das actividades
ás necesidades e características específicas das familias do contorno.

8.- Fomentar a educación en igualdade de oportunidades entre nenas e nenos así como
promover a coeducación para previr a violencia de xénero.

Pola  súa  banda,  o  CONCELLO  DE  VIGO,  a  través  da  Concellería  de  Xuventude,
comprométese a:

1º.-  Garantir  a prestación adecuada das actividades de dinamización infantil  a través da
supervisión  das  mesmas  polo  persoal  técnico  do  Servizo  de  Xuventude,  que  será  o
encargado do seguimento da execución  do convenio, así como certificar o seu cumprimento
unha vez rematadas as actividades obxecto do mesmo.

2º.- Conceder directamente á ASOCIACIÓN unha subvención por importe de 28.000 €, co
obxecto de  coadxuvar ao financiamento da actividade de dinamización infantil no ano 2025.

TERCEIRA.- VIXENCIA DO CONVENIO

O presente convenio enténdese vixente e sorte efectos desde o 21 de novembro de 2024
ao 20 de novembro de 2025, polo que ten efectos retroactivos a dita data desde o día da
súa firma. 

O presente convenio non será prorrogable.

CUARTA.- ORZAMENTO E FINANCIAMENTO

A memoria económica que se achega ao presente convenio, presentado pola ASOCIACIÓN
incorpora o presuposto xeral de gastos do programa obxecto do mesmo, polo importe total
de 37.390,17 TRINTA E SETE MIL TRESCENTOS NOVENTA EUROS CON  DEZASETE
CÉNTIMOS).

O  Concello  de  Vigo  financiará  os  gastos  que  se  deriven  do  presente  convenio  de
colaboración coa
cantidade de 28.000,00 € (vinte e oito mil euros).

Este  financiamento  realizarase  con  cargo  á  aplicación  presupostaria  3370.489.00.02
Subvención espazo de ocio infantil de Lavadores o  vixente presuposto municipal.   

QUINTA.- RECURSOS HUMANOS E INEXISTENCIA DE RELACIÓN LABORAL

A ASOCIACIÓN deberá destinar á actividade un mínimo de dúas persoas, que traballarán
en equipo diariamente e de forma conxunta,  non podendo por seguridade dos menores
asistentes, estar unha sola persoa en ningún momento en que se desenvolva a actividade.
Este persoal contará coa titulación de Monitor/a de Tempo Libre  e un/ unha  deles/as con
formación en Grao nalgunha das áreas sociais.

De conformidade co esixido no artigo 13.5 de a Lei Orgánica 1/1996 de Protección Xurídica
do Menor,  modificado por a lei  26/2015,  de 28 de xullo,  de modificación do sistema de

protección á infancia e á adolescencia, non poderán adscribirse á execución das actividades
obxecto  deste  convenio  os  profesionais  que  fosen  condenados  por  sentenza  firme por
delitos contra a liberdade e indemnidad sexual. 

A tales efectos,  estarase ao disposto en artigo 9 do Real  Decreto 1110/2015,  do 11 de
decembro (BOE non 312 do 30 de decembro), polo que se regula o Rexistro Central de
Delincuentes Sexuais.

A documentación da acreditación destes antecedentes penais deberán ser entregados ao
Concello antes de que os traballadores teñan contacto cos/as menores.

A subscrición  do presente convenio  non implicará  relación laboral  ou de calquera  outra
natureza entre as persoas ou profesionais que desenvolvan as actuacións subvencionadas
que constitúen o obxecto do mesmo, de tal xeito que, por este concepto, non se lle poderá
esixir  responsabilidade ningunha directa nin subsidiaria ó  Concello  de  Vigo.  A
ASOCIACIÓN  será a única responsable  dos  custos  salariais,  incluída  a  cotización
empresarial á Seguridade Social por todos os conceptos.

SEXTA.- XUSTIFICACIÓN DA ACTIVIDADE SUBVENCIONADA

O prazo  de  xustificación finalizará  o  20  de  novembro  de  2025. Transcorrido  o  prazo
establecido de xustificación sen presentarse esta ante o órgano administrativo competente,
este  requirirá  ao  beneficiario  para  que  no  prazo  improrrogable  de  quince  días  sexa
presentada aos efectos previstos neste Capítulo. A falta de presentación da xustificación no
prazo  establecido  neste  apartado  levará  consigo  a  esixencia  do  reintegro  e  demais
responsabilidades  establecidas  na  Lei  Xeral  de  Subvencións.  A  presentación  da
xustificación no prazo adicional establecido neste apartado non eximirá ao beneficiario das
sancións  que,  conforme  á  Lei  Xeral  de  Subvencións,  correspondan  (Art.  70  do  RD
887/2006). 

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento Administrativo Común das Administracións Públicas (LPAC), a ASOCIACIÓN
está obrigada a relacionarse de forma electrónica coas Administracións Públicas. 

Para  proceder  á  xustificación  do cumprimento  da finalidade  para  a que se concedeu  a
subvención 
e, no seu caso, da aplicación dos fondos recibidos, deberá achegar a conta xustificativa a
través  da  sede  electrónica  do  Concello  de  Vigo,  por  calquera  dos  mecanismos  de
identificación admitidos na sede electrónica https://sede.vigo.org e incluirá unha relación de
todos os xustificantes de pagamento dos gastos efectuados.

A beneficiaria deberá  xustificar o cumprimento da finalidade para a que se concedeu a
subvención e, no seu caso, da aplicación dos fondos recibidos.

A xustificación dos fondos efectuarase segundo a modalidade de conta xustificativa con
entrega de xustificantes de gasto, e conterá con carácter xeral a seguinte documentación:

https://sede.vigo.org/

a)  Memoria  de  actuación xustificativa  do  cumprimento  das  condicións  impostas  na
concesión  da  subvención,  con  indicación  das  actividades  realizadas  e  dos  resultados
obtidos.
b) Memoria económica xustificativa do custe das actividades realizadas, que incorporará:

• Balance  económico  con  detalle  dos  gastos  e  ingresos  finais  e  desviacións  con
relación ao orzamento inicial.

• Relación  numerada  de  todos  e  cada  un  dos  documentos  xustificativos  que  se
acheguen con especificación da súa data de emisión, provedor, obxecto facturado,
importe total do documento, data e forma de pagamento.

• Facturas electrónicas e/ou copias dixitadas compulsadas das facturas en papel.
• As facturas deberán recoller o número de CIF, a data, número de factura e o IVE. Os

documentos  xustificativos  haberán  de  estar  datados  no  período  obxecto  deste
convenio. As facturas cumprirán os requisitos establecidos para súa expedición no
RD 1619/2012 de 30 de novembro polo que se regulan as obrigas de facturación ou
as  normas  sobre  a  facturación  electrónica  equivalentes.  Nestas  facturas  se
computará o gasto acreditado deducindo o IVE, salvo que se xustifique a exención
de  dito  imposto.  As  facturas  ou  minutas  por  prestación  de  servizos  profesionais
deberán  conter  os  mesmos elementos  que  os  especificados  para  as  facturas  e,
tratándose de persoas físicas, conterán a correspondente retención fiscal.

• De existiren, relación detallada de outros ingresos ou subvencións que financiaron a
actividade, acreditando o seu importe, procedencia e a aplicación dos ditos fondas
ás actividades subvencionadas.

SÉTIMA.- DIFUSIÓN DA ACTIVIDADE

A ASOCIACIÓN debe dar a adecuada publicidade ao financiamento municipal da actividade
subvencionada previa conformidade do Servizo de Xuventude. 

O nome e anagrama do Concello de Vigo figurará, de forma visible, en todas as actividades
que  se  realicen  en  execución  do  presente  Convenio,  así  como  nos  medios  que  se
empreguen para a súa difusión.  Ao mesmo tempo, na difusión e publicidade que se faga en
calquera das actividades levadas a cabo no marco deste convenio,  destacarase en lugar
preeminente a colaboración económica deste Concello.

A  información  sobre  as  actividades  especialmente  en  carteis  e  programas  estará
integramente en idioma galego.

OITAVA.- PAGO DA SUBVENCIÓN

O pago da subvención realizarase previa xustificación por parte da entidade beneficiaria.
Co obxecto  de facilitar  á  entidade  o pago de salarios  de persoal  e  seguros sociais  do
mesmo,  e  tendo  en  conta  que  se  trata  dunha  entidade  sen  ánimo  de  lucro  e  cunha
economía limitada, o pago dos gastos derivados do presente convenio realizarase en dous
prazos,  cada un por importe do cincuenta por cento (50%) da cantidade consignada na
aplicación presupostaria 3370.489.00.02.

• A primeira das entregas efectuarase a firma do presente convenio por importe de
catorce mil euros (14.000 €).

• O 50% restante por importe catorce mil euros (14.000€), abonarase á finalización do
mesmo, previa certificación de cumprimento. 

Debido  ás  razóns  anteriormente  descritas,  non  se  establecen  réxime  de  garantías  dos
fondos entregados. 

Para  poder  realizar  o  pagamento  anticipado  previsto  será  necesario  que  a  Asociación
beneficiaria presente previamente unha declaración responsable de non estar incursa en
ningunha das prohibicións e/ou circunstancias indicadas no artigo 34.4 da Lei 38/2003, de
17 de novembro, xeral de Subvencións, como impeditivas para a realización de pagamentos
anticipados a beneficiarios de subvencións. 

Antes de proceder ao pagamento da subvención a beneficiaria  deberá acreditar  estar  ó
corrente no pagamento das súas obrigas fiscais e para coa seguridade social  e non ser
debedor por resolución de procedencia de reintegro, o que poderá realizar por medio dunha
declaración responsable, ao abeiro do artigo 31.7 da Lei 9/2007 de Subvencións de Galicia.

NOVENA.- SUBCONTRATACIÓN

A entidade beneficiaria da subvención poderá subcontratar ata un porcentaxe do 75 por 100
do importe da actividade subvencionada cos límites e obrigacións establecidos no artigo 29
da Lei 38/2003 xeral de subvencións.

Non poderán ser subcontratista as persoas ou entidades a que se refire o apartado 7 do
artigo 27 da Lei 

DÉCIMA.- GASTOS SUBVENCIONABLES

Conforme á Lei 38/2003, de 17 de novembro, Xeral de Subvencións (LXS) no seu art. 31.1
consideraranse gastos a subvencionar os que de xeito indubitado respondan a natureza da
actividade subvencionada e se realicen no prazo comprendido entre o 21 de novembro  de
2024 e o 20 de novembro de 2025. O IVE soportado, que deberá constar desgalgado, será
a subvencionar  cando o beneficiario non poida deducilo, recuperalo ou compensalo.

Serán gastos directos a subvencionar os que figuran a continuación: 

a) As retribucións do persoal directamente vinculado ao desenvolvemento das actividades
establecido na cláusula quinta do presente convenio.

b)  A  contratación  dos  servizos  necesarios  para  a  realización  das  actividades  de
dinamización e o resto de actividades subvencionadas.

c) Os seguros de accidentes e de responsabilidade civil  que cubran estas continxencias
para os  nenos e nenas e  persoas participantes nas actividades

d) Os gastos de comunicación, publicidade e difusión das actividades.



CONCELLO DE VIGO

    Expte. 1853/1102

En  relación  cos  gastos  indirectos  ou  gasto  xerais  da  Asociación  (alugueres,  enerxía
eléctrica, auga, calefacción, teléfono, Internet, e outros gastos como material de oficina e
limpeza), imputaranse á actividade subvencionada na parte que razoablemente corresponda
e na medida en que estean relacionados de maneira indubitada e se realicen no período no
que se desenvolva a actividade.

Os gastos indirectos non poden superar o 10% do presuposto que presenta a Asociación
para o desenvolvemento das actividades.

Os gastos financeiros, os gastos de asesoría xurídica ou financeira, os gastos notariais e
rexistrais  e  os  gastos  periciais  non  poderán  ser  considerados  gastos  indirectos  sendo
subvencionable  solo  en  caso  que  se  traten  de  gastos  directamente  relacionados  coa
actividade  subvencionada  e  sexan  imprescindibles  para  a  adecuada  preparación  ou
execución da mesma.
 
Os gastos que se subvencionan neste Convenio corresponderán a gastos correntes non
admitíndose os gastos de investimento en bens de equipos. 

Cando o importe do gasto a subvencionar supere as contías establecidas na Lexislación de
contratos para o contrato menor, o beneficiario deberá solicitar como mínimo tres ofertas de
diferentes provedores, salvo que non exista mercado para ditas contratacións.

Non  serán  admisibles  xustificacións  de  gastos  realizados  para  o  cumprimento  de  fins
distintos  dos  do  proxecto  subvencionado,  e  só  admitiranse  as  xustificacións  de  gastos
realizados dentro do prazo de execución establecido no parágrafo primeiro. 

En virtude do art. 33 da LXS, o Concello de Vigo, poderá comprobar o valor de mercado dos
gastos subvencionados empregando un ou varios dos medios taxados no referido artigo. 

De conformidade co art. 30.4 da citada lei, cando as actividades fosen financiadas, ademais
de  con  a  subvención,  con  fondos  propios  ou  outras  subvencións  ou  recursos,  deberá
acreditarse  na  xustificación  o  importe,  procedencia  e  aplicación  de  tales  fondos  ás
actividades subvencionadas. 

DÉCIMO PRIMEIRA.- OBRIGACIÓNS DO BENEFICIARIO.

A ASOCIACIÓN, comprométese ao cumprimento das obrigacións establecidas no art. 14 da
Lei Xeral de Subvencións e das que a continuación se describen:

1. Realizar  as  actividades  para  a  que  se  concede  a  subvención,  axustándose  aos
términos do presente Convenio. 

2. Presentar mensualmente o programa das actividades a desenvolver, nos primeiros
cinco días do mes seguinte.

3. Acreditar  ante  o  Concello  a  realización  da actividade  e  cumprir  cos  requisitos  e
condicións que determinan a concesión da subvención. 

4. Someterse ás actuación de comprobación e facilitar canta documentación e datos lle
sexan  solicitados  en  relación  coas  facultades  de  control  da  actividade
subvencionada. 

5. Realizar a actividade co persoal requirido na cláusula quinta deste convenio para o
desenvolvemento das actividades obxecto do mesmo.

6. Asumir  toda  a  responsabilidade  que  puidese  derivarse  da  organización  e
desenvolvemento  das  actividades  definidas  para  alcanzar  a  finalidade  deste
Convenio de tal forma que o Concello de Vigo quede exonerada de calquera clase
de responsabilidade. A tal fin, deberá
 

7. contratar  unha  póliza  de  seguro  de  responsabilidade  civil  que  atenda  calquera
accidente ou incidencia que se poida producir en relación ao desenvolvemento das
actividades. A ASOCIACIÓN entregará ao Servizo de Xuventude  copia da póliza e
do recibo de pago correspondente antes da firma do presente convenio.

8. Cumprir coas obrigas fiscais, así como das disposicións vixentes en materia laboral,
de Seguridade Social e de saúde e hixiene no traballo.

9. Presentar, antes da sinatura deste convenio, certificacións de atoparse ao corrente
no cumprimento das obrigas tributarias ou fronte á Seguridade Social e de non ter
pendente de pago algunha outra débeda coa Administración pública da Comunidade
Autónoma.

DÉCIMO SEGUNDA.- COMPATIBILIDADE DA SUBVENCIÓN

Esta subvención será compatible con calquera outra subvención ou axuda para a mesma
finalidade procedente de calquera outra Administración ou de entes públicos ou privados,
nacionais, da Unión Europea ou de organismos internacionais. 

Con todo, a beneficiaria deberá comunicar ao Concello de Vigo a obtención doutras posibles
subvencións, axudas, ingresos ou recursos que financien a actividade subvencionada. 

En calquera caso, o importe total da subvención ou subvencións non poderá superar o da
actividade subvencionada; caso no que se procederá na forma prevista no artigo 34 do RD
887/2006, de 21 de xullo, polo que se aprobou o Regulamento da Lei xeral de Subvencións.

Se o custe total da actividade subvencionada resultase ser menor que o contemplado para a
concesión da subvención ou se reduciran na execución da actividade subvencionada as
actuacións ou elementos previstos como integrantes da mesma, procederá a redución da
subvención na mesma proporción .  

A comunicación destas circunstancias ao Concello deberá efectuarse no momento en que
se coñeza e, en todo caso, con anterioridade a xustificación da aplicación dada aos fondos
recibidos. 

DÉCIMO TERCEIRA.- XUSTIFICACIÓN DA SUBVENCIÓN  

A realización da actividade subvencionada e o cumprimento da finalidade que determinou a
concesión da subvención, así como a axeitada xustificación da mesma, será comprobada
polos servizos da Concellería de Xuventude.

O persoal técnico do servizo de Xuventude emitirá informe ao respecto facendo constar, no
seu caso, todas aquelas circunstancias que poidan resultar relevantes en orden a considerar
incumprida  ou  defectuosamente  cumprida  a  actividade  subvencionada,  que  será
incorporado á conta xustificativa para a súa tramitación.

DÉCIMO CUARTA.- INFORMACIÓN E PUBLICIDADE 

A beneficiaria  deberá facilitar  toda a información que lle  sexa requirida  polo Servizo de
Xuventude e pola Intervención Xeral Municipal, Tribunal de Contas e Consello de Contas no
exercicio das súas funcións de fiscalización e control do destino da subvención.

O CONCELLO publicará a concesión da subvención no portal de transparencia do Concello
e  comunicarallo  á  Base  de  Datos  Nacional  de  Subvencións  para  os  efectos  de  dar
cumprimento ao disposto nos artigos 18 da LXS e 8.1.c) da Lei 19/2013, de 9 de decembro,
de Transparencia, Acceso a Información Pública e Bo Goberno.

DÉCIMO QUINTA .-  REINTEGRO

Procederá o reintegro das cantidades percibidas e a esixencia de xuros de demora desde o
pagamento da subvención ata a data na que se acorde a procedencia do reintegro nos
casos do artigo 33 da Lei  de Galicia 9/2007.

Cando  o  incumprimento  da  actividade  subvencionada  se  traduza  nunha  diminución
significativa da actividade subvencionada,  traducible a termos económicos en función do
proxecto presentado e o seu presuposto, que non implique verdadeiro incumprimento do
obxectivo da subvención, procederá o reintegro da subvención na mesma proporción. En
todo caso procederá o reintegro  do exceso da subvención  sobre  o  custo  da actividade
subvencionada.

O incumprimento da obriga de destinar á actividade un mínimo de dúas persoas configúrase
como unha obriga esencial na actividade obxecto da subvención, cuxo incumprimento dará
lugar á perda do dereito ao cobro da subvención e ao reintegro das cantidades percibidas.  

DÉCIMO SEXTA .- INFRACCIÓNS E SANCIÓNS

En canto ás infracción e sancións en que poida incorrer a beneficiaria da subvención a que
se refire este convenio e procedemento para a súa apreciación e imposición, estarse ao
disposto no título IV da Lei 9/2007, de 13 de xuño, de subvenciones de Galicia, e na Lei
39/2015,  do  1  de  outubro,  do  procedemento  administrativo  común  das  administracións
públicas.

DÉCIMO SÉTIMA.- MODIFICACIÓN, DENUNCIA E RESOLUCIÓN DE CONTROVERSIAS

De acordo co previsto no artigo 64 do regulamento dá Lei 38/2003 xeral de subvencións, a
resolución ou acordo de concesión poderase modificar, a solicitude do beneficiario, cando
circunstancias sobrevenidas ou imprevisibles supoñan unha alteración das condicións tidas
en  conta  para  a  concesión  da  subvención,  sempre  que  as  mesmas  non  desvirtúen  a
natureza ou obxectivos da subvención concedida, que a modificación non dane dereitos de
terceiros e que a solicitude se presente antes de que conclúa o prazo para a realización da
actividade. 

En tal caso, a proposta de modificación haberá de comunicarse con carácter inmediato á
aparición das circunstancias que a xustifiquen á Concellería de Xuventude estando suxeita á
aprobación  do  órgano  concedinte  da  subvención.  Así  mesmo,  unha  vez  adoptada  a
resolución  da  concesión,  poderá  realizarse  un  reaxuste  na  distribución  dos  gastos  da
actividade  subvencionada,  previa  autorización  do  órgano  concedinte  e  sempre  que  a
autorización non dane dereitos de terceiros.  

O  incumprimento,  total  ou  parcial,  dalgunha  das  condicións  establecidas  no  presente
convenio dará lugar á súa rescisión e ás accións que, no seu caso, correspondan a ambas
as partes. Desta maneira, a ASOCIACIÓN quedaría obrigada ao reintegro delas cantidades
percibidas indebidamente, sen prexuízo das responsabilidades en que puidese incorrer, en
aplicación do disposto  na Lei  9/2007,  do 13 de xuño,  de subvencións de Galicia  e Lei
38/2003, do 17 de novembro, Xeral de Subvencións.

Por  parte  do  Concello  de  Vigo,  a  Xunta  de  Goberno  Local  resolverá  as  posibles
controversias derivadas da execución ou interpretación deste convenio e a CONCELLERÍA
queda  facultada  para  adoptar  as  medidas  que  contribúan  ao  seu  cumprimento  e
desenvolvemento.

DÉCIMO OITAVA.- RESOLUCIÓN DO CONVENIO 

De acordo co previsto no artigo 51 da Lei 40/2015, do 1 de outubro, de réxime xurídico do
sector público, o convenio extinguirase polo cumprimento das actuacións que constitúen o
seu obxecto ou por incorrer en causa de resolución.

Serán  causas  de  resolución:   motivo  de  resolución  do  convenio  incorrer  nalgunha  da
seguintes causas:

1. O transcurso do prazo de vixencia do convenio.
2. Acordo unánime de todos os asinantes.
3. Incumprimento das obrigas e compromisos asumidos por parte dalgún dos asinantes

neste  convenio.  Neste  caso,  calquera  das  partes  poderá  notificar  a  parte
incumpridora  un  requirimento  para  que  se  cumpra  nun  determinado  prazo,
transcorrido o mesmo se persistira o incumprimento, notificarase as partes asinantes
a causa de resolución e se entenderá resolto o convenio. A resolución do convenio
por esta causa poderá conlevar a indemnización dos prexuízos causados, atendendo
ao valor económico das obrigas deixadas de cumprir.

4. Por decisión xudicial declaratoria da nulidade do convenio

5. Por calquera outra causa distintas anteriores prevista no convenio ou noutras leis
vixentes.

DÉCIMO NOVENA.- PROTECCIÓN DE DATOS

A ASOCIACIÓN está informada de que os seus datos e os do seu representante serán
incorporados aos ficheiros municipais; de que a finalidade da súa recollida é a instrución do
procedemento para a concesión da subvención obxecto do presente convenio, a práctica
das publicacións, comunicacións e notificacións de obrigado cumprimento, o seguimento e
comprobación da actividade subvencionada e demais actuacións previstas na Lei de Galicia
9/2007 en orde á conclusión do proceso subvencional, polo que a súa achega é obrigatoria 

Os datos serán tratados e protexidos de acordo co previsto na Lei 39/2015, de 1 de outubro,
do procedemento administrativo común das administracións  públicas   e na Lei  orgánica
3/2018, do 5 de decembro, de protección de datos persoais e garantía dos dereitos dixitais,
sendo responsable do seu tratamento a Concellería de Xuventude.
 
A beneficiaria poderá exercer os dereitos de acceso, rectificación, cancelación e oposición
ante o Servizo de Xuventude do Concello de Vigo.  

VIXÉSIMA.- NATUREZA XURÍDICA, RÉXIME XURÍDICO E XURISDICIÓN COMPETENTE

Este convenio ten natureza administrativa e atópase excluído do ámbito da Lei  9/2017, de 8
de novembro,  de Contratos do Sector Público,  en virtude do establecido no artigo 6 do
devandito texto legal. 

A concesión da subvención obxecto do presente convenio rexerase pola Lei 38/2003 do 17
de novembro, xeral  de subvencións e polo Regulamento de desenvolvemento desta Lei,
aprobado  polo  RD  887/2006,  de  21  de  xuño,  pola  Lei  9/2007,  de  13  de  xuño,  de
subvencións de Galicia e polas restantes normas de dereito administrativo:  a lexislación
básica do estado en materia de réxime local; polos pactos que se conteñen neste convenio;
as  Bases  de  Execución  dos  vixentes  orzamentos  municipais  e  as  restantes  normas de
dereito administrativo, e no seu defecto, as normas de dereito privado.

Dada a natureza administrativa do presente Convenio, as cuestións litixiosas que puidesen
suscitarse  na  súa  execución,  liquidaranse  ante  a  orde  xurisdicional  contencioso-
administrativo.

E, en proba da súa conformidade, asinan o presente convenio na data da sinatura dixital,

O Presidente da  AVCD de Lavadores A  Concelleira  Delegada  da  Área  de
Goberno de Política Social, Turismo e Xuventude

Asdo: D. MANUEL COSTAS RODRÍGUEZ Asdo: Dna. YOLANDA AGUIAR CASTRO 
       

S.ord. 28/02/2025



Por todo o exposto  proponse a Xunta de Goberno Local a Adopción do seguinte
acordo:

PRIMEIRO:”Aprobación  do  texto  do  convenio  para  desenvolver  un  Programa  de
Dinamización  Infantil  e  Xuvenil  entre  o  Concello  de  Vigo  e  o  Asociación
Veciñal,Cultural  e  Deportiva  de  Lavadores,  que  se  achega  ao  presente
expediente.

SEGUNDO: Aprobar o gasto de 28.000,00 EUROS a favor da entidade Asociación Veciñal
de  Lavadores  CIF:  G36633618  con  cargo  á  aplicación  orzamentaria
3370.489.00.02 do vixente orzamento. 

TERCEIRO: Que se libre a cantidade de 14.000 EUROS correspondentes ao 50% do total á
sinatura deste convenio, e o 50% restante (14.000 EUROS) á finalización do
mesmo  por ser unha entidade sen ánimo de lucro e cunha economía limitada.
Ao  tratarse  dunha  entidade  sen  ánimo  de  lucro  con  fins  estritamente  de
carácter social non se esixen garantías.

ACORDO
A Xunta de Goberno local aproba a proposta contida no precedente informe.

ASUNTOS FORA DA ORDE DO DIA
A Xunta de Goberno Local, co quorum regulamentario, acorda declarar de urxencia
os  asuntos  seguintes,  de  conformidade  co  artº.  51  do  Texto  Refundido  das
disposicions  legais  vixentes  en  materia  de  réxime  local,  aprobado  por  Decreto
lexislativo 781/1986 de 18 de abril.

- Ampliación do acordo para a participación do Concello de Vigo á convocatoria
para a asignación dunha senda financeira FEDER a plans de actuación integrados
de entidades locais, non marco do desenvolvemento urbano sustentable, con cargo
ao Fondo Europeo de Desenvolvemento Rexional: programación 2021-2027. Expte.
2247/441

Antes do tratamento de ditos asuntos para a súa aprobación (no seu caso, fora da
orde do día) os membros da Xunta de Goberno Local  presentes manifestan non
estar incursos en causa de incompatibilidade ni  conflito de intereses, nos termos
establecidos no modelo aprobado para a Xunta de Goberno Local por Resolución da
Concellería Delegada de Xestión Municipal de data 24.02.2021, e de conformidade
co Plan de Integridade na Contratación, aprobado pola Xunta de Goberno Local en

data 12.12.2020, e o seu Desenvolvemento Operativo aprobado por resolución da
Concellería Delegada de Xestión Municipal de data 17.12.2019.

9(142).-AMPLIACIÓN DO ACORDO PARA A PARTICIPACIÓN DO CONCELLO DE
VIGO Á CONVOCATORIA PARA A ASIGNACIÓN DUNHA SENDA FINANCEIRA
FEDER A PLANS DE ACTUACIÓN INTEGRADOS DE ENTIDADES LOCAIS, NON
MARCO DO DESENVOLVEMENTO URBANO SUSTENTABLE, CON CARGO AO
FONDO  EUROPEO  DE  DESENVOLVEMENTO  REXIONAL:  PROGRAMACIÓN
2021-2027. EXPTE. 2247/441

A Xunta de Goberno Local, co quorum regulamentario, acorda declara-la urxencia do
asunto de referencia por estar fóra da orde do día, de conformidade coa xustificación
que consta no expediente aportada polo servizo correspondente.

Sométese a aprobación o informe-proposta de data 27/02/2025, asinado polo xefe
de Área de Inversións, o xefe do Servizo Xurídico de Servizos Xerais e conformado
polo  concelleiro  da  Área  de  Goberno  de  Fomento,  Servizos  e  Deportes  e  pola
concelleira da Área de Goberno de Fondos Europeos, Medio Ambiente, Educación e
Normalización Lingüística, que di o seguinte:

A Xunta de Goberno local na sesión extraordinaria e urxente do 25 de febreiro de
2025, adopto o acordo sobre a proposta de participación do CONCELLO DE VIGO
Á  CONVOCATORIA  PARA  A  ASIGNACIÓN  DUNHA SENDA  FINANCEIRA  FEDER  A
PLANS  DE  ACTUACIÓN INTEGRADOS DE ENTIDADES  LOCAIS,  NON MARCO DO
DESENVOLVEMENTO URBANO SUSTENTABLE, CON CARGO AO FONDO EUROPEO
DE  DESENVOLVEMENTO  REXIONAL  NON  DECRETO  DE  PROGRAMACIÓN  2021-
2027. EXPTE. 2247/441.

Á vista  do  requisito  recollido  na "resolución  do 23  de  decembro de 2024 da
Dirección  Xeral  de Fondos  Europeos",  pola  que  se  proba a  dita  convocatoria,
procede identificar de forma expresa na parte dispositiva a condición do importe
que se vai solicitar como axuda do Fondo Europeo de Desenvolvemento Rexional
(FEDER).

En relación á determinación da axuda que hai que solicitar, débese de ter en
conta que os plans de actuación para grandes cidades, ámbito no cal se atopa
encadrado  o  Concello  de  Vigo,  terán  un  orzamento  máximo  de  gasto  de  20
millóns de euros. Entenderase incluído neste concepto tanto a parte de axuda
FEDER como a parte  cofinanciada pola  entidade beneficiaria.  A axuda FEDER
para  Galicia  como  rexión  en  transición  ten  unha  taxa  de  cofinanciamento
establecida no 60%, polo cal, o importe que se vai solicitar como axuda do Fondo

Europeo  de  Desenvolvemento  Rexional  (FEDER)  terá  un  alcance  de
12.000.000,000 euros,  no marco da convocatoria  para a asignación de senda
financeira FEDER a Plans de Actuación Integrados de entidades locais,  no marco
do desenvolvemento urbano sustentable, FEDER 2021-2027. 

Polo exposto, co obxecto de lle dar cumprimento á obriga de identificar o importe
a solicitar como axuda do Fondo Europeo de Desenvolvemento Rexional (FEDER)
no marco da convocatoria para a asignación de senda financeira FEDER a Plans
de  Actuación  Integrados  de  entidades  locais,  no  marco  do  desenvolvemento
sustentable,  FEDER  2021-2027,   proponse  á  Xunta  de  Goberno  Local  a
aprobación dos seguintes acordos:

Primeiro: Ampliar o contido da parte dispositiva do acordo da Xunta de Goberno
Local  da sesión sesión extraordinaria  e urxente do 25 de febreiro de
2025,  sobre  o  expediente  2247-441  paera  a  PARTICIPACIÓN  DO
CONCELLO DE VIGO Á CONVOCATORIA PARA ASIGNACIÓN DUNHA SENDA
FINANCEIRA FEDER A PLANS DE ACTUACIÓN INTEGRADOS DE ENTIDADES
LOCAIS,   NO MARCO DO DESENVOLVEMENTO URBANO SUSTENTABLE,
CON CARGO AO FONDO EUROPEO DE DESENVOLVEMENTO REXIONAL NO
DECRETO DE PROGRAMACIÓN 2021-2027, co seguinte contido:

 Solicitar  unha  axuda  do  Fondo  Europeo  de  Desenvolvemento
Rexional (FEDER) por importe de 12.000.000,000 euros, no marco da
convocatoria para a asignación de senda financeira FEDER a Plans
de  Actuación  Integrados  de  entidades  locais,  no  marco  do
desenvolvemento urbano sustentable, FEDER 2021-2027.

ACORDO

A Xunta de Goberno local aproba a proposta contida no precedente informe.

10(143).- EXPEDIENTE  DE  CONTRATACIÓN  DO  SERVIZO  DE
COORDINACIÓN DE SEGURIDADE E SAÚDE DAS OBRAS DO PROXECTO DE
“MELLORA DA PISCINA MUNICIPAL DE TEIS”. EXPTE. 2196/441.

Visto o informe xurídico do 25/02/2025 e o informe de fiscalización do 26/02/2025,
sométese a aprobación o informe-proposta de data 27/01/2025, asinado pola técnica
de Xestión, o xefe de Área de Servizos Xerais, o concelleiro da Área de Goberno e o
concelleiro da Área de Goberno de orzamentos e Facenda, que di o seguinte:

I.- ANTECEDENTES:

1º.- A Xunta de Goberno Local de data 9 de febreiro de 2024 acordou adxudicar a REBOREDA MARTÍNEZ

ANTONIO, SLNE o procedemento aberto para a contratación do servizo de redacción do proxecto para a

mellora da piscina municipal de Teis (Expte. 1641-441).

2º.- Por parte da mercantil REBOREDA MARTÍNEZ ANTONIO, SLNE presentouse, trala fase de supervisión

do borrador, o proxecto de obras de execución de “MELLORA DA PISCINA MUNICIPAL DE TEIS”, redactado

polos  Enxeñeiros  Industriais  D.  Antonio  Reboreda  Martínez,  Dna.  Beatriz  Pérez  Ribas  e  D.  Antonio

Reboreda Fernández.

3º.- Previo  informe  da  Oficina  de  Supervisión  de  Proxectos,  I.T.O.  e  Asistencia  Municipal  de  data

03.10.2024, e o pertinente informe xurídico con proposta de resolución de data 08.10.2024,  a Xunta de

Goberno Local, en sesión de data 11.10.2024 aprobou o proxecto de "MELLORA DA PISCINA MUNICIPAL

DE TEIS” redactado polos Enxeñeiros Industriais D. Antonio Reboreda Martínez, Dna. Beatriz Pérez Ribas e

D.  Antonio  Reboreda  Fernández,  cun  orzamento  base  de  licitación  máis  IVE  de  SEIS  MILLÓNS

NOVECENTOS  SETENTA  E  SEIS  MIL  NOVECENTOS  CORENTA  E  OITO  EUROS  CON  VINTE  CÉNTIMOS

(6.976.948,20 €), con data da sinatura xullo de 2024. Expte. 6403-443.

4º.-En  data  16.10.2024,  o  Concelleiro  da  Área  de  Goberno  de  Fomento  e  Servizos  resolveu  iniciar

expediente  para a contratación das obras do proxecto de  “MELLORA DA PISCINA MUNICIPAL DE TEIS”,

(Expte. 2121-441).

5º.- A  Xunta  de  Goberno  Local  de  data  9  de  decembro  de  2024  acordou  aprobar  o  expediente  de

contratación  a  través  de  procedemento  aberto  e  tramitación  ordinaria  das  obras  do  proxecto  de

“MELLORA DA PISCINA MUNICIPAL DE TEIS”, cun orzamento base de licitación máis IVE de SEIS MILLÓNS

NOVECENTOS  SETENTA  E  SEIS  MIL  NOVECENTOS  CORENTA  E  OITO  EUROS  CON  VINTE  CÉNTIMOS

(6.976.948,20 €) e abrir o procedemento de licitación para a selección do contratista na forma prevista na

lexislación vixente. (Expte. 2121-441).

6º.- En virtude dos antecedentes descritos e para a realización deste servizo, en data 26.12.2024 emítese

informe de necesidade e idoneidade asinado pola Técnica de Xestión e polo Xefe da Área de Servizos

Xerais, ao abeiro do cal na mesma data o Concelleiro da Área de Goberno de Fomento e Servizos acordou

o inicio do expediente de contratación.

7º.- No expediente contratación consta a documentación que segue:

a) Informe de xustificación da necesidade e idoneidade da contratación asinado pola Técnica de

Xestión  e  polo  Xefe  da  Área  de  Servizos  Xerais  con  data  26.12.2024, onde  se  indican  as

finalidades  institucionais  competencia  da Administración a  satisfacer  co obxecto do presente

contrato.

b) Resolución de inicio do expediente de contratación asinada polo Concelleiro da Área de Fomento

e Servizos de datas 26 e 27.12.2024.

c) Prego de Prescricións Técnicas asinado pola Enxeñeira Industrial  e polo Xefe de Área de Servizos

Xerais en data 27.12.2024.

d) Memoria  económica  asinada pola  Técnica  de Xestión,  polo  Xefe  do  Servizo  Administrativo  e

Control  Orzamentario, e  polo  Concelleiro  Delegado da  Área  de  Fomento  e  Servizos  de  data

13.01.2025.

e) Certificados  de  crédito  asinado  pola  Dirección  superior  Contable  e  Orzamentación  en  data

14.01.2025.

f) Memoria xustificativa para a elaboración do PCAP redactada polo servizo xestor e asinada en

data 27.01.2025.

g) Informe do Servizo de Contratación indicando que o expediente reúne a documentación esixida

pola  lexislación vixente  en materia de contratación pública,  asinado pola Xefa  do Servizo  de

Contratación e pola Xefa da Área de Contratación e Novos Proxectos de data 27.01.2025.

h) Prego de Cláusulas Administrativas Particulares asinado pola Xefa do Servizo de Contratación e

pola Xefa da Área de Contratación e Novos Proxectos de data 27.01.2025.

II.- FUNDAMENTOS TÉCNICOS E XURÍDICOS

Primeiro.-  A iniciación do expediente  de contratación corresponde ao Órgano de Contratación (artigo

116.1 LCSP),  que nos municipios  de gran poboación,  como é o de Vigo,  é a Xunta de Goberno Local

(disposición  adicional  2ª.  4  da LCSP)  e,  por  delegación  desta  (acordo  da Xunta de Goberno  Local  de

22.06.2023), aos concelleiros de Área.

Segundo.- O expediente refírese á totalidade do obxecto, de conformidade co requirido polo artigo 116.2

da LCSP, e incorpora o Prego de Cláusulas Administrativas Particulares e de Prescricións Técnicas reitores

do contrato.

Terceiro.-No expediente xustificase a necesidade e idoneidade do contrato (artigo 28 e 116.4.e LCSP), a

xustificación da insuficiencia de medios (artigo 116.4 f), a clasificación non é esixible no presente suposto

(artigo  116.4.b  LCSP),  os  criterios  de  solvencia  técnica  o  profesional,  económica  e  financeira  (artigo

116.4.C  LCSP),  o  valor  estimado  do  contrato  con  indicación  de  todos  os  conceptos  que  o  integran,

incluíndo os custes laborais  (artigo 116.4.d),  a  xustificación do prezo do contrato e o seu método de

cálculo (artigo 112 LCSP), os criterios de adxudicación e a súa adecuación ao obxecto do contrato (artigo

145.1 LCSP), a non división en lotes (artigo 116.4.g), as fórmulas de valoración (artigo 146.2 LCSP). Non é

necesaria a xustificación do procedemento por tratase dun procedemento aberto. 

Cuarto.- Consta na memoria xustificativa elaborada polo servizo xestor xustificación de non desequilibrio

orzamentario por atoparse  contemplado o gasto no orzamento e que non afectará  á sustentabilidade

financeira do Concello (artigo 7.3 da Lei orgánica 2/2012, do 27 de abril). 

Quinto.-   É  preceptivo  previa  aprobación  do  expediente  de  informe  da  titular  da  asesoría  xurídica

(Disposición adicional 3ª.8 da LCSP), así como a incorporación de certificado de existencia de crédito e

fiscalización previa da Intervención (artigo 116.3 LCSP).

Sexto.- A aprobación do expediente de contratación correspóndelle á Xunta de Goberno Local,  na súa

calidade de órgano de contratación (disposición adicional 2ª. 4 LCSP).

III.- PROPOSTA:

Por  todo  o  exposto,  e  unha  vez  incorporados  ao  expediente  informe da  titular  da  asesoría  xurídico,

documento contable e o informe de fiscalización que van ditos, proponse á Xunta de Goberno Local que

adopte o seguinte acordo:

Primeiro.- Aprobar o expediente de contratación a través de procedemento aberto e tramitación ordinaria

da contratación do “SERVIZO DE COORDINACIÓN DE SEGURIDADE E SAÚDE DAS OBRAS DO PROXECTO DE

“MELLORA DA PISCINA MUNICIPAL DE TEIS”, cun orzamento orzamento base de licitación ascende a un

total de “SESENTA E CATRO MIL SETECENTOS NOVENTA E CINCO EUROS con CINCUENTA” (64.795,50 €),

segundo a distribución de anualidades proposta:

2025 16.198,87 €

2026 38.877,30 €

2027 9.719,33 €

TOTAL 64.795,50 €

Segundo.-  Aprobar o Prego de Prescricións Técnicas asinado pola Enxeñeira Industrial  e polo Xefe de Área

de Servizos Xerais en data 27.12.2024.

Terceiro.- Aprobar o Prego de Cláusulas Administrativas Particulares que rexerá o contrato redactado pola

Xefa  do  Servizo  de  Contratación  e  pola  Xefa  da  Área  de  Contratación  e  Novos  Proxectos  de  data

27.01.2025.

S.ord. 28/02/2025



Cuarto.- Autorizar o gasto con cargo á a aplicación orzamentaria 3420/6320015 (PISCINA TEIS) – proxecto

de gasto 22342009-  por importe  de 16.198,87 € e  asumir o compromiso de dotar no orzamento inicial

do exercicio 2026 e 2027, na aplicación orzamentaria  3420/6320015 crédito por importe de 38.877,30 € e

9.719,33 € respectivamente.

Quinto.- Para posibilitar a execución do contrato proxectado, conforme ao cronograma de traballo previsto

e ás dispoñibilidades orzamentarias, modifícanse as porcentaxes de gastos establecidas para os importes

plurianuais, en base ao disposto no artigo 174 do RDL 2/2004 de 5 de marzo que aproba o texto refundido

da  Lei  de  Facendas  Locais,  quedando  establecido  respecto  ao  previsto  no  presente  exercicio  para  a

segunda anualidade nun 240 % e para a terceira anualidade nun 60%.

Sexto.-  Abrir o procedemento de licitación para a selección do contratista na forma prevista na lexislación

vixente.

ACORDO
A Xunta de Goberno local aproba a proposta contida no precedente informe.

11(144).- SOLICITUDE  DE  SUBVENCIÓN  DO  FONDO  DE  COMPENSACIÓN
AMBIENTAL PARA ADQUISICIÓN DE VEHÍCULO ECO PARA A POLICÍA LOCAL.
EXPTE. 645/2153.
Sométese a aprobación o informe-proposta de data 27/02/2025, asinado polo inten-
dente xefe da Policía Local, o xefe de Área de Seguridade e Mobilidade e conforma-
do pola concelleira da Área de Goberno, que di o seguinte:

ANTECEDENTES

Primeiro.- En data 06 de febreiro de 2025 publicouse no Diario Oficial de Galicia a Orde de
23 de xaneiro de 2025, pola que se regulan os criterios de reparto e se establecen as bases
reguladoras e a convocatoria de subvencións da liña en concorrencia non competitiva e da liña
en concorrencia  competitiva  do Fondo de  Compensación Ambiental  para  o  ano 2025,  de
forma individual e mediante o sistema de xestión compartida, destinadas a entidades locais de
Galicia ( códigos de procedemento PR483A, PR483B, PR483C y PR483D). Que o prazo para
presentación de solicitudes remata o próximo día 06 de marzo de 2025.

Segundo.- Que a Xefatura da Policía Local do Concello de Vigo está interesada en solicitar
subvención da liña en concorrencia competitiva, para adquisición dun vehículo con distintivo
medioambiental ECO para a Unidade Especial de Seguridade (UES) da Policía Local de Vigo.

Terceiro.- O proxecto de adquisición do vehículo con distintivo medioambiental ECO para a
Policía Local, tería un valor estimado de 33.100,00 euros, facendo un total de 40.051,00 euros
(  21% IVE engadido).  O porcentaxe  máximo de  subvención  será do  80% do presuposto
presentado, co límite de 32.000,00 euros por solicitude. 



CONCELLO DE VIGO

    Expte. 1853/1102

Cuarto.- Dada a natureza económica do servizo, a solicitude de RC por importe de 10.000,00
euros   da  parte  non  subvencionable  do  proxecto,  é  imputable  á  aplicación  orzamentaria
1320.6240000 “ADQUISICIÓN  DE  ELEMENTOS  DE  TRANSPORTE”, na  que  existe
crédito adecuado e suficiente, con número de proxecto 25132006. 

FUNDAMENTOS XURÍDICOS:

Primeiro.- En cumprimento do artigo 127.g) da  Lei 7/1985, de 2 de abril, Reguladora das
Bases de Réxime Local, corresponde a Xunta de Goberno Local:  “O desenrolo da xestión
económica,  autorizar  e  dispoñer  gastos  en  materia  da  súa  competencia,  dispor  gastos
previamente autorizados polo Pleno, e a xestión do persoal”.
Segundo.- O concello de Vigo cumpre cos requisitos previstos nos artigos 13 da Lei 38/2003,
de 17 de novembro, Xeral de Subvencións e no artigo 10 da Lei 9/2007, de 13 de xuño, de
subvencións de Galicia, para ser beneficiario da referida liña en concorrencia competitiva, do
Fondo de Compensación Ambiental para o ano 2025. 
“Poderán  obter  a  condición  de  beneficiario  ou  entidade  colaboradora  as  persoas  ou
entidades que se encontren na situación que fundamenta a concesión da subvención ou nas
que concorran as circunstancias previstas nas bases reguladoras e na convocatoria...”

En vista de canto antecede,  o funcionario que subscribe ven en propoñer á Concelleira da
Área de Goberno de Seguridade, Contratación, Festas e Xestión Municipal que eleve á Xunta
de Goberno Local a seguinte,

PROPOSTA DE RESOLUCIÓN:

1.- Solicitar á Consellería de Presidencia, Xustiza e Deportes unha subvención con cargo o
Fondo de Compensación Ambiental  (Orde de 23 de xaneiro de 2025) para adquisición dun
vehículo con distintivo medioambiental ECO para a Policía Local, polo importe máximo da
subvención.  

2.- Aprobar a memoria xustificativa do proxecto para adquisición dun vehículo con distintivo
medioambiental ECO para a Policía Local, e que se achega como Anexo I.

3.- Aceptar as condicións de financiamento e demais requisitos establecidos na Orde de 23 de
xaneiro  de  2025  pola  que  se  regulan  os  criterios  de  reparto  e  se  establecen  as  bases
reguladoras e a convocatoria de subvencións da liña en concorrencia non competitiva e da liña
en concorrencia  competitiva  do Fondo de  Compensación Ambiental  para  o  ano 2025,  de
forma individual e mediante o sistema de xestión compartida, destinadas a entidades locais de
Galicia.

S.ord. 28/02/2025



4.- Autorizar a Concelleira da área de Goberno de Seguridade, Contratación, Festas e Xestión
Municipal, para representar o Concello de Vigo no procedemento de solicitude, da convocato-
ria de subvencións da liña en concorrencia competitiva do Fondo de Compensación Ambien-
tal para o ano 2025 (Orde de 23 de xaneiro de 2025). 

ACORDO
A Xunta de Goberno local aproba a proposta contida no precedente informe.

12(145).- ROGOS E PREGUNTAS.
Non houbo ningunha intervención neste punto.

E sen ter máis asuntos que tratar, o Sr. Presidente rematou a sesión ás nove horas e
dez minutos. Como secretaria dou fe.

SGF/me.

A CONCELLEIRA-SECRETARIA DA XUNTA DE GOBERNO LOCAL,
Patricia Rodríguez Calviño.

O ALCALDE
Abel Caballero Álvarez


	ACTA DA XUNTA DE GOBERNO LOCAL
	PROXECTO DE CONVENIO DE COLABORACIÓN ENTRE O CONCELLO DE VIGO E ASOCIACIÓN VECIÑAL, CULTURAL E DEPORTIVA DE LAVADORES PARA O DESENVOLVEMENTO DE ACTIVIDADES DE DINAMIZACIÓN INFANTIL E XUVENIL .
	QUINTA.- RECURSOS HUMANOS E INEXISTENCIA DE RELACIÓN LABORAL
	A ASOCIACIÓN deberá destinar á actividade un mínimo de dúas persoas, que traballarán en equipo diariamente e de forma conxunta, non podendo por seguridade dos menores asistentes, estar unha sola persoa en ningún momento en que se desenvolva a actividade. Este persoal contará coa titulación de Monitor/a de Tempo Libre e un/ unha deles/as con formación en Grao nalgunha das áreas sociais.
	SEXTA.- XUSTIFICACIÓN DA ACTIVIDADE SUBVENCIONADA

